
0,1 Ich bon de lof der reineſter uroweN.
0,2 Du godes ougen ie mochten beſchoweN.
0,3 Du godes geiſt so wolde bedoweN.
0,4 Dat ſi is urowe uͦuer alle uroweN.
0,5 Ich bon geſchriuen zuͦ dineme loue.
0,6 Du gelouet bis in deme ouerſteme houe.
0,7 Vͦvͦr dineme kuninge. vuͦr dineme biſchoue.
0,8 Godes muder. it is recht dat ich dich loue.
0,9 Heilige Maria ich lo[uen] [d]ich.
0,10 Loueſame. mineſame. minne mich.
0,11 Hilp mir urowe dat ich bliue ewelich.
0,12 M[il]de muder. inde maget ſuuerlich.
0,13 EN laz mich die [n]id[e]ge zunge [nit] [r]izen.
0,14 enlaz mich die nid[ege] cende nit bizen.
0,15 Enlaz mir [n]iemanne dich uerwizen.
0,16 Muder des [ro]den [IH̄N] inde des wizen.
0,17 D in knecht. m[in] [u]ader. ſi dir beuoleN.
0,18 Bekenne on. a[ne] enſi ſin name uerholeN.
0,19 Entfenge in ieme der reiner minen coleN.
0,20 Zu dinen uroweden geruche on geholeN.
0,21 IHeſu. Der reineſter muder [k]unt.
0,22 Bit diner wiſheide [min] [herze] umbewunt.
0,23 Du ie. gewart. e oue ſunt.
0,24 Bit diner minnen min herze bunt.
0,25 Hilp mir durg diner muder ere.
0,26 Bit mineme dineſte dine muder ere.
0,27 Bit diner wiſheide mine dumpheit lere.
0,28 Getrue urunt IH̄U. inde gut lerere.
0,29 Di edel kunt. uan beiden halueN.
0,30 Vol dines heiligen geiſtes salueN.
0,31 Geruche min durre herce salueN.
0,32 Dat ich ouch entgrune in allenthalueN.
0,33 Sich mich ane. nit enbeide.
0,34 Bit den ougen der barmh͛cecheide.
0,35 Diner muder knecht nom in din geleide.
0,36 Leide mich. lere mich bit underſcheide.
0,37 Wilt du. ich werden alcehant wis

0,38 Want du haſ al eine der wiſheide pris.
0,39 Alcehant ſmilcet mineſ calden h͛cen is.
0,40 Alſe du mich eines gutliche ane sis.
0,41 Schone IH̄U inde uile ſuverlich.
0,42 Din ſchine antlize irluchte uͦuer mich.
0,43 Ich muze bekennen. inde minnen dich.
0,44 Dat unſe gedichte w ͛ de louelich.
0,45 Maria. muder der barmh͛cicheide.
0,46 Cum ſuze ſelue. wirt min geleide.
0,47 Din ſun. in̄ du. geleidet mich beide.
0,48 Al ane geſcheit. bit aller ſtedicheide.
0,49 Aller reineſte ane got aleine.
0,50 Des gude dich hat gemachet ſo reine.
0,51 Beſich min herce. wie it dich meine.
0,52 Sich wie ſe[re] [i]t ſich up dich leine.
0,53 Reinige min herce uan aller boſheit.
0,54 Du an deme hercen aneginne entfeit.
0,55 Gif mineme hercen alle reinicheit.
0,56 Dat it zu dineme loue ſi bereit.
0,57 Ich gan in diſe arbeit durg dine minne.
0,58 Vrowe aller hogeſte minnerinne
0,59 Num in dine hant alle mine sinne.
0,60 Aller gewelgiſte keſerinne.
0,61 Aller ſchoneſte uan himelriche.
0,62 Da du ſchineſ so wunderliche.
0,63 Num minen dinſt minnencliche.
0,64 Want ich dich minnen ſunderliche.
0,65 MARIA. wa mach ich dines loueſ beginnen.
0,66 Want da ich die werelt ſin aneginnen.
0,67 Want himel in̄ erde beceichenent dich.
0,68 Godes muder inde maget louelich.
0,69 Maria du biſ de himel ho.
0,70 uan deme die ſchricht uns ſaget alſo.
0,71 dat he ſi ein ſchine uur algare.
0,72 des wures werden ich an dir geware.
0,73 alſe ich dine minne ane ſchowen.
0,74 allerminſamiſte aller urowē.
0,75 Du biſ dat ouerſte himelriche.
0,76 da inne got wanet ſunderliche.
0,77 it enwart nie engeine creature.
0,78 alſo ſchone. reine. inde dure.
0,79 du dar zu alſe geuuge were.
0,80 dat da inne wanede got unſe herre.
0,81 alſe din geiſt inde lif.
0,82 ei allerreineſte. inde liueſte wif.
0,83 God in begaf dich nie eine ſtunde.
0,84 ſint dat he in dir wanen begunde.
0,85 bit grozer eren. bit grozer macht.

0,86 wanede he in dir dach inde nacht.
0,87 beide in gelucke inde in widermude.
0,88 behude dich lifliche ſine gude.
0,89 nie emochte he noch enwolde dich ſchuen.
0,90 in dinen uroweden. in dineme ruen.
0,91 ſo gerne wanede he in dineme geiſte.
0,92 de aller meiſte uuer alle geiſte.
0,93 Maria du biſ die erde reine.
0,94 du reine geſchaffen waſ algemeine.
0,95 e ſi die lude unreinen begunden.
0,96 bit irer miſſedat. bit iren ſunden.
0,97 Du biſ die gebenediede erde.
0,98 du reine. ſchone. inde du werde.
0,99 die god ſelue wolde gebenedien.
0,100 inde ſo groze gnade uerlien.
0,101 dat du dar zu wereſ uzercorin.
0,102 dat du gedrugeſ dat weizen corn.
0,103 dat uan dime liue wart geborn.
0,104 ni engedrugeſ du der ſunden dorn.
0,105 nie engewſ in dir einich uncrut.
0,106 ſunderliche. einige. godeſ drut.
0,107 Dat weizen corn wiſ inde rot.
0,108 dat gerodet wart indeſ cruces not.
0,109 dat wiſ inde reine iſ van naturen.
0,110 dat drugeſ du reine wr allen creaturen.
0,111 Dat corn enſede niman in dich.
0,112 reine maget inde ſuuerlich.
0,113 wan it in dich quam uan himelriche.
0,114 da he richet eweliche.
0,115 da he ſpiſet die engelſche geiſte.
0,116 de aller ſuziſte. inde de meiſte.
0,117 Dit is dat corn dat unſ noch hude.
0,118 ſpiſet die arme godeſ lude.
0,119 enſpiſede unſ niet dit himelſche brot.
0,120 unſe ſelen ſturuen. ſi weren dot.
0,121 we mochte ane dat himelſche leuen.
0,122 in erden behalden ſiner ſelen leuen.
0,123 Dat himelſche leuen iſ dit brot.
0,124 dat unſ kerdet in aller not.
0,125 uan diſeme ſuzen. uetten murſelen.
0,126 wirt beide ſtarc inde ſchone unſe ſele.
0,127 dat ſi die uiande muzen ulin.
0,128 ſi in durren ſi nit aneſin.
0,129 alſe ſi ſadet dat gotliche corn.
0,130 dat uan dir urowe unſ is geborn.
0,131 Dit corn maget die ſele uro.
0,132 it irurowet ſi alle ſo.
0,133 dat ſi die ſuare uorte verluſet

0,134 it wermet ſi. dat ſi nit enuruſet.
0,135 Dit corn can der ſelen arcedien.
0,136 dat ſi wale muze gedien.
0,137 alſe ſi du arcedie entfeit.
0,138 alſe ſi iere [zu] [hercen] geit.
0,139 alſe ſi na irer naturen ſmachet.
0,140 alſe ſi deme hercen rechte wlunge machet.
0,141 ſo enbliuet aller ſucheden en[geine][.]
0,142 deſ dodeſ boden ulient algemeine.
0,143 Duſe ſpiſe brichet der ſunden bāt
0,144 ſi erluchtet die die waren geblant.
0,145 ſi heuet di up die waren geuallen.
0,146 ſi machet recht[ere] [d]ie rec[hten] [all]en.
0,147 ſi hudet die ellenden in allen ur[eiſen][.]
0,148 [ſi] [ent]feit widuen inde weiſen.
0,149 [D]uſe ſpiſe [ceſtoret] [d]ie ſundiche wege.
0,150 ſi machet dat god [der] [ſelen] [p]lege.
0,151 inde da[t] [he] ku[ninc] ſi eweli[che][.]
0,152 [in] [d]er ſelen. ſineme kunincriche.
0,153 Dit edele corn gedrugeſ du.
0,154 ſuze muder. den [Ih̄n][.]
0,155 M[aria] [m]aget ſchon[e][.] inde [ſuuerl]ich.
0,156 de ſchone man beceichent dich.
0,157 want alſe de man die ſterren uer[winnet][.]
0,158 [inde] [u]an der ſunnen ſinen ſchī [gewinnet][.]
0,159 [alſe] [uu]ergeit. dine heilicheit.
0,160 [aller] [der] [heiligen] werdicheit.
0,161 doch [muz] [der] gotl[icher] [ſu]nnen ſchin.
0,162 alleſ [dineſ ] [ſchineſ ] ane[ginne] [ſin][.]
0,163 alle dine du[gede] [ſchinent] [van] [ieme][.]
0,164 de ie [alleine] ſchein ane allen ſchime.
0,165 Du biſ ouch beceichent bit der urvwen.
0,166 uan dere deme ſlangen god wolde drowen.
0,167 dat ſi ſin houet ſolde cewriuen.
0,168 dat dedeſ du ſtarc wr allen wiuen.
0,169 want bit diner otmuͦdicheit.
0,170 uerwnneſ du deſ duueleſ hou͛dicheit.
0,171 he enmochte dir nit widerſtan.
0,172 du du ſo nider begundeſ gaN.
0,173 [M]aria du biſ de beſlozzene garde.
0,174 den godeſ hude ſelue bewarde.
0,175 [he] [behude] dich wr allen ſunden.
0,176 engein[e] [en][wart] nie an dir wnden.
0,177 nemeliche ſunt[da]t he in dich quam.
0,178 inde ſinen lichame uan dir nam.
0,179 Ei wie grunet din grune graſ .
0,180 dat\h alle cit grune in dir waſ.
0,181 want din geloue ieme ſtede bleif.

0,182 alſe andere lude de zuiuel begreif.
0,183 Din graſ is beſprenget bit allen blumen.
0,184 dat in god ſelue wolde kumen.
0,185 din uader. din ſun. din brudegume.
0,186 ei wiegedan waſ de willekume.
0,187 du dine gerunge un entfinc.
0,188 ſi waſ die porce [da] [he] in ginc.
0,189 die begerunge waſ [die] [porce][.]
0,190 die en[gei]ne ſunde nie enbeworte
0,191 ſi in were gode offen alle cit.
0,192 deme uiende enge. deme urunde wit.
0,193 Du offerdeſ ieme alcehant.
0,194 he nam ſi ſelue bit ſiner hant.
0,195 die [wi]ſe lilie der reinicheide.
0,196 die brune uiole. der otmudichede.
0,197 die roſe die [be]ceinet beide.
0,198 die minne bit der [uerdoldicheid]e.
0,199 H[e] [beſach] [al] din gut gecrude.
0,200 it is lanc [dat] [ic]h [it] [allet] [dude][.]
0,201 want alle gecrude haſ du aleine.
0,202 [dat] [ſint] [die] [dug]ede algemeine.
0,203 die geueſ du di[neme] brudegum[en][.]
0,204 alle ſamen zu willekumen.
0,205 Sine hant begreif dine blumen alle.
0,206 in̄ behude ſi wr alleme ualle.
0,207 diner dugede enuil nie engeine.
0,208 muder inde maget. ſchone. inde reine.
0,209 Si wrden ouch ſchonere dan ſi weren.
0,210 e du entfingeſ unſen herren.
0,211 want du wrdeſ ieme du gare gewiet.
0,212 wr allen dingen gebenediet.
0,213 ſo wat he [in] dir ſineme garden uant.
0,214 deſ underwant he ſich alcehant.
0,215 Inde want he geweldich is inde wiſ .
0,216 he behude dich ſinen paradiſ.
0,217 dat noch becorūgen noch ſunden.
0,218 nergen an dir niet enwrden wnden.
0,219 ſont dat in dineſ liueſ boͮm⸗gart.
0,220 de boͮm des leueneſ geplantet wart.
0,221 Diſ boͮm iſ IH̄C din ſuze kunt.
0,222 ſuze ouer alle die ſuze ſunt.
0,223 nie enwart boͮm deme boͮme gelich.
0,224 ſo we on beruret he iſ ſelich.
0,225 alle boſe hitze die ſele ſchuet.
0,226 die under diſ boͮ [meſ ] [ſchaden] uluet.
0,227 Sine beſchirmunge iſ ſin ſchade.
0,228 wat iſ it dat der ſelen [ſchade][.]
0,229 [dere] [beſchirmunge] [ih̄c] [iſ ][.]

0,230 [ſi] [is] deſ h[eileſ ] [ſicher] [inde] [gewiſ ][.]
0,231 Dis boͮm blut eweliche.
0,232 he iſ aller blumen riche.
0,233 [iem]e engebrichet eng[einer] [blumen][.]
0,234 engein boͮm enmach ſich de[ſ ] [nit] [geru]men.
0,235 roſen. lilien. inde u[iol]en.
0,236 muzen ſi alle an ieme holen.
0,237 die bluen willent da enbinnen.
0,238 in deme hercen. an den ſinnen.
0,239 dineſ ſelueſ garde uan ime entfeit.
0,240 ſo wat blumen in ime ſteit.
0,241 alle dine dugede ſi ſint ſin.
0,242 du biſ uan ime beide ſchone inde ſchin.
0,243 Diſ boͮmeſ bladere ſint arcedie.
0,244 it in is niman he engedie.
0,245 wilt he diſe bladere in [ſich] nemen.
0,246 wilt he unſes ih̄u lerunge uernemen.
0,247 want ſine bladere is ſine lere.
0,248 du he unſ lerede de beſte lerere.
0,249 Diſ boͮmeſ urucht iſ dat eweliche leuen.
0,250 de ſi izzet he muz eweliche leuen.
0,251 de ſin gebruchet heizzet on.
0,252 dit ezzen ouer [gei]t al[len] ſon.
0,253 Geuugere worde mir ſere gebrichet.
0,254 min ſon. in̄ min herce cebrichet.
0,255 alſe ich der ſeleger gebruchingen gedenken.
0,256 [du] [mi]ch ſal ſaden in̄ uerdeenken.
0,257 [urowe] [muder] deſ ſu[zen] [i]h̄[u][.]
0,258 it enweiz niman alſo [wale] alſe du
0,259 wie. wie groz ſi der [uruchte] ſuzicheit.
0,260 du dir geuet alle ſelicheit.
0,261 der du gebrucheſ ſu[nderliche][.]
0,262 [in] dineſ ſuneſ [kuninc]riche.
0,263 Suze. ſchone. inde milde urowe.
0,264 [di]ne arme hungerge lude beſchove.
0,265 gif unſ der uruchte ein clein deil.
0,266 wirt ire unſ it wir werden [heil][.]
0,267 [V][an] [diſer] [u]rucht ha[uent] ſi dat [leu]en.
0,268 den god ſin riche hat gegeuen.
0,269 ſi ſulen imer an ende leuen.
0,270 [uan] der [uru][cht] [der] ſuzer winreuen.
0,271 Want [diſ ] boͮm is di [ware] [winreu]en.
0,272 it iſ licht da[t] [ich] [d]eſ urcunde [geuen][.]
0,273 [w]ale ich an ſinem[e] [loue] bekennen.
0,274 d[at] [ich] [on] werliche ein win[reue] [ne]nnen.
0,275 S[o] [Ih̄c] ſelue diſ urcunde g[eue][.]
0,276 “[ich] bon” ſpriche[t] he “di ware winreue.”
0,277 S[it] [al]le wat vruchte diſ bom drage.

Referenzkorpus Mittelhochdeutsch v2.0 (https://linguistics.rub.de/rem) 6

https://linguistics.rub.de/rem


M335: Rheinisches Marienlob Diplomatischer Lesetext

0,278 ſo [we] muge inde kunne he ſage.
0,279 diſer [heiliger] [u]ruchte ſuzicheit.
0,280 di up deme le[uenden] [bome] [ſteit][.]
0,281 bekennet di urucht [der] [hoger] winreuen.
0,282 di engelen inde [luden] [giuet] ir leuen.
0,283 du die ſelegen beide ſpiſet i[nd]e drenket.
0,284 di uan ire ſeluere [den] beſten win ſchenket.
0,285 de in himele oue up de[r] [erden] [i]ſ.
0,286 he iſ der beſte dat iſ gewiſ .
0,287 M an drinket diſen win bit ouchen in[de] [bi]t oren.
0,288 want man ſal beide ſin in̄ [h]oren.
0,289 den ſchonen [ih̄um] inde den ſuzen.
0,290 wale on di ſin gebruchen mu[zen][.]
0,291 Gebenediet ſis du in allen dagen.
0,292 heiliche garde du unſ haſ gedragen.
0,293 diſen heiligen boͮm [in] dineme liue.
0,294 aller heiligeiſte. aller wiue.
0,295 Diſ boͮmeſ ſo [breit] i[nde] h[o][.]
0,296 dat he dich hat beſcheduet alſo.
0,297 bit ſineſ he[ilig]en geiſteſ cracht.
0,298 dat [d]u ni[mer] [geſun]digen enmacht.
0,299 Diſ boͮm dr[eget] [ſiuen] [uogilkine][.]
0,300 ire [ſtimme] [is] ſo ſuze inde ſch[in][.]
0,301 [ſi] [is] [geluſteger] dan ein[ich] [win][.]
0,302 it mach der [heilige] [geiſt] [wa]le ſin.
0,303 it [ſint] [ſine] heilige ſiuen [gauen][.]
0,304 [di] gaf dir din [ſun][.] [zu] [m]orgen gauen.
0,305 [di] [ſinkent] alle cit [dineſ ] [herc]en oren.
0,306 niman [en][mach] nit ſuzer[e] [gehoren][.]
0,307 Suze iſ diſer ſiu[en] [wͦ]gele ſanc.
0,308 [alſe] [der] [ſuſter] harpen clanc.
0,309 [alſe] ſi ſinkent. [ire] [gauen] [ſi] [ge]uent.
0,310 dan af die geiſtliche [lude] [leuent][.]
0,311 [D][er] erſte wͦgel ſanc iſt godeſ uorte.
0,312 di uo[rte] [iſ ] [rech]te alſe eine porce.
0,313 dat ma[n] [zu] [der] [gebruching]en kume.
0,314 diſen ſanc [horen][.] [it] [iſ ] [groz] [urum]e.
0,315 De ander wͦgel ſinket [mildicheit][.]
0,316 [di] [ua]n unſ up unſe neſten ge[it][.]
0,317 [alſe] [wir] [bit] on uan hercen dragen.
0,318 be[ide] [ire] [urowede] [in]de ir clagen.
0,319 De dridde wͦgel [leret] [underſc]heit.
0,320 de ſanc he hat groze lutercheit.
0,321 he deit bekennen bit wareide.
0,322 alle gude. bit aller boſheide.
0,323 De virde ſinget inde giuet [manheit][.]
0,324 [du] aller boſheide wale widerſteit.
0,325 dat di ſele nít enwerde geualt.

0,326 in einige [boſheit][.] [bit] [eini]ger gewalt.
0,327 De vunfte wͦgel [ſanc] [giuet] [den] [rat][.]
0,328 dat. man anegrife alle gude d[at]
0,329 diſ wͦgeleſ ſanc hat groze ſuzicheit.
0,330 d[e] [die] [ſele] [deſ ] [gudē] rade[ſ ] [uolgen] [deit][.]
0,331 [D][e] ſeſte wͦgel ſing[et] [ver]ſtendicheit.
0,332 dat ma[n] [die] ſachen heimeliche uerſteit.
0,333 die god [wiſet] [ſinen] geiſtlichen luden.
0,334 den aller [liueſten][.] [ſinen] [heiligen] [bru]den.
0,335 De Siu[ende] [wͦgel] [ſin]get den ſmachen.
0,336 de ſuze maget [der] ſelen rachen.
0,337 dat ſi ſmache der meiſter ſuzicheide.
0,338 der ouerſter. ſuzſter driueldicheide.
0,339 Vrowe diſe wͦgele uroweden dich.
0,340 dich ler[ede] [ur] [ſtim]me ſuzelich.
0,341 dineme hercen ſi harpeden alle cit.
0,342 dan af wart it beide wiſ inde [wit][.]
0,343 it wart oueruol alle der gauen.
0,344 die ich bit deme ſanke beceichent hauen.
0,345 [ei] [wie] ſch[on]e ein paradiſ.
0,346 biſ du maria ſchon[e] [inde] [wiſ ][.]
0,347 eingein garde enmach dir ge[lichen][.]
0,348 in allen landen in allen richeN.
0,349 Maria. Du biſ de beſigelde brunne.
0,350 den hat entfenget die gotliche ſunne.
0,351 ſin bilede hat god an dich gelat.
0,352 dat enbrichet engeine maht.
0,353 die heilſame wazzer uan dir ulizent.
0,354 der alle die willent wale genizent.
0,355 [ſiuen] [ríuíre] ulizent uan dir.
0,356 liue ſchone muder di wiſe mir.
0,357 lere mich dat ich ſi muge [geſ ]chriuen.
0,358 reine inde wiſ wr allen wiuen.
0,359 Din erſte [riuir] iſ wazer reine.
0,360 he iſ gelich deme wazzere alleine.
0,361 dit [wazzer] [uluzet] [bit] [ſenftgeide].
0,362 it hat beceic[heniſſe] [diner] [otmudicheide][.]
0,363 [wa]nt we iſ alſe otmudich alſe [du][.]
0,364 [otmudiche] [muder] deſ [otmudichen] [ih̄u][.]
0,365 De ander [riuir] iſ alſe milch gedan.
0,366 [dinen] [reinen] lif mugen wir da mide uerſtan.
0,367 it enwart nie nit wiſereſ dan du.
0,368 ei wiſe mu[der] [deſ ] [wi]ſen ih̄u.
0,369 De dridde riuir iſ luter honich.
0,370 dine ſuzicheit iſ deme honiche g[elich][.]
0,371 [it] enwart ni urowe ſuzere dan du.
0,372 [ei] [ſuze] muder deſ ſuzen ih̄u.
0,373 De Verde ri[uir] [iſ ] [edel] [w]in.

0,374 dat mach wale geiſtliche urowede [ſin][.]
0,375 [it] [en][wart] [ni] [urowe] [urowere] [dan] [du][.]
0,376 [ei] [u]roliche muder deſ urolichen Ih̄u.
0,377 De Vunfte riuir iſ alſe olei gedan.
0,378 dine [barmhercicheit] [muzen] wir da ane [uerſtan][.]
0,379 [we] iſ alſe [barmhercich] alſe [du][.]
0,380 [barmhercihe] [muder][.] [des] [barmhercichen] [Ih̄u][.]
0,381 [D][e] [Seſte] [riuir] [iſ ] [Balſem] [dure][.]
0,382 [he] [ma]⸗[get] [ſtede] [andere] [creature][.]
0,383 [di] [bit] [deme] [balſeme] [wirt] [begozſen][.]
0,384 [dat] [ſi] [nít] [ſchire] [en][mag] [rozſen][.]
0,385 [M][ich] [dunket] [dat] [it] [die] [minne] [ſi][.]
0,386 [ſo] [wiligen] [ſachen] [ſi] [kumet] [bi][.]
0,387 [ſi] [machet] [on] [eweliche] [ſtedicheit][.]
0,388 [nimer] [der] [minnen] [werc] [en][cigeit][.]
0,389 [we] [hadde] [diſ ] [balſemeſ ] [alſe] [uile] [alſe] [du][.]
0,390 [minneſame] [muder] [deſ ] [minne][ſamen] [Ih̄u][.]
0,391 [D][e] [Siuende] [riuir] [iſ ] [luderdrāc][.]
0,392 [dat] [ich] [den] [al] [dude] [it] [iſ ] [ce][lanc][.]
0,393 [he] [iſ ] [uan] [manigen] [cruden] [gemachet][.]
0,394 [edeliche] [he] [uan] [den] [cruden] [ſmachet]
0,395 [dit] [mach] [din] [heilich] [leuen] [wale] [ſin][.]
0,396 [da] [ane] [alle] [dugede] [wer][dent] [ſchin][.]
0,397 [we] [waſ ] [aller] [du․gede] [uol] [al][ſe] [du]
0,398 [dugentſame] [muder] [deſ ] [dugent][ſamen] [Ih̄u][.]
0,399 [D][iſe] [ſiuen] [riuire] [ulizent] [uan] [dir][.]
0,400 [di] [du] [haſ ] [gutliche] [gewiſet] [mir][.]
0,401 [Heili][ge] [muder] [milde] [inde] [riche][.]
0,402 [uluz] [in] [unſ ] [ar][men] [barmherzliche][.]
0,403 [ſchenke] [unſ ] [dine] [waz][zer] [bit] [milder] [hant][.]
0,404 [dat] [unſ ] [dine] [mil][dicheit] [werde] [bekant][.]
0,405 [B][eſchowe] [unſe] herce wie durre it iſ.
0,406 want du uol gudere wazzere biſ.
0,407 uluz in unſ want dir nít enmach gebrechen.
0,408 nimer en mach din brūne uerlechen.
0,409 nimer enmugen dine dugede cegan.
0,410 die unſ die ríuíre dunt uerſtan.
0,411 Vnſe durſtich herce ſteit zu dir offen.
0,412 ſchenke unſ want wir zu dir hoffen.
0,413 din arme knecht ich muze der erſte ſin.
0,414 an deme dine mildicheit wirdet ſchin.
0,415 Vuant ane enſis du beſlozſen den ſunden.
0,416 du biſ doch offen dinen urunden.
0,417 den ſunden beſlozſen. den ſunderen offen.
0,418 zu dineme hercen ſal ich hoffen.
0,419 du bit mir ſowat du wolt.
0,420 min herce ſal dir ſin imer holt.
0,421 Ich werde uerdriuen of entfangen.

0,422 ich muz imer an dir hangen.
0,423 ſuze na gode mineſ hercen liht.
0,424 en brich dine gewonheit an mir nit.
0,425 dinen knecht nit enuerdrif.
0,426 aller ſchonere ſchoneſte wif.
0,427 M[aria] [Du] [biſ ] [die] [heilige] [elter] [ſtat][.]
0,428 [dare] [in] [de] [gewiede] [elter] [iſ ] [geſat][.]
0,429 [da] [uppe] [aller] [dat] [heilichdum] [ſteit][.]
0,430 [dat] [himel] [inde] [erde] [umbeueit][.]
0,431 [D][in] [herce] [is] [de] [elter] [ſo] [reine][.]
0,432 [geciret] [bit] [golde] [inde] bit geſteine.
0,433 dat golt iſ wiſheit inde minne.
0,434 die gemmen ſint reinicheit diner ſinne.
0,435 inde aller dugede richedum.
0,436 din elter dreget allet dat heilichdum.
0,437 der heiligen die ie wrden geboren.
0,438 inde zu deme líue ſint ercoren.
0,439 Dit godeſ huſ dat du ſelue biſ.
0,440 deme engein godeſ huſ gelich en iſ.
0,441 wiede ſelue de ouerſte bichſchof.
0,442 den louet inde eret de engelſche hof.
0,443 In diner ſelen ſanc he du miſſe.
0,444 he ſanc ſi ane al hinderniſſe.
0,445 on en mudede engein din gedanc.
0,446 du he ſine miſſe in dir ſanc.
0,447 He waſ der biſſchof. he waſ der herre.
0,448 du wereſ urowe ein gut ſcholere.
0,449 Du entwrdeſ alle cit bereide.
0,450 ſiner heiliger ſtimmen ſuzicheide.
0,451 Du dedeſ ſo wat he dir gebot.
0,452 du wereſ gehorſam biſ an den dot.
0,453 wale antwrdeſ du ime alſo.
0,454 ane en ſanc. he ſchelle inde ho.
0,455 Gebot inde rat is godes ſanc.
0,456 ſuziliche de ſanc din herce duanc.
0,457 want du erwlledeſ bit guder dat.
0,458 alle gebot inde godeſ rat.
0,459 Ir beider ſanc iſ minneſam.
0,460 uol geiſtlicheide inde loueſam.
0,461 ir beider ſanc iſ ho inde ſuze.
0,462 gif ſuze dat ich mide ſingen muze.
0,463 laz mich bit dir godeſ ſcholere ſin.
0,464 dine groze gude mache an mir ſchin.
0,465 lere mich ſingen der minnen ſanc.
0,466 den din herce dineme minnere ſanc.
0,467 du du on mīnedeſ bit underſcheide.
0,468 bit aller macht in̄ bit ſuzicheide.
0,469 Lere mich ſingen den loueſāc.

0,470 umbe alle godeſ gauen. lof inde danc.
0,471 alſe du ſungeſ ime danc inde lof.
0,472 du he dich wiede. de ouerſte biſſchof.
0,473 He wiede den elter dineſ hercen.
0,474 he ſatte dar up ſiuen kerzen.
0,475 ſines heiligen geiſtes ſiuen gauen.
0,476 die ich alle da wre gezalt hauen.
0,477 ſi branten in dir luterliche.
0,478 ane underlaz inde eweliche.
0,479 He lachte allet dat heilichdum in dich.
0,480 heilige maget inde ſuuerlich.
0,481 dat alle heiligen ie gewinnen
0,482 uan den wir irgen geleſen kunnen.
0,483 Si ſint alle in dir ire heilicheit.
0,484 Abel ſit an dir ſine einueldicheit.
0,485 Noe ſine gerechticheit.
0,486 Abraham ſine gehorſamecheit.
0,487 Yſaac ſit ſine benedien.
0,488 Jacob ſit ſin walegedien.
0,489 Iudaſ ſit an dir ſine edelcheit.
0,490 Joſeph ſines liueſ reinecheit.
0,491 An dir ſitMoiſes godeſ heimelecheit.
0,492 Dauid ſit ſine mildicheit
0,493 An dir ſit Salomon ſine wiſheit.
0,494 Ezechias ſine reine ſamen witzicheit.
0,495 [Minn]e deſ ewē ſit an dir Joſias.
0,496 ſinen magetdum Jheremiaſ.
0,497 Job ſit an dir ſine uerdoldicheit.
0,498 Tobiaſ ſit an dir ſine barmhercicheit.
0,499 Daniel ſit an dir ſine uerſtendicheit.
0,500 Judith ſit an dir ireſ hercen kunheit.
0,501 Heſter ire groze otmudicheit.
0,502 dir engebrichet engeine heilicheit.
0,503 die alle heiligen ie gewnnen.
0,504 want ſi ſīt ſere uan dir uerwnnen.
0,505 want du ſo ſere uol kumen biſ .
0,506 dat dir ir engein gelich en iſ.
0,507 want ir aller [heilicheit] [has] [du][.]
0,508 heiliche [muder] deſ [heiligen] Ih̄u.
0,509 [D][u] [biſ ] [uuer] alle engele in̄ lude.
0,510 [du] uerwinneſ [alle] godeſ brude.
0,511 nit in iſ aller [heiligen] [rum][.]
0,512 du uerhogeſ ir aller richdum.
0,513 dat ſchoniſte godeſ [huſ ] is dín lif.
0,514 aller ſchonere ſchoneſte wif .
0,515 wiſe mich dat ich muge b[ekennen][.]
0,516 [dinen] [ſuzen] [n]amē. hilp mir on nen[nen][.]
0,517 [dine]ſ namen bedutni[ſſe][.] [lere] [mich][.]

0,518 wiſe m[uder][.] [maget] [ſu]uerlich.
0,519 M [Aria][.] [Din] [namen] [iſ ] [loueſam][.]
0,520 [bedutniſſes] uol inde [minneſam][.]
0,521 lere mich louen [din]en namen.
0,522 dat ich mich deſ [lou]eſ nit enmuze ſchamen.
0,523 Ich [ligen] [uerre] [un]der iren wz[en][.]
0,524 die dich [wirtliche] kunnen gruzen.
0,525 die dich wertliche louen kunnen.
0,526 ei ſchone muder der gotlicher ſunnen.
0,527 Dir offert die criſteneit algemeine.
0,528 golt inde ſiluer inde edele geſteine.
0,529 ich arm knecht ich hauen ecker ein ſcherf.
0,530 dat offeren ich dir nu anderwerf.
0,531 Ich han dinen lof ouch anderwa geſchriuen.
0,532 ei were it in dineme hercē bliuen.
0,533 dat ich ie arbeit durg dich gedruch.
0,534 ſo hedde min herce troiſteſ nuch.
0,535 Vuan ich ſal dir cerechte danken.
0,536 me dat du woldeſ ſterkin mich cranken.
0,537 dat ich werliche wart geware.
0,538 dat mine arbeit din were algare.
0,539 Ich waſ die uedere. inde du ſchriueſ.
0,540 ei wie ſtetliche du bit mir bliueſ.
0,541 nit endedeſ du uan mir dine hende.
0,542 bizze du mine arbeit brechteſ zu ende.
0,543 Si edele wiſe ſchriuerínne.
0,544 ſitce nu gare ín mine ſinne.
0,545 ſuze geruche bit miner hant ſchriuen.
0,546 dat dir celoue muze ewelich bliuen.
0,547 Si minneſame gif mir dine minne uolliche.
0,548 dat ich dinen grozen [minnere]n geliche.
0,549 dat ich ſuzeliche wle dinen [minnen][.]
0,550 in alleme hercen. in allen ſinnen.
0,551 Dine minne muze min herce uerdrenken.
0,552 dat dineſ l[oues] win den ich ſchenken.
0,553 allen den din[en] [mage] cundich.
0,554 dat du mich minneſ inde ich dich.
0,555 MAria. Din name he luchtet sere.
0,556 Want alſe unſ lerent die wiſe lerere.
0,557 Die zungen kunnen maniger lude.
0,558 Maria. ſprichet. erluchtet cedude.
0,559 M[ari]a ſprichet. cedude erluchtet.
0,560 ei wie ſchine din name nu luchtet.
0,561 In [himele] [inde] [in] [er]den en is engein hol.
0,562 it [en][ſi] [dineſ ] [heiligen] [na]men uol.
0,563 Dinen namen bekennet de himelſche hof.
0,564 de allecit ſinget dinen ſuzen lof .
0,565 nimer enu͛gezſent ſi din.

0,566 ſi ſulen dich iemer louende [ſin][.]
0,567 Si bekennent dat du ire urowe bis.
0,568 wie wale on bit diner herſchaf is.
0,569 wie gerne ſint ſi dir underdan.
0,570 wie gerne willent ſi wr dir ſtan.
0,571 ſi heldet groze geluſticheit.
0,572 alle cit zu dineme dineſte gereit.
0,573 Si wndert dat du ſo ſchone bis.
0,574 dat ir engein dir gelich en iſ .
0,575 an allen dugeden uerwinnes du ſi.
0,576 du bi․ſ [dineme] [liuem]e ſune ſo bi
0,577 dat du ſinen ſchin [aller] [meiſt] [entfeis][.]
0,578 [d]at du [alle] [creatu]re[n] [ouergeiſ ][.]
0,579 [V][uāt] dineme ſune der ewelicher ſunnen.
0,580 [deme] aller ſchonſteme [ſchinſtem]e brunn[en][.]
0,581 [in] [deme] [entſpri]ngent alle [dude][.]
0,582 deme ge[lichet] aller meiſt dine gude.
0,583 [ſo] [ſenfte] inde rei[ne] [i]s din gemude.
0,584 MAria du biſ de leide ſterre.
0,585 de in deme ureiſamen mere ſo uerre.
0,586 die ellende lude geleiden mach.
0,587 he genaſ ſo we diſen ſterren aneſach.
0,588 Schone du biſ de leide ſterre.
0,589 it en wr ni menſche uan gode ſo uerre.
0,590 in dat bittere mere der ſunden.
0,591 wolde he kumen zu diner kundin.
0,592 ſchone muder du wrdeſ ſin geleide.
0,593 zu dineſ kindeſ mildicheide.
0,594 du hildeſ on bit diner milder [hant][.]
0,595 [dat] he wr gode gnade uant.
0,596 M aria [uan] [egip]ten lande.
0,597 du alle ſunde inde alle [ſchande][.]
0,598 bit ireme liue hadde begangen.
0,599 du [deme] uiende in hant waſ gegangen.
0,600 du ſi [becan]te ire miſſedat.
0,601 uile ſchire uant ſi e[inen] [gu]den rat.
0,602 ei ſuze ſi lif zu diner t[ru]en.
0,603 bit queckent tr[enen][.] bit ſtarceme ruen.
0,604 ſi bat dich dat du ir burge wrdeſ.
0,605 inde dat du ſi dineme ſune [antwrdeſ ][.]
0,606 [inde] [ſi] [g]elouede bit warheide.
0,607 dat ſi ſolde [loſen] [uch] [be]ide.
0,608 Dine gnade ſi waſ ire ſch[ire] [bi][.]
0,609 [uan] himelriche [hordeſ ] [du] ſi.
0,610 [din] [milde] [he]rce ſi ſchire [erſach][.]
0,611 alda [ſi] [wr] di[neme] bilede lach.
0,612 [du] [dedeſ ] ſi uul[en] [d]at ſi gehort waſ.
0,613 uan grozer uorten ir herce [genas][.]

0,614 Du wrdeſ ir burge ſi loſte dich.
0,615 die ſunderinne ſi wart heilich.
0,616 inde ſi quam bit dineme geleide.
0,617 zu der ewelicher ſelicheide.
0,618 Theophiluſ de ſundegeſte man.
0,619 uan deme man irgen geleſan can.
0,620 deme ſine ſmaheit dede ſo we.
0,621 dat he dineſ ſunes inde din uerce.
0,622 owi wie wart ie herce ſo balt.
0,623 he gaf ſich in deſ uíendeſ gewalt.
0,624 he dede ime manſchaf in ſine hende.
0,625 rechte alſe he godeſ nit enbekente.
0,626 he dorſte den guden got begeuen.
0,627 deme he gedinet hadde alſin leuen.
0,628 Der ſelen mordere de wizliche dief.
0,629 he hiez on ſchriuen einen brif.
0,630 de der manſchaf were alle cit urcunde.
0,631 du he geſprochen hadde bit ſine munde.
0,632 Theophiluſ ginc in ſinen dot.
0,633 he dede ſo wat ime de uient gebot.
0,634 he machede ſtede ſine [miſſeda]t.
0,635 ſit alle wilich iſ deſ duuels rat.
0,636 ſit deſ [arm]en menſchen dumbenheit.
0,637 alſe he uan gode ſime urunde geit.
0,638 Du dir arme zu ime ſeluen qᵃm.
0,639 inde ſine groze ſunde uernam.
0,640 eine groze wnde ſin herce entfinc.
0,641 uan deme ruen de ime zu ginc.
0,642 der meiſte angeſt on begreif.
0,643 mich wndert dat he ze liue bleif.
0,644 Na grozeme ruen. na manigen clagen.
0,645 die ſin arm herce daden wagen.
0,646 he kerede ſich an dine barmhercicheit.
0,647 dere gude alle [hercen] [o]uergeit.
0,648 he lif zu kirchen bit ſtellicheide.
0,649 da iſch he weinende din geleide.
0,650 dineſ underdingeſ he gebat.
0,651 nit enrumede he die ſelue ſtat.
0,652 nit [en][mazede] he weinen inde clagen.
0,653 uercich naht bit uercich dagen.
0,654 bizze die ſel[ue] [zu] [ime] [quemeſ ][.]
0,655 inde deſ armen clage [uernemeſ ][.]
0,656 Al da troſtes du den armen.
0,657 [du] [muſtes] [dich] [ouer] on erbarmen.
0,658 d[u] [brechtes] on wider in godeſ mínne.
0,659 uile minneſame troſterinne.
0,660 du lechtes ime alda he ſlif.
0,661 up ſine bruſt den meindedigen brif.

0,662 Dat waſ ime eine ware lere.
0,663 dat die ſuͦne uollegangen were.
0,664 entuſſchen deme ſundere. inde gode.
0,665 uile ſuze du wereſ irer beider bode.
0,666 gebenediede middelerinne.
0,667 hie ſchein din gude inde dine mínne.
0,668 Ich enmochte ſi nit alle genennen.
0,669 di ich bit wareme [urcunde] bekennen.
0,670 di du uan ſunden woldeſ leiden.
0,671 zu deſ ewelichen liueſ weid[en][.]
0,672 [ui]le ſchone laz mich der einen ſin.
0,673 ſende in min herce dinen ſchin.
0,674 de mich geleide zu dineme kinde.
0,675 dat ich gnade wr ime uunde.
0,676 ich bon ane dine helpe uerlorn.
0,677 ſenfte roſe al ane dorn.
0,678 heile wr gode miner ſelen wnden.
0,679 miner ſelen bende werden entbunden.
0,680 want du haſ wr gode gnade wndeN.
0,681 Maria Din name is gut inde ſuze.
0,682 deſ ſuzicheide ich uulen muze.
0,683 de name is bedudet bittercheit.
0,684 manigen deſ wnder anegeit.
0,685 warumbe du ſis bittercheit genant.
0,686 dere ſuzicheide ſo wale is becant.
0,687 Cum urowe ſelue wirt min geleide.
0,688 zu dineſ hercen bittercheide.
0,689 din loſ iſ dine groze bittercheit.
0,690 alſe dineſ hercen ſuzicheit.
0,691 Du wereſ bitter in ſuzicheide.
0,692 du wereſ ſuze in bittercheide.
0,693 du enuerlureſ dine ſuzicheit nit.
0,694 ane en waſ dir dicke we geſchit.
0,695 ane en wart din herce dicke wnt.
0,696 dine ſenftmudicheit. bleif alle geſunt.
0,697 Dine bittere wnden waren uorte inde ruen.
0,698 diſ wnden waren alle cit nue.
0,699 Alſe ich gewiſen dineſ hercen wnden.
0,700 ſo hauen ich dine bittercheit wale uunden.
0,701 want in den wnden iſ bittercheit.
0,702 ein iwelich herce dit wale uerſteit.
0,703 Noch biſ du urowe die ſchoneſte brut.
0,704 du ſunderliche godeſ drut.
0,705 die duue die alle cit ceſuchtene plach.
0,706 inde in ireme ſuchtene alſus ſprach.
0,707 “Mineſ liuen geſellen uan himelriche.
0,708 ich beſueren uch engele innencliche.
0,709 dat mineme liuen ſage ur munt.

0,710 dat ich ſich bin wan minnin wnt.”
0,711 Hie horen wir wale dat du wnt biſ.
0,712 wan ſo we uan mīnen wnt iſ.
0,713 ime iſ wale ime en iſ nit ue.
0,714 nu ſin wir of du ſis wnt it me.
0,715 Du wereſ wnt. dicke. du wereſ wnt
0,716 du enwereſ uile na nie geſunt.
0,717 want du minne iſ uol uorten.
0,718 die umbe ire urunt nit uorten endorten.
0,719 die ſint inder grozer ſichereide.
0,720 da ſi ſint uri wr alleme leide.
0,721 Wan umbe alle dinc die wir minnen.
0,722 die wir in ertriche mugen gewinnen.
0,723 die wir nit ſ tetliche enmugen behalden.
0,724 da iſ in der minnen uorte beualden.
0,725 Vuie ſere wnde die uorte din herce.
0,726 wie bitter waſ dir diſer wnden ſmerce.
0,727 wie dicke diſe bittercheit beſaz.
0,728 din ſuze herce dat gulden waz.
0,729 Die bittercheit ſere din herce beſuchte.
0,730 du herodeſ dinen ſun ſuchte.
0,731 de dotliche wolde dat leuen ſteruen.
0,732 herodes wolde IH̄m uerderuen.
0,733 Wie ſere du uortes deſ kuningeſ zorn.
0,734 dat din liue ſun nít enwrde uerlorn.
0,735 de dich wr allen urowen hadde ercorn.
0,736 erwelede roſe al an dorn.
0,737 Dit waſ eine ſure bittercheit.
0,738 die din herce alle cit durgſneit.
0,739 duwile din IH̄c dotlich [waſ ][.]
0,740 [nie] [din] herce diſer wnden engenaſ.
0,741 Dich [wnde] alle cit der íuden zorn.
0,742 du wandeſ den li[uen] dicke haue[n] uer[lo]rn.
0,743 ſo wanne he der uan den ouchen [ginc][.]
0,744 [din] [herce] [e]ine nue wnde entfinc.
0,745 du [muſ ]tes ane underlaz ſorg[e]n.
0,746 dat dir getzuat were uerborgen.
0,747 dat deme liuen ſolde geſchin.
0,748 dat muſtu din h[er]ce alle cit ſi[n][.]
0,749 ich wenen dat du ouch [di]cke uorteſ.
0,750 deſ du [ni]t uorten enbedortes.
0,751 Dat din herce uan ruen bitter were.
0,752 deſ allet giuet unſ die ſchrift uolle lere.
0,753 want allet dat din liue ſun geleit.
0,754 dat waſ dineſ ſuzē hercen bittercheit.
0,755 Ich willen al widermude.
0,756 d[at] bitter machde din ſuze gemude.
0,757 [di]ewile din IH̄c [d]otlich waſ.

Referenzkorpus Mittelhochdeutsch v2.0 (https://linguistics.rub.de/rem) 16

https://linguistics.rub.de/rem


M335: Rheinisches Marienlob Diplomatischer Lesetext

0,758 ſont dat d[in] [m]agetdum ſin genaſ.
0,759 want allet dat [din]eme IH̄U geſchach.
0,760 dat waſ dineſ [h]ercen groz ungemach.
0,761 Nu kumen ich an ſinen leſten dach.
0,762 da ane ſine not aller meiſt lach.
0,763 willen wir ſin cruce uͦ vergan.
0,764 [wir] ſulen dineſ ruen ein deil u͛ſtan.
0,765 De vėrredere de unge[tr]ue.
0,766 he huf an dineme hercen den ruen.
0,767 Din [herce] bunden die nidege bende.
0,768 die dineme IH̄u bunden [ſine] hende.
0,769 Dat man on tr[ec]kede inde ſtiz.
0,770 dat man on einen [uerrede]re h[iz][.]
0,771 dat du on hordeſ uer[maledien][.]
0,772 [dat] du ſin antlitze ſeges [beſpien][.]
0,773 da[t] [man] [ſine] backen inde ſin hals ſluͦch.
0,774 w[i] [ſuerlich]e din herce du bittercheit druch.
0,775 Du he ſo ſere wart geſchant.
0,776 dat m[a]n ime ſine ougen uerbant.
0,777 du [man] [o]n ſ [luch][.] [i]nde hiz on war ſagen.
0,778 w[a]t bitterche[ide] muſte din herce dragen.
0,779 Ich werden an dinen trenen geware.
0,780 dat din herce is wnt algare.
0,781 Schone muder meizige dine trene.
0,782 beduinc ein lucel din trurich gedene.
0,783 dine trene wndent deſ liuen herce.
0,784 uan on wir mere ſine[s] [h]e[rcen] ſmerce.
0,785 Enthalt dich zu einer cleiner [ſt]unden.
0,786 bizze du aneſis ſine wnd[en][.]
0,787 ſine dotliche wnden muſt du beſcho[uue]n.
0,788 aller ſchoneſte ouer alle urowen.
0,789 Alſe he begrifet deſ cruces [uanen][.]
0,790 ſo [en]wil ich dich muder nit me manen.
0,791 uile ſuze ich ſal dir dan [h]elpen weinen.
0,792 ich ſal min herce an dat din leinen.
0,793 wir ſul[e]n dan ſamen uan trurich[e]ide ſag[en].
0,794 ich ſal uch beide dich in̄ on clag[en][.]
0,795 [ich] endar min da nit gewagen.
0,796 da ich [dine]n ſun ſin ſin cru[c]e dragen.
0,797 W [an] ir [entfinget] [beide] [u]ile wnden.
0,798 e he queme zu d[er] [leſter] [ſtunden][.]
0,799 [din] herce it wart ou[ch] [dicke] [wnt][.]
0,800 [alſe] [ſin] [lichame] [bleif ] al geſunt.
0,801 [Dat] [du] [on] [ſeges] [zu] [gerichte] [leide]n.
0,802 dat [du] [ſin] [urunt] [uan] [ime] [ſeges] [ſcheiden][.]
0,803 der iud[en] [rufen][.] [der] [heidenen] [ſp]ot.
0,804 wider dinen [líuen] [ſun] [un]ſen herre got.
0,805 [da]t un[recht] [urdeil] [dat] [on] [o]uergeit.

0,806 w[ie] ſere itD[in] [ſuze] [herce] [ſneit][.]
0,807 Weſ beiden wir. ich [ſ ]in [dat] [man] machet.
0,808 den aller reineſten lichame n[achᵉt][.]
0,809 den lichame de uan dineme liue quam.
0,810 d[en] lif den he uan dineme liue nam.
0,811 Mon cleidet on bit deme pelleme gewande.
0,812 man cleidet on erliche durg ſine ſchande.
0,813 die dornen crone bewindet ſin houet.
0,814 der iuden ſchal min herce erdouet.
0,815 Mo[n] ſl[eit] ſin [hou]et bit der rorpifen.
0,816 wir [ſin] den liuen euer begrifen.
0,817 man machet ſi[nen] lif euer nachet.
0,818 getruen hercen nu entwachet.
0,819 M on b[indet] an di ſul den liuen.
0,820 l[iue] [mu]der ich muz bit dir erbiuen.
0,821 deſ is nu cit dat wir weinen.
0,822 dat w[ir] deme liuen u[nſe] [minne] erſchei[nen][.]
0,823 [alſe] [unſe] her[ce] ſit ſ[inen] [licha]men.
0,824 bit den geiſelen [cerizſen] [alſamen][.]
0,825 [man] [cerizſet] da[t] [reine] [lamp][.]
0,826 [dat] [durch] mich [quam] [in] [diſ ]en ka[mp][.]
0,827 [S][chonet][.] [ſcho]net. [unmilde] [man][.]
0,828 diſem[e] [manne] [de] [nie] ſcholt engewan.
0,829 [o]f ſchonet [doch] [diſeme] uroweline.
0,830 dere di ſlege mach[ent] [groze] pine.
0,831 ir herce groze wnden e[ntfeit][.]
0,832 [alſe] [ure] hant iren liuen ſun ſleit.
0,833 Nu [ſchone] [it] [is] cit dat wir geen.
0,834 inde dat wir [deme] [liue]me biſteen.
0,835 ſich wa he ſin cruce ſelue dreget.
0,836 wi ſere dit dragen min herce beweget.
0,837 wi ſere di burden din [herce] [beſueret][.]
0,838 [dat] mir din trurich gede[ne] [beweret][.]
0,839 Owi di galge ſi is ſo ſuar.
0,840 cum [wir] [ma]chen unſ offenbar.
0,841 inde helpen ime ſin cruce dragen.
0,842 bit unſen trenen. bit [unſ ]en clagen.
0,843 Vile ſch[on]e muder beide min.
0,844 l[az] mich dineſ ruen geſelle ſin.
0,845 du biſ ſnel du loufes ſo ſere.
0,846 ſo mich mine tracheit ſo ſere beſuere.
0,847 milde muder reiche mir dine hant.
0,848 rure mich ich w͛den ſnel alcehant.
0,849 Du haſ gedan deſ ich dich bat.
0,850 wir ſin beide kumen in di ſtat.
0,851 da man unſen liuen euer nachet machet.
0,852 owi ſi crucigent on al nachet.
0,853 He waʳt nachet dat he ſnel were.

0,854 mich ce erloſene min erloſere.
0,855 he wart nachet alſe he waſ.
0,856 du din magedum ſin genaſ.
0,857 nachet quam he in dit lant.
0,858 he wr ouch hinne al ane gewant.
0,859 O [wi] [nu] kumet di leſte not.
0,860 dinen líuen beſteit [di] grimme dot.
0,861 on cruceget die heidenſche ridderſchaf.
0,862 wat wnden ſin cruce dineme hercen gaf.
0,863 In dir ſtrident de rue. inde di [minn]e.
0,864 he crenket. inde ſi ſterket dine ſin[ne][.]
0,865 De rue [heize]t dich ſine wnden ulin.
0,866 die minne deit dich ſi ane ſin.
0,867 Din ſuze herce crenket de rue.
0,868 dine crancheit ſterket der minnen true.
0,869 de rue [ni]met nu ouerhant.
0,870 [wan] die minne uerwinnet on alcehant.
0,871 ich ſin [ſi] beide [in] [di]r ſtriden.
0,872 Wie mach din h͛ ce diſen ſtrid liden.
0,873 [L]eider ich bon dir alce uerre.
0,874 dat ich ſie allet dat dir werre.
0,875 allerneſt deme cruce ſteit din herce.
0,876 it dreget allen deſ cruces ſmerce.
0,877 Bi dir ſteit de reinſter man.
0,878 de din hudere is ſente Johan.
0,879 ir weinet beide. ir weinet ſere.
0,880 du dinen ſun. he ſinen her[e][.]
0,881 den beſten urunt weinet ir beide.
0,882 nu weiz god it geit zu deme geſcheide.
0,883 Nu aller ſchoneſte di ie gewart.
0,884 it geit an leſte hineuart.
0,885 din liue beuilet an ſineme ende.
0,886 ſinen geiſt in ſines uader hende.
0,887 Dit horeſ inde ſis du din herce leit.
0,888 uan deme liueſten dat leſte geſcheit.
0,889 engein herce nit enuerſteit.
0,890 dineſ ruigen hercen bittercheit.
0,891 wan gif unſ ſelue bit dineme munde.
0,892 dines ruigen hercen war urcunde.
0,893 du uerſteiz din herce alleine.
0,894 clage ſelue dinen ruen maget reine.
0,895 dine clage mach alle hercen brechen.
0,896 ich wenen du m[och]teſ alſus ſprecheN.
0,897 “HOret mine clage.
0,898 in diſeme dage.
0,899 engele in̄ lu[de][.]
0,900 Nit enſit mir uerre.
0,901 [ſ ]it wat mir werre.

0,902 alle godeſ bru[de][.]
0,903 Bit rechten truen.
0,904 ſit mineſ hercen ruen.
0,905 bit ures hercen ouge[n]
0,906 Mineſ hercen ſmercen.
0,907 wlet getrue hercen.
0,908 den ich arme douge[n].
0,909 Ich dougen deſ ſcharpen ſuerdes ſlach.
0,910 dat ſimeon lange wr ſach.
0,911 In mineme hercen it ſt[ichet][.]
0,912 Min herce it gare ceb[richet][.]
0,913 Dit groze ungemach.
0,914 Wale iſ an mir [uoll]b[raht][.]
0,915 du warheit die mir [waſ ] [geſaht][.]
0,916 ich liden des ſcharpen [ſuerdes] [ſlach][.]
0,917 menliche min herce dr[ach][.]
0,918 dit ſcharpe ſwert bit aller mach[t][.]
0,919 Blif alle cit wnt.
0,920 nit enwirt geſunt.
0,921 ſo min l[íue] ſter[ue][.]
0,922 Nit enwirt heil.
0,923 des [cru]ce[ſ ] [d]rach ein teil.
0,924 ſo min ſun uerderue.
0,925 O all[e]r liuere liueſte kont.
0,926 lif ouer alle die ſont.
0,927 wie ſine ich dich duſ hangen.
0,928 Alle ſture
0,929 iſ dir dure.
0,930 dine urunt ſint dir engangen.
0,931 O al[ler] [ſuzeſte] [elincliche][.]
0,932 [wie] ſin ich [dich] [duſ ] [iemerliche][.]
0,933 ge[bunden] inde gevanken.
0,934 gecraccet ſin dine wa[ng]en.
0,935 uile unbermliche.
0,936 [V][uie] [ſi]nt dine ougen alſus beſpuen.
0,937 wie mochte ich diſ grozen l[ei]des getruen.
0,938 dat ich ſin [dragen]
0,939 dich. inde uerdragen
0,940 alſus uer[doltl]iche.
0,941 Och der unmilder hende.
0,942 die die iſerne bende.
0,943 dir hauent anegelaht.
0,944 die dig hauent geu[a]ngen.
0,945 die dich hauent gehangen.
0,946 we der manſlath.
0,947 Och der quecker bludes [droffen][.]
0,948 [die] [uzer] dinen wnden offen.
0,949 rinnent up di [erde][.]

0,950 [V][ua]le ime de di droffen hilde.
0,951 de ſi [in] [ſineme] [hercen] [beuil]de.
0,952 al na ireme werde.
0,953 Dit [blut][.] [is] [min][.] [min] [iſ ] dit blut
0,954 du uan [dir] [uluzet] [diſ ] [bludeſ ] [u]lut.
0,955 ſi is kumē van [mineme] [liue][.]
0,956 [ſit] [alle] [w]i ich celiue bliue.
0,957 [in] [dieſer] [not][.]
0,958 [D][in] [lif ] de uan mir is ent[fangen][.]
0,959 [de] [an] [dat] [cruce] iſ gehangen.
0,960 he iſ ga[re] [eine] [wnde][.]
0,961 [he] [lidet] [die] leſte ſtunde.
0,962 [d]en grimmen dot.
0,963 [D][ine] [ader]en breche[nt][.]
0,964 [ind]e [uerl]echent.
0,965 din [houet] [niget][.]
0,966 [dine] [zunge] ſuiget.
0,967 [o] [wi] diſ [ruen][.]
0,968 [D][u] [hut] [dineſ ] [licha]men.
0,969 ſi wirdet ſu[arz] [alſamen][.]
0,970 [dine] [uarue] [uerleſchen][.]
0,971 ſi [gelichet] [den] [eſchen][.]
0,972 [O] [diner] [trueN][.]
0,973 [G][roze] [tʳue] [inde] [minne][.]
0,974 wider di ſund[ere][.]
0,975 ſin ich ſun inde h[ere][.]
0,976 dat ſi dich uerw[inne][.]
0,977 In diner [uien]de gewalt.
0,978 [gi]ueſ tu du dinen lichamen.
0,979 die dine lid[ere] alſamen.
0,980 hauent gezalt.
0,981 Die nidege hamerſlege.
0,982 da mide ſi dich ſleent.
0,983 ei wie na ſi mir geent.
0,984 in dich min herce lege.
0,985 Die negele die dir durg grauent.
0,986 beide wͦze inde hende.
0,987 min herce ſi durg gʳuen havent.
0,988 si sint mineſ h͛cen bende.
0,989 Suziſte ſun. geweldich here.
0,990 du biſt der meiſte. nieman mere.
0,991 wie lange ſal ich bliuen.
0,992 arm wr allen wiuen
0,993 in diſeme ellende.
0,994 Mineſ hercen urowede die uerreſ uan mir.
0,995 min leuen wie ſal ich geleuen na dir.
0,996 wie lange ſal ich leuende ſteruen.
0,997 wie lange ſal ich leuende uerderuen.

0,998 al ſunder ende.
0,999 Suziſte kunt barmhercich here.
0,1000 diner uiende zorn an mich kere.
0,1001 kere up mich dine crucigere.
0,1002 ei wie ſuze mir der dot were.
0,1003 Min einich kont. ſuze inde lif.
0,1004 wie vuít dine wnden ſint inde wie dif.
0,1005 du biſ erhangen wr einen dif.
0,1006 alſe die iudeſchaf bat inde rif.
0,1007 Schriuet dat alle in ureſ h͛cen briue.
0,1008 dat de reine inde liue.
0,1009 iſ gehangen entuſſchen zuene díue.
0,1010 liue du bis uerdorret alſe eine griue.
0,1011 Liue din blut iſ algare uergozſen.
0,1012 ſo in deme ſueize da dine hut iſ zerozen.
0,1013 in den geiſlen is ſin uile uerulozen.
0,1014 an dem cruce iſ it gare gegozen.
0,1015 Sıtͤ alle gemude.
0,1016 uile groze gude.
0,1017 deſ milden herren.
0,1018 He endreget nit herce ſuar.
0,1019 da he gedenet ſteit alſe ein ſnar.
0,1020 zuͦ ſinen crucigereN.
0,1021 Sin gutlich gebet dat he gaf.
0,1022 wr die iuden umbe uientſchaf.
0,1023 in ſinen meiſten pinen.
0,1024 Wie gut urunt he were.
0,1025 wider ſine crucigere.
0,1026 dat deit it wale ſchinen.
0,1027 Unſelige iuden.
0,1028 arm an allen duͦden.
0,1029 ware dut ir uren ſun.
0,1030 ane recht dodet ir on.
0,1031 de uch alſus minnet.
0,1032 De ſiner ſucheden arcetere.
0,1033 ſinen meiſter. urunt inde herre.
0,1034 brenket in ſo groze not.
0,1035 in die ſchande. inde in den dot.
0,1036 wie uͦuele he ſich uerſinnet.
0,1037 Truret alle creaturen.
0,1038 helpet mir weinen inde truren.
0,1039 Want de ſtiruet.
0,1040 inde uerdiruet.
0,1041 de beide mich inde uch geſchuf.
0,1042 Beide ſunne in̄ mane.
0,1043 dut uch ſuarce cleidere ane.
0,1044 ir ſulet bit mir bedruuet ſin.
0,1045 leget nider uren ſchin.

0,1046 geuet miner lich diſen uͦf.
0,1047 Erbiue al ertriche.
0,1048 ceſpronget ſteine.
0,1049 erſcheinet algeliche.
0,1050 inde algemeine.
0,1051 dat ir muzet clagen.
0,1052 inde nit enmuget gedragen.
0,1053 godeſ godes ſu[n]es [dot][.]
0,1054 want ir gewrdet du he gebo[t][.]
0,1055 [B][eide] [dach] [inde] ſterren.
0,1056 ir enſulet ni m[erren][.]
0,1057 [uerberget] ur licht.
0,1058 Dat ir deſ liuen reinen.
0,1059 reine ouchen [uerſteinen][.]
0,1060 [nit] [ane] [en][ſit][.]
0,1061 [W][ant] min liu[e] [he] [ſtiruet] [ızͤuͦ][.]
0,1062 [o] [wi] [niman] [en][deit] ime zu.
0,1063 ſine li[fliche] [ougen][.]
0,1064 [W][an] [he] [is] [ge]recket.
0,1065 [iem]erliche [getrecket][.]
0,1066 [o] [wi] [wat] [wir] doͮgen.
0,1067 Mineſ li[uen] [not][.]
0,1068 [ſi] [is] [offenbar][.]
0,1069 ſine [wunden] [ſint] [ſuar][.]
0,1070 [bizze] [an] [den] [dot][.]
0,1071 Sine [ur]unt [alle][.]
0,1072 [ſi] [ſint] [geuluen][.]
0,1073 [die] [in] [diſe]me u[alle][.]
0,1074 [uergezzent] [der] [trueN][.]
0,1075 [L]iueſte uru[nt] ich ſin dich al eine[n][.]
0,1076 [wan] alſe [ui]le alſe ich dich [weínen][.]
0,1077 [inde] [diſ ] [reine]n [man][.]
0,1078 Den [du] [ce][troſte] [mi]r haſ gegeuen.
0,1079 dat he troſte [min] [ruel]ich leuen.
0,1080 de getrue Johan.
0,1081 J ohan min ſu[n][.] [uan] diſer ſtunden.
0,1082 hilp mir dragen [min]eſ hercen wnden.
0,1083 diſen ſcharpen ruen.
0,1084 [drach] bit rechter tr[uen][.]
0,1085 [in] diſeme dage.
0,1086 Inde di minnen[de] [Magda]lene.
0,1087 [cum] [mir] mengen unſe [trene][.]
0,1088 [niman] ſich enmide.
0,1089 ſo got den dot lide.
0,1090 al ane clage.
0,1091 Cumet mine ſuſtere.
0,1092 beideMerien.
0,1093 ſit mine helpere.

0,1094 helpet mir ſchʳien.
0,1095 der armerMarien.
0,1096 unſen minnere.
0,1097 Sit minen mertælere
0,1098 in ſinen wnden.
0,1099 ſit wi die uelſchere.
0,1100 on hauent gebun[den][.]
0,1101 [ſit] [under] [ᵈᵉⁿ] hunden.
0,1102 den uridemechere.
0,1103 Sit [dat] [alle] [creatu]ren.
0,1104 di [got] wolde machen.
0,1105 [alle] [ſamen] [bit] [unſ ] [truren][.]
0,1106 ſo die iuden [lachen][.]
0,1107 [alle] [herce] [mochte] uerduren.
0,1108 der [iemerlicher] [ſachen][.]
0,1109 [D][u]mben willet ir [enuollen] [uro] [ſin][.]
0,1110 [cruc]iget ouch mich.
0,1111 [machet] [ure] [boſheit] [ouc]h an [mir] ſchin.
0,1112 [ſin] [muder] [b]on ich.
0,1113 [mi]n ſun [iſ ] he. he [iſ ] [min]
0,1114 alſ [us] [ieme]rlich.
0,1115 D[odet] [muder] [inde] [ſun] [beide][.]
0,1116 [ſi] [ſteru]ent [beide][.] [al] [ane] [beide]
0,1117 [want] [ich] [muz] [leuende] [ſteruen] [uan] [leide][.]
0,1118 [uan] [diſeme] [íungeſteme] [ge]ſcheide.
0,1119 O [wi] we ſal [mir] [dat] [geuen][.]
0,1120 [dat] [ich] [wr] [on] [geue] [min] [leuen][.]
0,1121 [E][i] aller ſuziſt[e] wa [lezes] [du] [mich][.]
0,1122 wat ſuzicheide bliuet mir [ane] [dich][.]
0,1123 [herceliche] [urunt] [i]nde [ſuzelich][.]
0,1124 wr allen [ſunen] [ſuuerlich][.]
0,1125 [O] [wi] [we] [ſal] mir dat geuen.
0,1126 dat ich wr dic[h] [geue] [m]in [leuen][.]
0,1127 Barmherc[ich] [liue] [ſich] [an] [min] [l]eit.
0,1128 [wie] [ſer]e it mir zu [he]rcen geit.
0,1129 d[in] [cruce] [dat] [in] mineme hercen ſteit.
0,1130 dat b[e]kenne dine barmhercicheit.
0,1131 Owi we ſal mir dat geuen.
0,1132 dat ich wr dich geue min leuen.
0,1133 Och deſ drankes den dir ſchenket.
0,1134 din uolc dat ire boſheit uerdrenket.
0,1135 dı ͤ ırͤe haz in die helle uerſenket.
0,1136 wie uͦuele dit uolc diner ſuzicheide gedenket.
0,1137 Owi we ſal mir dat geuen.
0,1138 dat ich wr dich geue min leueN.
0,1139 Nu kumet ende diner martelungen.
0,1140 na der martilien. diner zungen.
0,1141 uan ezzige inde gallen is ſi ceſprungen.

0,1142 weinet bit mir alden inde iungen.
0,1143 Ei liue ſun we ſal mir geuen.
0,1144 dat ich doch bit dir ende min leuen.
0,1145 I s ımͤan de ie kinᵗ gewnne.
0,1146 de muderliche minnen kunne.
0,1147 kumet kumet algemeine.
0,1148 ur ıgͤelich zu ſtride weine.
0,1149 want hie uerleſſchet der werelde ſunne.
0,1150 hie uerdruget de rechte quec brunne.
0,1151 Ei liue ſun we ſal mir geuen.
0,1152 dat ich doch bit dir ende min leuen.
0,1153 I ch ſin [dine] durren lichame ſig[en][.]
0,1154 uan grozer amaht din hoͮuet nig[en].
0,1155 ei mochte ich bludige trene weinen.
0,1156 alſe ich dich herceliche uan hercen meinen.
0,1157 in ſin dich in dineme dot bedde ligen.
0,1158 wie mochten mine ouchen imer geſuigen.
0,1159 Ei liue ſun we ſal mir geuen.
0,1160 dat ich doch bit dir ende min leuen.
0,1161 Steruende ſchechere wie ſelich du bis.
0,1162 want du deſ dodes biſ gewis.
0,1163 du ſalt bit mi⸗neme liuen uaren.
0,1164 wie wale min liue dich ſal bewaren.
0,1165 ei wie ſuze din dot is.
0,1166 [L]iue kont laz mich oͮch bit dir ſteruen.
0,1167 mine leſte bede la mich erweruen.
0,1168 ich enuorten die engeſtliche helle nit.
0,1169 ſo ich bit dir ſi mineſ hercen licht.
0,1170 ich en macht nit uerderuen.
0,1171 Bi dineme lichamen reſte ouch der min.
0,1172 want al eine iſ der minnen der din
0,1173 enge graf. umbeue unſ beiden.
0,1174 uͦuer al bliuen wir ungeſcheiden.
0,1175 dine gude werde alſus ſchin.
0,1176 Dat ſprechen ich aller armeſter wif.
0,1177 min liue he iſ uerſcheiden.
0,1178 wat ſal mir wruuert diſ arme lif.
0,1179 wæſ mach ich wruuert beiden.
0,1180 Brich min herce. weſ macht du leuen.
0,1181 in diſeme grozen ruen.
0,1182 brich inde ſtirf. ſo mat du geuen.
0,1183 ceichen der rechter truen.
0,1184 Nat deiſ du riddere bit deme ſpere.
0,1185 weneſtu dat ſin herce noch were.
0,1186 dat du it wilt wnden.
0,1187 It iſ wnt wr langer cit.
0,1188 dat weiz he de ſine minne ſit.
0,1189 he dat it bewnden.

0,1190 Nu du nit engehoreſ minen worden.
0,1191 nu iſ die uunden zueiueldich worden.
0,1192 deſ aller ſuziſten hercen.
0,1193 Vr nit. uundet dat herce umbe nit
0,1194 it enuuͦlet nit wat ieme geſchit.
0,1195 ſine wnde enmach nit ſmercen.
0,1196 Min liue iſ dot.
0,1197 in̄ ur haz leuet.
0,1198 in diſer not.
0,1199 ir urcunde geuet.
0,1200 ir dut it wale ſchīnen.
0,1201 dat ir ſiner pinen.
0,1202 noch nit enſit geſadet.
0,1203 Ei unmilde diht.
0,1204 unſelige lude.
0,1205 uch ſeluen beſiht
0,1206 bekennet uch noch hude.
0,1207 beſchuldiget uren boſen rat.
0,1208 beweinet ure miſſedat.
0,1209 die uren ſelen ſchadet.
0,1210 Nu dut doch alle ein geuuch.
0,1211 mir uile arme wiue.
0,1212 geuet mir den lichame den ich gedruch.
0,1213 ich druch on in diſeme liue.
0,1214 Vrone cruce edel boͮm.
0,1215 du biſ gebenediet.
0,1216 mineſ líuen bludeſ ſtroͮm.
0,1217 he hat dich gewiet.
0,1218 Getrue cruce bouge dine armen.
0,1219 bouge dich her níder.
0,1220 dineſ herren muder laz dich enbarmen.
0,1221 gif mir on her wider.
0,1222 Dinen grozen ſchatz bit mir deile.
0,1223 de dir iſ ſo wale ueile.
0,1224 den doden lichamen gif mir.
0,1225 dat heilige blut behalt du dir.
0,1226 ſo ſin wir beide riche.
0,1227 Laz mich al uan nuens gruͦzen.
0,1228 dat herce. die hende. bit den uuͦzſen.
0,1229 ich ſal alle die wnden hol.
0,1230 bit minen trenen machen uol.
0,1231 e he mir entwiche.
0,1232 Ei we ſal mir diſe negele uz cin.
0,1233 dat ich di wide muge biſen.
0,1234 der dotlicher wnden.
0,1235 Nichodeme biſ willekumen mir.
0,1236 inde Joſeph de kumet bit dir.
0,1237 zu diſer iemerlicher ſtunden.

0,1238 Reichet mir mineſ liuen rechte hant.
0,1239 di uan deme cruce iſ irloſt.
0,1240 wie dicke ich dich wilene beuͮant.
0,1241 uile liue mineſ hercen troſt.
0,1242 Nu bon ich dat weiſt du al ane haue.
0,1243 dat ich liue enweiz wa mide.
0,1244 ich dich beſtade zu deme graue.
0,1245 alſe it gut were inde ſide.
0,1246 Vur die mirre nom minen rue.
0,1247 wr gut gecrude nom mine true.
0,1248 wr den balſamen nom mine minne.
0,1249 liue. ſuze. inde reine mínne.
0,1250 Nom mine trene wr dure ſaluen.
0,1251 da mide ſal ich dine wnden ſaluen.
0,1252 ich ſal ſi alle cit nue machen.
0,1253 ich ſal in den trenen wachen.
0,1254 Dit hauen ich. dit geuen ich dir.
0,1255 dat du aller eriſte geueſ mir.
0,1256 so wat ich hauen dat iſ din.
0,1257 uan dinen gnaden iſ it min.
0,1258 Owi ſal mon dich nu begrauen.
0,1259 muſte ich dich doch alſus hauen.
0,1260 ich enwolde nit ſo ſere clagē.
0,1261 [di] [groze] [pinen] [di] [ich] [dragen][.]
0,1262 Ei liuer laz mir minen lichamen.
0,1263 of begrauet mich bit ieme alſamen.
0,1264 wat muget ir minen clagen ſturen.
0,1265 ich muz alſo lange weinen inde truren.
0,1266 bizze mir die ſelicheit geſchı.ͤ
0,1267 dat ich minen liuen leuende geſi.
0,1268 [C]umet iuncurowen uan ſyon.
0,1269 kumet der genoz ich bon.
0,1270 bit trurigen hercen ſulet ir kumen.
0,1271 weinen inde clagen uren brudegumen.
0,1272 Suarz is worden unſe ſuuerliche.
0,1273 alſo dat he nimanne engeliche.
0,1274 de gewalt hat aller richede.
0,1275 he aʳm bliuen iſ al ane gecleide.
0,1276 alſo arm is ſine hineuart.
0,1277 alſe he uan mir geboren wart.
0,1278 Vre h͛cen ſulen uan grunde erbiuen.
0,1279 ſit ir wie iemerliche he iſ bliuen.
0,1280 pruͦuet inde beſit ſinen dot.
0,1281 want durg uns leit he alle duſe not.
0,1282 He wart hezlich dat wir wrden ſchone.
0,1283 inde gewnnen deſ richeſ crone.
0,1284 he wart darumbe arm dat wir riche.
0,1285 wrden inde bliuen eweliche.

0,1286 He wart geſchant de groze here.
0,1287 dat he unſ brechte in ſine ere.
0,1288 he wart trurich dat he unſ gewnne.
0,1289 di eweliche urowede inde wnne.
0,1290 He iſ dot umbe unſe leuen.
0,1291 ſit wat wir ime her wider geuen.
0,1292 Neinet bit mir alle ſine not.
0,1293 weinet bit mir ſinen bitteren dot.
0,1294 weinet bit mir durg ſinen willen.
0,1295 gizſet di trene al ane ſtille.
0,1296 Die trene ſint der minnen ceichen.
0,1297 die ſulen wir deme mīneſameme reichen.
0,1298 ſine wnden ſulen in uns leuen.
0,1299 den ſulen wir unſe trene geuen.
0,1300 wir ſulen ſi weſſchen. wir ſulen wiſſchen.
0,1301 wir ſulen weinen. wir ſulen giſſchen.
0,1302 bizſe die liue ſtunde kume.
0,1303 dat wir uunden den brudegume.
0,1304 nimer enwerden ich anderſ uro.
0,1305 reine iuncurowen dut oͮch alſo.
0,1306 ſit mineme ſune inde mir gelich.
0,1307 willet ir werden inde bliuen ſelich.
0,1308 ure herce trene geuet unſ beiden.
0,1309 want unſe rue waſ ungeſcheiden.
0,1310 ſo ſal uch min ſun die urowede geuen.
0,1311 da inne ir iemer ſu⸗let leuen.
0,1312 Seet die trene der urowede ſamen.
0,1313 ſo weſſet uch die urowede. AmenN.”
0,1314 Diſe wort ſprecheſ du. of diſer gelich.
0,1315 muder inde maget ſuuerlich.
0,1316 wir hauen an diſen worden beuunden.
0,1317 wie ge⸗dan weren dineſ hercen wnden.
0,1318 di ich darumbe wolde breiden.
0,1319 dat wir diner wnden wrden beſcheiden.
0,1320 dat dit ma⸗chede grozſe bittercheit.
0,1321 di din ſuze herce ſere durgſneit.
0,1322 da ane it werliche wirt wale becant.
0,1323 warumbe du biſ bittercheit genant.
0,1324 din herce waſ gare ei⸗ne bittercheit.
0,1325 du din ſun dat bittere cru⸗ce leit.
0,1326 Nu ſchone muͦder inde maget reine.
0,1327 dine gewonheit mir erſcheine.
0,1328 ich han geclaget inde geweinet. bit dir
0,1329 urowede inde blitſchaf gif oͮch mir.
0,1330 la mich genizen miner truen.
0,1331 dat ich geſchruen. han dinen ruen
0,1332 min herce it en mochte nit ganz bliuen.
0,1333 du ich dín herce muſte ſchriuen.

0,1334 nazzen muſten mine wangen.
0,1335 du ich bit dir ſach dinē ſun hangen.
0,1336 Nu haſ du alle bittercheit. uerwnnen.
0,1337 ſuze darumbe geruche mir gun⸗nen.
0,1338 dat ich diner uroweden muſe ſma⸗chen.
0,1339 inde dat ich bit dir muze eweliche lachen
0,1340 [M]Aria du biſ urowe genant.
0,1341 want du bis urowe uͦuer alle lant.
0,1342 ſelich is he de alle cit mach wa⸗nen.
0,1343 indiſeme liue under dineme uanen.
0,1344 Wie ſicher iſ urowe dine hude.
0,1345 want du geweldiche inde du gude.
0,1346 du haſ deſ duueleſ houet cewriuen.
0,1347 want alſo han ich hie wre geſchríuen.
0,1348 noch wil ich it zu dineme loue ſchriuen.
0,1349 gebenediede wr allen wiuen.
0,1350 [D]u adam inde eua wider got.
0,1351 dumbeliche cebrachen godeſ gebot.
0,1352 got uerfluͦchede deme liſtegeme ſlangen.
0,1353 bit deſ liſten der menſche waſ geuangen.
0,1354 He ſprach “du ſalt up diner burſt gan.
0,1355 die erde ſalt du ce ezzene entfan.
0,1356 ich ſal under dir inde deme wiue.
0,1357 eine uede machen die ſtede bliue.
0,1358 Du ſalt lagen iren wſporen.
0,1359 dat is dat ende dat ſi werde uerloren.
0,1360 inde dat wif ſal din houet cewriuen.”
0,1361 du gebenediede under allen wiuen.
0,1362 du biſ die urowe. die allererſt uerwan.
0,1363 den ſlangen de heizet leuiatan.
0,1364 Dat iſ de ſlange de in wazzere geit.
0,1365 wazzer iſ der geluſte unreinicheit.
0,1366 der luccel iman entrinnen can.
0,1367 ſo liſtich iſ de boſe leuiathan.
0,1368 Dit is de uient deſ uientſchaf.
0,1369 almenſchen cunne deme dode gaf.
0,1370 bizze di groze urowe quemeſ.
0,1371 inde deme uíende ſine gewalt benemeſ.
0,1372 dine ſunderliche otmudicheit.
0,1373 ceuureif ſin houent dat is houerdicheit.
0,1374 [H]omut iſ deſ duueleſ houet.
0,1375 dat manige ſele der dugede rouet.
0,1376 dit houet enuant andir engeine ſtat.
0,1377 du haddeſ din herce ſo nider geſat.
0,1378 du drugeſ ſo otmutliche alle ſachen.
0,1379 di dir werdicheit mochten machen.
0,1380 darumbe biſ du nu urowe uuer al.
0,1381 uuer den himel inde der erden dal.

0,1382 Du heizes urowe inde bis ouch alſo.
0,1383 want du uro․we haſ gemachet uro
0,1384 ſowat in himele inde in erden is.
0,1385 du urowe uan uroweden geheizen bis.
0,1386 want du truricheit enrurde dich nit.
0,1387 du allen urowen ie we gerit.
0,1388 die kindere genaſen uan euen ciden.
0,1389 ſi muſten rue inde pine liden.
0,1390 W an wes ſun wart ie ſo wis.
0,1391 de dat begrifen mochte enige wis.
0,1392 wat uroweden din herce inde din lif hedde.
0,1393 in deme ſeligeme kindelbedde.
0,1394 du urowede der engele uan dir wart geboren.
0,1395 urowe dich urowe al eine ercoren.
0,1396 dat du gebenediede unſ die urowede brechteſ.
0,1397 den kinden deſ uermaledieden geſlechteſ.
0,1398 Die Engele ſungen einen urolichen lof.
0,1399 umbe die kribbe waſ de himelſche hof.
0,1400 wnderliche on cemude waſ.
0,1401 dat din magetdum deſ kindes genaſ.
0,1402 dat dat kint lach ineineme ſtalle.
0,1403 dat ſi hadde gemachet alle.
0,1404 deſ lif waſ genomen uan dineme liue.
0,1405 gebenediede urowe aller wiue.
0,1406 Dich ſagen die engele ce wndere ane.
0,1407 dat du dregeſ der cuſcheide uane.
0,1408 inde dat du wider die nature.
0,1409 got gebireſ. du godeſ creature.
0,1410 Si wndert ſere wie got bliue.
0,1411 genzeliche indineme engeme liue.
0,1412 deſ gotliche gewalt eruullet al eine.
0,1413 himel inde erde algemeine.
0,1414 Dat du on dreges de alle dinc dreget.
0,1415 de alle creaturen beweget.
0,1416 ſi wndert dat du deme geues ſpiſe.
0,1417 de in himelriche is der engele ſpiſe.
0,1418 Si wndert dat du deme geues gecleide.
0,1419 de gecleide is bit der ouerſter cirheide.
0,1420 bit deme ſchine den niman enuernam.
0,1421 de nie in nimanneſ herce en quam.
0,1422 [S]i wndert dat dine uleiſliche hant.
0,1423 godes ſun in den windelen bewant.
0,1424 dat du den rureſ allecit.
0,1425 den al himelſch herre bit uorten aneſit.
0,1426 Wen du cuſſes. den du anelaches.
0,1427 deme du ſpiſe inde cleidere maches.
0,1428 den geluſtet die Engele aneſin.
0,1429 ſi bougent wr ieme alle ire knin.

0,1430 Zu deme ſeligeme kindelbedde.
0,1431 loufent ſi alle rechte alſe ce wedde.
0,1432 di gude lude. die Engele reine.
0,1433 ſi ſukent den heilant algemeine.
0,1434 ſi hoffent dat on der ſeliger ſpiſen.
0,1435 in der cribben it ſule beriſen.
0,1436 Di dri kuninge ſi ileden ſo uerre.
0,1437 alſe ſi leide de nue ſterre.
0,1438 de bit deme kinde geboren wart.
0,1439 ſi enhilden nit up di lange uart.
0,1440 bizze ſi bit des ſterren geleide.
0,1441 in dat hus quamen da ſi uch beide.
0,1442 dich ſuze muder inde din kint wunden.
0,1443 nit ſi di urowe⸗de begrifen encunden.
0,1444 di ire hercen du entfingen.
0,1445 du ſi deme kinde ce offere gingen.
0,1446 [D]at uroweden muſte dich urowe entfengen.
0,1447 du du di heidenen ſeges offer brengen.
0,1448 deme kinde dat quam uan dineme liue.
0,1449 o aller liueſte aller wiue.
0,1450 [D]i hirden lifen zu der cribben ouch.
0,1451 inde ſagen dat ſi de En⸗gel nit endrouch.
0,1452 de ſi dat kint hiz zu bethleem ſuchen.
0,1453 in einer cribben. bewnden bit duchen.
0,1454 ſi uunden alſe on waſ geſat.
0,1455 dat kint in windelen in di cribbe gelat.
0,1456 deſ loueden ſi bit wroweden unſen herren.
0,1457 de ſine heimelicheit ſi wolde leren.
0,1458 Vrowe du wrdeſ ouch uro inde blide.
0,1459 din herce beginc ouch groz hogecide.
0,1460 wi ſere din herce uan uroweden under⸗quam.
0,1461 du it di uroliche urounde uernam.
0,1462 Vrowe dich uro․we wis blide inde uro
0,1463 wat mach ich dich ma⸗nen. du biſ alſo.
0,1464 ſade bit uroweden din herce of du macht.
0,1465 halſe on cuſſe on beide dach inde nacht.
0,1466 lege wider in dinen lif․lichen lif
0,1467 dineſ liuen lif. aller liueſte wif.
0,1468 Lege on in dineſ hercen grunt.
0,1469 drucke an on alle cit diner ſelen munt.
0,1470 entfanc uan ſineme munde die ſuzicheit.
0,1471 die uzer ſineme ſuzilic⸗hen munde geit.
0,1472 Vrowe gif mir ouch on underſtunden.
0,1473 dat ich ouch underſtunden werde entbunden.
0,1474 uan miner unmezlicher trurichei⸗de.
0,1475 dat ich getroſt werde in miner arbeide.
0,1476 Ich unwirdich priſter ich ſundich man.
0,1477 ich de ni nit gudeſ an mir en uant.

Referenzkorpus Mittelhochdeutsch v2.0 (https://linguistics.rub.de/rem) 31

https://linguistics.rub.de/rem


M335: Rheinisches Marienlob Diplomatischer Lesetext

0,1478 ich handelen bit miner unreiner hant.
0,1479 din reine kint. unſen heilant.
0,1480 den lif din brachte in unſe lant.
0,1481 den dine reine hant ſo dicke bewant.
0,1482 wan min uuel herce enuulet nit.
0,1483 uul inde dot herce. wie iſ dir geſchit.
0,1484 wie haſ du alſo uerlo⸗ren die ſinne.
0,1485 dat noch du uorte noch di minne.
0,1486 dich endeit uͦulen der entgen wordicheide.
0,1487 der unmez⸗licher ſuzicheide.
0,1488 die in deme ſuziſteme IH̄u is.
0,1489 it ſchinet wale dat du leider dot bis.
0,1490 Vrouue uile ſuze muder inde maget.
0,1491 uan mineme hercen min herre dir claget.
0,1492 dat it die vͦule ſo gare hat uerloren.
0,1493 hilp mir want unſe heil uan dir iſ geboren.
0,1494 enlaz mich nit me ſo durre ſin.
0,1495 deile bit mir diner uroweden win.
0,1496 durg dine urowede bidden ich dich.
0,1497 geſelle diner uroweden mache mich.
0,1498 Alſe ich zu der cribben gan.
0,1499 dat iſ der elter alſe ich da ſtan.
0,1500 alſe [ich] dinen liuen ſun entfan.
0,1501 dan du mich urowe di urowede uerſtan.
0,1502 die in dineme ſuzeme hercen waſ.
0,1503 du din magetdum unſes herren genaſ.
0,1504 duͦ du on aller erſt aneſeges.
0,1505 duͦ du ſin bi der crbben gelegeſ.
0,1506 duͦ dine hant aller erſt an ſinen lif quam.
0,1507 den de liue uan dineme liue nā.
0,1508 Irowe min herce uan mir uerdrif.
0,1509 inde lege din herce in minen lif.
0,1510 dat mir dineſ wreſ. inde dineſ wineſ.
0,1511 dan haf du birneſ. dan af du ſchines.
0,1512 ein tran werde in eineme wnken.
0,1513 ſo werdin ich birnende inde drunken.
0,1514 mineſ hercen uaz inde ſin ſchorenſtein.
0,1515 he mach lichte uol uroweden ſin.
0,1516 ſi mochten lichte ſo uile uroweden hauen.
0,1517 dat ſi mine truricheit mochten lauen.
0,1518 Vrowe uol uroweden inde mildicheide.
0,1519 diner uroweden uͦuerfluzicheide.
0,1520 mineme armen hercen deile getzuat.
0,1521 want inder war⸗heide wizzes dat.
0,1522 ich enbegeuen dich nime․r me
0,1523 e ich it almuſenen uan dir entfe.
0,1524 ich ſal iemer zu dinen wzen ligen.
0,1525 nimer en ſal min herce geſuígen.

0,1526 bizze du dich erbarmeſ ouer mich.
0,1527 uroliche urowe inde barmhercich.
0,1528 [I]r ſulet alle gebeden weſen.
0,1529 die dit gedichte ſulen leſen.
0,1530 dat ir mine urowe biddet wr mich armen.
0,1531 dat ſi ſich ouer mich wille erbarmen.
0,1532 uallet der ſuzzere bit mir ce wzen.
0,1533 dat ich ur in̄ ir min genizen muzen.
0,1534 dat it unſ allen ſi allet gemeine.
0,1535 ſo wat mir ge⸗giuet die urowe reine.
0,1536 ich hoffen dat ſi unſ gehoren ſule.
0,1537 of ſi unſer ſtarkere andachᵗ wle.
0,1538 Vrowe geruche mir uolle andacht geuen.
0,1539 dat ich mich zu der cribben muze riſchliche heuen.
0,1540 dar die kuninge inde die hirden lifen.
0,1541 die in der ſeliger nacht nit enſlifen.
0,1542 du unſe heilant geboren wart.
0,1543 die ſeligen lifen eine ſelige uart.
0,1544 da ſi dich wnden. inde din kindelin.
0,1545 da wart on geſchenket der uroweden win.
0,1546 groze urowede ſi da ent⸗fingen.
0,1547 dat ſi got louende danne gin⸗gen.
0,1548 De oſſe inde de eſel lifen ouch dare.
0,1549 ich wenen ſi wrden wale uare.
0,1550 ich wenen ſi cume mochten geſuigen.
0,1551 du ſi iren ſcheppere wr on ſagen ligen.
0,1552 ſi mochten bit uro⸗weden ezſen dat graſ.
0,1553 dar up dat kinde⸗lin geleget waſ.
0,1554 dat houue machede on geluſt inde macht.
0,1555 dar up unſe IH̄C waſ gelaht.
0,1556 V rowe dine urowede enwaſ nit cleine.
0,1557 du du reine. dinen ſun reine
0,1558 zu deme temple gedragen brechtes.
0,1559 na der gewonheit. deſ iudiſſchen geſlechtes.
0,1560 Ane enwereſ du gelich einer bedellerinnen.
0,1561 dat du ein lamp nit enmochtes gewin⸗nen.
0,1562 ce offerne alſe der ewe gebot.
0,1563 uro⸗we dat armude dede dir di not.
0,1564 ane enwereſ du arm ſiluers inde goldes.
0,1565 dat offer ce geldene dat du ſoldes.
0,1566 du wereſ doch muder des kuninges groz.
0,1567 de nergen en hat engeinen genoz.
0,1568 I ch ſin dich die edele burden dragen.
0,1569 du hei⸗lich lif hadde gedragen.
0,1570 die burden die iren dregere dreget.
0,1571 dat on engeine arbeit enerleget.
0,1572 Ei wie lichte du die bur⸗den drugeſ.
0,1573 it waſ wnder of du nit en uluͦgeſ.

0,1574 it waſ wnder wrdeſ du ie mu⸗de.
0,1575 ſo dich die ſuze burdene lude.
0,1576 [D]e hei⸗lige Simeon deme alſo lange.
0,1577 na diſeme kindeline waſ ſo bange.
0,1578 he hadde diſ kindeſ begeret aller meiſt.
0,1579 want ime hadde geſaget de heilige geiſt.
0,1580 dat he indiſeme dotlicheme liue.
0,1581 alſo lange ſolde bliuen celiue.
0,1582 bizze he IH̄m xp̄m geſege.
0,1583 alſe he allecit cebiddene plege.
0,1584 De geiſt de ſich ſin hadde underwnden.
0,1585 he brachte on zu der ſeluer ſtunden.
0,1586 dare da di urowe zu kirchen gingeſ.
0,1587 inde din kint dat du maget entfingeſ.
0,1588 Cehant du ſimeon dat kindelin geſach.
0,1589 ſin herce erluchtede de lutere dach.
0,1590 inde becande dat dat kint were.
0,1591 beide deſ himeleſ inde der erden herre.
0,1592 inde nam uile nitliche in ſine armen.
0,1593 den cleinen IH̄m inde den armen.
0,1594 Nit he ſine urowede uerbergen encunde.
0,1595 wan he rif alſus bit uolleme munde.
0,1596 “herre du lezes dinen knet nu.
0,1597 na der aneſchowingen deſ ſuzzen IH̄u.
0,1598 bit uriden uan diſeme liue. ſcheiden.
0,1599 want deſ ich ſo lange muſte beiden.
0,1600 der werelde licht den heiligen heilant.
0,1601 den ſin ich inde dragen. in mi⸗ner hant.”
0,1602 Du benediede he din kint inde dich.
0,1603 dat becleif uch want ir ſit ſelich.
0,1604 he lize dich ouch dat ſuert uerſtan.
0,1605 dat durg dine ſele ſon muſte gan.
0,1606 Sente Anna di widue gut.
0,1607 di godeſ geiſt ouch dare lut.
0,1608 di uaſtende. inde wachende al ir leuen.
0,1609 in deme templo gode hadde ergeuen.
0,1610 ſi begunde uch ouch benedien.
0,1611 urowe wie wale mochte din herce gedien.
0,1612 duͦ du uan irer beider munde.
0,1613 uernemeſ alſo war urcunde.
0,1614 beide dineme kindeline inde dir.
0,1615 urowe die urowede deile bit mir.
0,1616 alſe ich offeren up den altar.
0,1617 dinen ſun. godeſ lamp alſo war.
0,1618 alſe he werliche godes ſun waſ.
0,1619 duͦ ſin din reine magetdum genaſ.
0,1620 inder ſtat zu bethleem.
0,1621 inde alſe du on offerdeſ zu iheruſalem.

0,1622 Iuͦ urowe mich wͦlen der warheide.
0,1623 in unſes IH̄v entgen wordicheide.
0,1624 mineſ hercen urowede muze beweren.
0,1625 die entgenwordicheide mineſ hereN.
0,1626 VRowe die urowede urowedede dich ſere.
0,1627 duͦ din liue ſun unſe ſcheppere.
0,1628 bit ſineme dode dode unſen dot.
0,1629 an deſ gewieden cruciſ not.
0,1630 dat he den ureiſlien uient uerwan.
0,1631 we iſ he de dat gedenken can.
0,1632 wat urolicher botſchaf dineme hercen quam.
0,1633 duͦ it uan ime ſelueme uernam.
0,1634 dat ſi dot gedodet were.
0,1635 inde unſ erloſt hedde unſe erloſere.
0,1636 Wat uroweden muſte din herce entfengen.
0,1637 duͦ he dir ſelue wolde botſchaf brengen.
0,1638 dat he den dot hedde gare uerloren.
0,1639 den he durg unſe minne hadde erkoren.
0,1640 inde dat he ſolde leuen ane ende.
0,1641 ſage ſelue wie din herce duͦ brende.
0,1642 uan diſer uroweden unzelich groz.
0,1643 du din liue ſun in din herce goz.
0,1644 Verdrunkene. ſchenke unſ deſ luteren wineſ.
0,1645 dan af du birneſ. dan af du ſchines.
0,1646 uan dineſ hercen guldenme uazſe.
0,1647 dat unſe durre herce ouch getzuat nazſe.
0,1648 ſchenke unſ urowe diner uroweden win.
0,1649 dat dine urowede an unſ w͛de ſchin.
0,1650 Wan ich uerſtan wat du macht anwrden.
0,1651 dat. iſ dat druge ich bit dir die burden.
0,1652 deſ cruceſ alſe ſi din herce druch.
0,1653 ſo weret recht it were gewch.
0,1654 dat ich oͮch bit dir geurowet wrde.
0,1655 urowe war is din antwrde.
0,1656 die urowede ſal billiche deme ruen lonen.
0,1657 want it is geſchriuen uan diner perſonen.
0,1658 der minnen buch ſprichet dat urcunde.
0,1659 rechte alſe du ſprecheſ bit dineme munde.
0,1660 “E in gebunt mir․ren iſ min liue mir”
0,1661 urowe dit wort geuͦuget dir.
0,1662 dat du it ſprecheſ in deme dage.
0,1663 duͦ du trene geueſ in̄ clage.
0,1664 duͦ dineſ ſunes manich ungemach.
0,1665 bitterliche din ſuze herce durg brach.
0,1666 E ine ieweliche pine waſ ein mirren corn.
0,1667 eineſ iewelichen iuͦden inde heidenen zorn.
0,1668 brachte manige groze bittercheit.
0,1669 in dineſ hercen ſuzicheit.

0,1670 It iſ gut dat wir dinē pinen gehuchen.
0,1671 dat wir ouch bit dir uro werden mugen.
0,1672 dat du unſ deſ wi⸗neſ ouch willeſ ſchenken.
0,1673 da mide du kiperſche druue dich wolde uerdrenken.
0,1674 Din ſun deſ cruce dir eine bittere mirre waſ.
0,1675 duͦ he deſ bitteren dodeſ genaſ.
0,1676 he wart dir eine druue uan kiper lande.
0,1677 di bit der uroweden din herce entbrande.
0,1678 engein herce diner druuen geſmachet.
0,1679 dat dine mirre nit bitter enmachet.
0,1680 Dar umbe willen ich in min herce.
0,1681 di mirre nemen. dat is de ſmerce.
0,1682 inde algemeine di bittercheit.
0,1683 di din ſuze herce durg ſneit.
0,1684 ſont dat din ſun uan dir wart geboren.
0,1685 uan allen urowen urowe uzercoren.
0,1686 Hilp mir dat ich ire ſo muze gedenken.
0,1687 dat du mir diner mirren ſo willeſ ſchenken.
0,1688 dat mir pine. ſi alle dine pine
0,1689 dat ich kume zu deme wine.
0,1690 den du druue uan kiperen ſchenkent.
0,1691 du di be⸗druuede herce uerdrenket.
0,1692 Want umbe manich groz ungemach.
0,1693 dat umbe dinen ſun din herce durg ſtach.
0,1694 umbe dineſ reinen hercen wnden.
0,1695 die din herce wnden begunden.
0,1696 duͦ dat aller erſte ungemach.
0,1697 dineſ ſuzen kindeſ lichame ſtach.
0,1698 iſ he dir worden eine kiperſche druue.
0,1699 cuſche inde trurige turtelduue.
0,1700 duͦ he din unziliche ſuchten troſte.
0,1701 inde uan deme trurene dig erloſte.
0,1702 De alle die uroweden wilt uerſtan.
0,1703 di din ſelich herce muſte entfan.
0,1704 duͦ din IH̄C̄ den dot hadde uerwunneN.
0,1705 de ſal ouch beſin zale der wnden.
0,1706 die din trurich herce leit.
0,1707 duͦ din ſun leid ſo manich leit.
0,1708 e zale der cornere wizzen mach.
0,1709 die ander bittere mirren lach.
0,1710 de mach ouch der cornere zale hauen.
0,1711 da mide on du kiperſche druue ſal lauen.
0,1712 Wale gelauede inde wale ſade.
0,1713 bit dinen uroweden unſe herce. lade.
0,1714 uro․we uol uroweden mache unſ uro
0,1715 want du ouch ſelue wrdeſ alſo.
0,1716 cehant duͦ dir dat mochte geſchin.
0,1717 dat du din kint mochteſ leuende geſin.

0,1718 inde alſo leuende dat on de dot.
0,1719 nimer enruret noch eingeine not.
0,1720 Mich dunket dat dine urowede duͦ mere.
0,1721 dan de wͦr gangene rue were.
0,1722 want du truricheit ſi nam ende.
0,1723 ſo die urowede nímer engeende.
0,1724 De bittere ſmache der mirren uerginc.
0,1725 want die urowede die din herce entfinc.
0,1726 ſi enſal nímer ende genemen.
0,1727 we mach der uroweden maze uernemen.
0,1728 Vrowe wir kumen zu dinen uuͦzen.
0,1729 dat wir der uroweden ſmachen muzen.
0,1730 der din ſuze herce duͦ ſmachde.
0,1731 duͦ it zutliche uan uroweden erlachde.
0,1732 uan dines ſuneſ upperſtentniſſe.
0,1733 na ſines cruces bedrufniſſe.
0,1734 reine urowe uol urolicheide.
0,1735 mache uro ende unſer truricheide.
0,1736 It iſ recht dat ich der uroweden ouch gewage.
0,1737 die du haddeſ in deme uercichſteme dage.
0,1738 duͦ din ſun uuͦr up bit deme ſelueme liue.
0,1739 den he ei ſchoneſte aller wiue.
0,1740 uan dineme liue nemen wolde.
0,1741 duͦ he ſich unſ offenbarē ſolde.
0,1742 Wie uroliche ſezes du da he ſaz.
0,1743 wie uroliche ezes du da he az.
0,1744 da he waſ bit ſinen holden.
0,1745 die ime genzliche uolgen wolden.
0,1746 Wie uroliche uolge⸗des du ſinen uuſporen.
0,1747 de uan díne⸗me liue waſ geboren.
0,1748 da he geit up montoliueet.
0,1749 wie ſelich ſit ir di bit ime geet.
0,1750 N an du bis die ſeligeſte under on allen.
0,1751 want du ime ſunderliche biſ beuallen.
0,1752 dar umbe wereſ du ouch ſunderliche uro.
0,1753 duͦ he uch ſenede unde wr up ho.
0,1754 bit gewalt he durg die luch ginc.
0,1755 bizze ein wiz wolke on entfinc.
0,1756 de on uan uren ouchen ſchit.
0,1757 die ware ſunne dat eweliche licht.
0,1758 Nat uroweden mochte din herce hauen.
0,1759 wat uroweden mochte din herce lauen.
0,1760 duͦ du din ſun ſeges up uaren.
0,1761 he wr uͦuer alle engelſche ſcharen.
0,1762 zu ſineme uadere in himelriche.
0,1763 bit deme he richet eweliche.
0,1764 in einer eren. in einer gewalt.
0,1765 die nímer zu ewen enwirt geualt.

0,1766 Wrowe dich urowe reine Mariæ.
0,1767 edele urowe maget urie.
0,1768 urowe dich want du haſ uͦure geſant.
0,1769 zu himelriche unſen heilant.
0,1770 he bereidet dir die uroweliche ſtat.
0,1771 dar in du wertliche ſalt werden geſat.
0,1772 beide bit ſelen inde bit liue.
0,1773 aller werdeſte aller wiue.
0,1774 alſe du diſ liues uerwandelen ſalt.
0,1775 uͦuer dich ſal curt ſin deſ dodes gewalt.
0,1776 du ſalt ane zuíuel leuende kumen.
0,1777 zu dineme ſune dinme brudegumen.
0,1778 da du alles des ergezzet ſalt werden.
0,1779 ſo wat dir leides geſchide up erden.
0,1780 So wat du le⸗uedes na deme dage.
0,1781 dat waſ allet eine clage.
0,1782 want din herce waſ uan mínen wnt.
0,1783 it enmochte nit werden geſunt.
0,1784 bizze du dines hercen liue erlifes.
0,1785 bizze du in ſinen armen entſlifes.
0,1786 bi․zze du i⸗me quemeſ alſo bi
0,1787 dat du uan allen ſorgen wereſ uri.
0,1788 Bit deme hercen lifſtu ſere.
0,1789 du lifes ſere ane widerkere.
0,1790 uͦuer alle engele zu deme throne.
0,1791 da din ſun ſitcet leuende inde ſchone.
0,1792 wan du enmochtes da nit lange blíuen.
0,1793 din lichame muſte dich her wider driueN.
0,1794 Alſe din herce dan wider quam.
0,1795 inde in ſich die erſte ſorge nam.
0,1796 alſe it gebu⸗ret hi up der erden.
0,1797 ſo muſtes du liue uan minnen ſich werden.
0,1798 Dan rifes du “ſun inde here.
0,1799 din gutliche antlize an mich kere.
0,1800 aller liueſte zu mich na dir.
0,1801 want du biſ geuaren uan mir.
0,1802 duͦ mich loufen dat ich kume.
0,1803 zuͦ dir min ſun. min brudegume.
0,1804 Gif mir ce cuſſene dinen munt.
0,1805 nit enwírt anderſ mine wnde geſunt.
0,1806 ich eiſchen dat. dat du uan mir nemeſ.
0,1807 duͦ du liue in minen lif quemeſ.
0,1808 want mine wnde enwirt nit geſunt.
0,1809 ich encuſſe dinen minen munt.
0,1810 Cuſſe mich ſo werden ich enuollen wnt.
0,1811 ich werden wnt beide inde geſunt.
0,1812 it iſ wnde․r⸗lich duſe wnde
0,1813 ſi hat in ire einer han⸗de geſunde.

0,1814 M ich muze heilen duſe wnde.
0,1815 wnde mich bit diſer geſunde.
0,1816 wnde mich ſo ſere dat ich ſterue.
0,1817 dat ich diſeme leuene uerderue.
0,1818 dode mich dat ich nime․r me
0,1819 zu diſen ſorgen up engenſte
0,1820 Da du biſ liue brenge mich dare.
0,1821 brenge mich under die engelſche ſchare.
0,1822 brenge mich zu den heiligen luden.
0,1823 den ſelegen ſelen. dinen bruden.
0,1824 brenge mich dare da du bis.
0,1825 da ich din alle cit ſi gewiſ.
0,1826 Gif ouch mir dat dinen holden.
0,1827 dine ware wort gelouen wolden.
0,1828 dat ſi bit dir ſolden weſen.
0,1829 gif mir dit ſo bin ich geneſen.
0,1830 dit haſtu gelouet dinen bruden.
0,1831 ⁿᵉmeliche dinen dineſtluden.
0,1832 Nu muz ich liue cunliche ſprechen.
0,1833 du enſalt diſe wort nit an mir wrechen.
0,1834 inde we hat dir me dineſtes gegeuen.
0,1835 wan ich ſelue miner ſelen leuen.
0,1836 Andere lude herb͛gent die armen.
0,1837 ich liz dich in mineme liue entwarmen.
0,1838 nun manede dich min lif gedruch.
0,1839 deſ lone mir nu dat iſ geuuch.
0,1840 Die ſtunde waſ mir curt inde lanc.
0,1841 curt want min lif dich ſuze umbeduanc.
0,1842 want ich dich aller ſuziſte druch.
0,1843 dragen dich it hat ſuzicheide genuch.
0,1844 Si waſ mir lanc want ich beide.
0,1845 einer anderer ſuzicheide.
0,1846 dat die liue uan mir wrdeſ geboren.
0,1847 want dar zu hadeſtu mich ercoren.
0,1848 Andere lude ſi geuent gewant.
0,1849 dinen armen. wan mine hant.
0,1850 herre dich ſeluen umbewant.
0,1851 duͦ ich dich gebar in dit iamerlant.
0,1852 diner ſelen roc gaf dir min lif.
0,1853 dinen lichame gaf ich dir arme wif.
0,1854 ia du nemes on ſelue uan mir.
0,1855 ane widerrede gaf ich on dir.
0,1856 Andere lude geuent ezzen inde dranc.
0,1857 deN den armen. inde du giueſ on danc.
0,1858 wan ich mach dat lichte beſwiſen.
0,1859 dat ich dir dranc gaf bit der ſpiſen.
0,1860 ich enthilt dir din menſchelich leuen.
0,1861 bit míner milche duͦ du mir woldeſ geuen.

0,1862 wale bekennes du diſe hende.
0,1863 die dich ezeden in ellende.
0,1864 Andere lude der ſichē plegent.
0,1865 die ſi heuent inde legent.
0,1866 du weiſt dat ich waſ dir ſelueme gereit.
0,1867 duͦ ſich inde kranc waſ dine menſcheit.
0,1868 [A]ndere. lude ſi gewiſent dere
0,1869 die geuangen ſint. in deme kerkere.
0,1870 ich willen it bit dir ſelueme beurcunden.
0,1871 wie gedan weren mines hercen wnden.
0,1872 want du mich aleine aller beſt ſeges.
0,1873 duͦ du geuangen an deme cruce leges.
0,1874 Nu gilt mir minen dineſt gud geldere.
0,1875 din gelouede an mir bewere.
0,1876 laz dine gude an mir ſchinen.
0,1877 ei gude nom mich uan diſen pinen.
0,1878 Suze it iſ dir offenbar.
0,1879 dat mir ein ewelich dach is ein iar.
0,1880 alſe lange alſe ich bon uan dir geſcheiden.
0,1881 dat ich nit uolliche in dir enweiden.
0,1882 ſo lange dat du mir nit enbiſ
0,1883 allet dat deſ mir not durt is.
0,1884 alſe lange alſe ich diſen lif muz lauen.
0,1885 deſ krancheit ſine ſture wilt hauen.
0,1886 ſo enwirt mir nímer enuol⸗len wale.
0,1887 liue gehore diſe curte zale.
0,1888 brenge mig dare da du mich ſpiſes.
0,1889 da du mich drenkes. inde min gewiſes.
0,1890 dat du mich laueſ. inde mich cleides.
0,1891 da du mich in din huſ leides.
0,1892 da mir geueſ euueliche.
0,1893 alle gewalt in dineme riche.
0,1894 alſe ich begrifen die ſelige cit.
0,1895 da dich liue min ouche ſit.
0,1896 da du mir geldeſ alle die arbeit.
0,1897 die ich ie bit dir umbe dich geleit.
0,1898 [S]o wanne kumet de liueſte dach.
0,1899 dan ſalt du mir liue liue al ungemach.
0,1900 lifliche gelden bit alleme gemache.
0,1901 dan iſ cit dat min herce lache.
0,1902 dat nu manich ueltliche gewndet iſ.
0,1903 bizze ich dare kume da du bis.
0,1904 Herceliche wie maht du ſo lange beiden.
0,1905 dat din muder uan dir iſ geſcheiden.
0,1906 wan doch ich willen mine clage ſtillen.
0,1907 want ich uolgen dineme willen.”
0,1908 *((D)*)it ruͦfen waſ groz iſ waſ ſo lanc.
0,1909 bizze dine ſtimme den liuen duanc.

0,1910 dat he dine lange bede.
0,1911 na dineſ hercen willen dede.
0,1912 Ceiungeſt quam din iungeſte dach.
0,1913 de genzeliche alle dine ſorgen brach.
0,1914 de dir gaf urowede inde ſichercheit.
0,1915 die dir uan aneginne waſ gereit.
0,1916 Schone nu ſchin bit aller macht.
0,1917 índe erluchte mineſ hercen nacht.
0,1918 geruͦche min herce dare cin.
0,1919 da ich dine urowede muͦge ſin.
0,1920 die beide dine ſele inde din lif entfinc.
0,1921 duͦ din líue ſun engegen dich ginc.
0,1922 inde hızͤ dich ſo uroliche willekumen ſin.
0,1923 he nam dich bit der ceſuen ſin.
0,1924 in dat himelſche huſ leide he dich.
0,1925 al himelſch here waſ uro inde urolich.
0,1926 nue blitſchaf hadde al de himelſche hof.
0,1927 ſi ſungen ceſtride einen nuen lof.
0,1928 ſi begingen bit eineme heiligeme ſtride.
0,1929 ein nue urolich hogecide.
0,1930 Ceichen der hercen waſ de ſanc.
0,1931 uan deme ſange de himel clanc.
0,1932 des ſanges ſuzicheit ſi waſ ſo groz.
0,1933 ſuzliche de ſanc in din herze uloz.
0,1934 de urolich willekume he dede dir ſo wale.
0,1935 dine urowede encellet en⸗geine zale.
0,1936 [M]it geleide dineſ IH̄V̄ kumeſ du geuaren.
0,1937 du ueres uͦuer aller engele ſcharen.
0,1938 ſchone muder trecke mich na dir.
0,1939 warumbe dit ſi erſcheine mir.
0,1940 geruche mī arm herce leren.
0,1941 wie ich die warheit muͦge beweren.
0,1942 luterliche duͦ min herce uerſtan.
0,1943 warumbe du uͦuer die ſoldes gaN.
0,1944 wie du dat erwrueſ in diſeme liue.
0,1945 ei aller werdeſte aller wiue.
0,1946 die heimeliche ſache willen ich ſagen.
0,1947 liue geruche mine burden dragen.
0,1948 lere mich want ich deſ wale bedarf.
0,1949 wie din lif inertriche dat erwarf.
0,1950 dat du bit rechte ſoldeſ werden geſat.
0,1951 uͦu͛ alle engele in die ouerſte ſtat.
0,1952 uͦuer nun chore algemeine.
0,1953 biſ du geſat ei maget reine.
0,1954 De erſte chor he is engele genant.
0,1955 de name iſ uns wale becant.
0,1956 ir ambaht iſ dat ſi behuden.
0,1957 die lude bit ulize inde bit guden.

0,1958 inde dat ſi alle cit dineſt geuen.
0,1959 die on beuolen ſint al ir leuen.
0,1960 Willen wir unſ an dinen dineſt keren.
0,1961 wir mugen dat lichte beweren.
0,1962 ſchire bewiſet dat mine zale.
0,1963 da nie engel engedinede ſo wale.
0,1964 alſe du muder inde maget reine.
0,1965 ſi entwigent dir algemeine.
0,1966 Wil ich engel wart godeſ muder ie.
0,1967 nimer engeſchit. it it engeſchide nie.
0,1968 dat die engele godeſ muder wrden.
0,1969 dat ſi drugen die ſuziſte burden.
0,1970 die din lif aleine muſte dragen.
0,1971 al ane rue. inde ane clagen.
0,1972 W ilich engel nam got ie in ſine hant.
0,1973 alſe on dine reine hant be⸗want.
0,1974 we mach mir einigen der engele bewiſen.
0,1975 de got muſte cleiden inde ſpiſen.
0,1976 Du badedeſ inde wſches ſinen reinen lif.
0,1977 aller liueſte inde reineſte wif.
0,1978 in dinen armen he dicke lach.
0,1979 we is de engel de ſin alſo plach.
0,1980 Vnde․r allen engelen we is de
0,1981 deme ſin dot dede alſo we.
0,1982 weme mach de he ſo grozen ſmercen.
0,1983 alſe dineme muderlicheme hercen.
0,1984 Wilich engel dinede ieme bit ſulicheme ruen.
0,1985 we dienede ime bit ſo grozen truen.
0,1986 uan deme cruce bizze an dat graf.
0,1987 da he dine aneſchowinge begaf.
0,1988 Umbe diſen dineſt. biſ du geuaren.
0,1989 uͦuer der dinender engele ſcharen.
0,1990 Nuch dines du der armer criſtenheide.
0,1991 di du beſchirmeſ in dineme geleide.
0,1992 den du gedinges wr dineme kinde.
0,1993 baz wan allet dat himelſch geſinde.
0,1994 ſuze du dineſ uns armen ſo wale.
0,1995 dat dineſt iſ uuer alle zale.
0,1996 enlaz dich ecker deſ dineſtes nit uerdrizen.
0,1997 dat wir durtigen ſin alle cit genizen.
0,1998 la den burⁿden diner barmhercicheide ulizen.
0,1999 geruche on alle cit up uns armen gizen.
0,2000 Wiſe dine burſte in̄ dinen lif.
0,2001 deme liuen uuͦr uns aller ſchoneſte wif.
0,2002 geruche on alleſ des dineſtes ermanen.
0,2003 duͦ he in dir inde bit uns wolde wanen.
0,2004 den du ime geueſ alſin leuen.
0,2005 durg den dineſt muze he uns geuen.

0,2006 dat wir imer muzen uuͦr ieme leuen.
0,2007 De ander chor hat dan af werdicheit.
0,2008 dat he die hogeſte botſchaf deit.
0,2009 die got wilt kundigen in ertriche.
0,2010 die botſchaf deit he geſprechliche.
0,2011 liflich ſint de erceengele wort.
0,2012 ſi ſint uíle geluſtich gehort.
0,2013 Wan we brachte ie inde we gaf.
0,2014 der werelde alſo uroliche botſchaf.
0,2015 alſe du duͦ du gebereſ godeſ wort.
0,2016 deme nit engein gelich enwart gehort.
0,2017 want dat godeſ wort was unſe heilant.
0,2018 de[n] [brec]hteſ du urowe in unſe lant.
0,2019 it enwart nie botſchaf alſo gut.
0,2020 alſe di da mide unſ wart gebut.
0,2021 deſ dodeſ den wir muſten liden.
0,2022 uan unſes uader adameſ geciden.
0,2023 Den urolichen uriden brecteſ du
0,2024 ſuze muder deſ ſuzen IH̄V̄.
0,2025 muder deſ grozen urídemecheres.
0,2026 den du gedruges. den du geberes.
0,2027 W illen wir ouch die wort uerſtan.
0,2028 die du uzer dineme munde lizes gan.
0,2029 ſi ſint ſo uol geiſtlicheide.
0,2030 uol gnaden inde otmudicheide.
0,2031 bit der minnen ſo begozzen.
0,2032 bit wiſer ſuzicheide ſo beulozzen.
0,2033 dat on die engele nit engelichent.
0,2034 die Erceengele dir entwichent.
0,2035 min wille is dat ich dat bewere.
0,2036 e ich dinen lof zu ende kere.
0,2037 ei ſuze duͦ up dinen honichen munt.
0,2038 uan dinen worden werde deſ líuen herce wnt.
0,2039 dat unſ dar uz ulize al bereide.
0,2040 dat heilſame olei der barh̄ercicheide.
0,2041 niman enmach bit ſinen worden baſ.
0,2042 uns up dun deſ gotlichen hercen uaſ.
0,2043 dat unſ alle gracie dar uz ulize.
0,2044 der unſe arme herce genize.
0,2045 Dle dugede der ambaht da ane beſteit.
0,2046 dat got bit ir[eme] dineſte cheichen begeit.
0,2047 ſo [wanne] [he] [wnder] wilt began.
0,2048 ſi ſint dir [urowe] [ſere] [under]dan.
0,2049 want got nimere wnder enbeginc.
0,2050 [wan]dat din magetdum x̄p̄m̄ entfinc.
0,2051 got in̄ men⸗ſche in dime liue.
0,2052 ei gebenediede aller wiue.
0,2053 We horde ie ſuliges wnders gewagen.

Referenzkorpus Mittelhochdeutsch v2.0 (https://linguistics.rub.de/rem) 43

https://linguistics.rub.de/rem


M335: Rheinisches Marienlob Diplomatischer Lesetext

0,2054 wa is it geſchriuen. we horde it ſagen.
0,2055 wa wart it ie uan aneginne mere.
0,2056 dat eine urowe muder inde maget were.
0,2057 Aller der wiſere herce beſie.
0,2058 wa g[eſchi]de ſulich ceichen ie.
0,2059 dat got uan einer urowen wrde geboren.
0,2060 wale dir du dar zu wereſ ercoren.
0,2061 [I][t] [en] [is] engein ceichen dat deme gelich[e][.]
0,2062 dat de de got iſ eweliche.
0,2063 ſich alſo ein[íge]t bit unſer menſcheit.
0,2064 dat ſi ein ſont al ane geſcheit.
0,2065 [C]riſtus iſ got inde menſche alſamen.
0,2066 he hat die ſele bit deme lichamen.
0,2067 [D]eſ gotheit engeinen wandel entfeit.
0,2068 inde alle cit heldet eine ſtedicheit.
0,2069 he muſte in ſiner menſcheide ciden.
0,2070 uile manige wandelunge liden.
0,2071 diſ wandel began in dineme liue.
0,2072 gebenediede aller wiue.
0,2073 Da begunde got menſche werden.
0,2074 ce [wnder]e deme himele inde der erden.
0,2075 die [ſunne] [begund]e da duſter ſin.
0,2076 ſi d[eckede] [wnderlich]e iren ſchin.
0,2077 De ſta[rke] [got] [he] wart da kranc.
0,2078 den ungemezzenen din lif umbeduanc.
0,2079 deſ uaders wilheit uan himelriche.
0,2080 ſi ſueig in dir eineme ſtummen geliche.
0,2081 In dir wart ungerich diat gotliche brot.
0,2082 it begunde in dir entfeen alle not.
0,2083 in dir wart dotlich de undotliche.
0,2084 in dir wart arm de ouerſte riche.
0,2085 de ouerſte kuninc uan himelriche.
0,2086 he lach in dir uile iemerliche.
0,2087 Dit ſunt die wnder die engeine ſinne.
0,2088 nie enuernamen uan aneginne.
0,2089 die got nie engel enliz uerſtan.
0,2090 noch bit on nit enwolde began.
0,2091 alſo alſe he ſi bit dir beginc.
0,2092 want ir engein nie x̄p̄m̄ entfinc.
0,2093 he en nam nit ire nature an ſich.
0,2094 dar zu ercos he al eine dich.
0,2095 dat he in dinen heiligen lif queme.
0,2096 inde unſe nature an ſich neme.
0,2097 darumbe biſ du uͦuer die dugede erhauen.
0,2098 inde muſt merre ere uͦuer ſi hauen.
0,2099 Muder inde maget wnderliche.
0,2100 godeſ muder ſunderliche.
0,2101 bit dere groze ceichen got hat begagen.

0,2102 de uan dir iſ geboren inde entfangen.
0,2103 du noch ein ceichen dat dir wale uuget.
0,2104 dat unſ dinen armen wale genuͦget.
0,2105 gude godeſ muder gemache uns gut.
0,2106 unſer ſunden werde uns gebut.
0,2107 hilp uns dat wir ſin der engele genoz.
0,2108 duſe helpe dunket unſ wnder uol groz.
0,2109 De uerde chor deſ is dat ambaht.
0,2110 dat he beduínge der uiende maht.
0,2111 dat uns ire boſheit nit me enſchade.
0,2112 noch ire becorunge nit me en lade.
0,2113 dan unſe broſeheit muge gedragen.
0,2114 ſi endurren irer ſtarkheide nit gewagen.
0,2115 alſe ſi dine ſtarkheit muzen beſchowen.
0,2116 aller ſtarkeſte aller urowen.
0,2117 Du haſ unſen uient michel baz uerwnn[en][.]
0,2118 ſchone muder ewelicher ſunnen.
0,2119 du haſ ſin ſtolz houet gare cewríuen.
0,2120 alſe wir da uͦure oͮch hauen geſchriuen.
0,2121 Dineſ hercen ſterkede wart ouch duͦ ſchin.
0,2122 duͦ du maget dorſtes ſin.
0,2123 wider deſ alden ewen gebot.
0,2124 da ane geſprochen hadde got.
0,2125 dat du urowe uermalediet were.
0,2126 du engein kint nit engebere.
0,2127 Wie ſtark waſ din hercen zu gode.
0,2128 duͦ du in deme aldeme geb[ode][.]
0,2129 [g]ode geueſ dine reinicheit.
0,2130 weſ herce uerſteit dineſ hercen ſtarkheit.
0,2131 Nit mon en waſ dine herce uaſt.
0,2132 duͦ du einen man nemeſ wedeuaſt.
0,2133 ſo du doch heddes din megedich leuen.
0,2134 gode geoffert inde gegeuen.
0,2135 We iſ [de] dat oͮch bewere.
0,2136 wie ſtark din heilich geloͮue were.
0,2137 duͦ du godes boden gelochtes.
0,2138 dat du maget einen ſun hauen mochtes.
0,2139 Da wart ouch ſchin din ſtark herce.
0,2140 da du aneſeges dineſ kindeſ ſmerce.
0,2141 duͦ du on ſeges ſin blut gizen.
0,2142 duͦ du ſin blut uan ime ſeges ulizen.
0,2143 du he bit den nagelen hart.
0,2144 an dat cruce genegelt wart.
0,2145 duͦ du ſine wnden wit inde dif.
0,2146 aneſeges de dir waſ ſo lif.
0,2147 duͦ du on alſo bitterliche.
0,2148 ſteruen ſegis inde ſche⸗meliche.
0,2149 We iſ he de dine ſterkede ſage.

0,2150 in diſeme truricheme ſatirsdage.
0,2151 duͦ din ſun dot ín deme graue lach.
0,2152 offenbar mach de de eine dach.
0,2153 duͦ die iungere miſſehoffeden algemeine.
0,2154 inde du ſtede bliueſ aleine.
0,2155 wie ſtark din gelouich h͛ce were.
0,2156 want du gelochtes dat unſe herre.
0,2157 were got inde menſche beide.
0,2158 diſ geloue quam uan grozer ſtarkheide.
0,2159 Darumbe biſ du uͦuer die geiſte geſat.
0,2160 die in himele hauent die verde ſtat.
0,2161 Starke urowe uol menlicheide.
0,2162 ſterke uns cranken bit dineme geleide.
0,2163 dat wir zuͦ geiſtlicheme ſtride duͦgen.
0,2164 inde unſe uíende u͛winnen mugeN.
0,2165 De uontfte chor deſ edelcheide.
0,2166 diſe uir chore uͦuer geit.
0,2167 al eine hat he der wrſten namen.
0,2168 inde hat ouch die edelcheit alſamen.
0,2169 he en iſ doch nit alſe edel alſe du.
0,2170 edele muder deſ edelen IH̄U.
0,2171 Du bis die edelſte die ie gewart.
0,2172 ſo hoget dich dines ſunes gotlich art.
0,2173 de dich geedelet hat an ime.
0,2174 alle edelcheit iſ wider on ein ſchime.
0,2175 Du biſ urowe ſi ſint knechte.
0,2176 ſi entwichent dir bit grozeme rechte.
0,2177 want du ireſ kuninges muder bis.
0,2178 dere engein uurſte gelich en is.
0,2179 Diſ chores ambaht is ſunderliche.
0,2180 dat he die uurſten in ertriche.
0,2181 wandelen mach na godeſ gebode.
0,2182 he iſ dar zu godeſ bode.
0,2183 Edele urowe du haſ dit ambaht.
0,2184 uile nutcelichere uollebraht.
0,2185 want de boſiſte uurſte iſ irlacht.
0,2186 bit diner inde dines ſunes maht.
0,2187 It hat on geworpen wnderliche.
0,2188 uan diſer werelde ſineme riche.
0,2189 want die werelt die uan adames ciden.
0,2190 gewalt deſ duueles muſte liden.
0,2191 ſi is nu ledich uan ſiner gewalt.
0,2192 inde ſine gewalt ſi is geualt.
0,2193 Sine unrechte herſchaf ſi is gebunden.
0,2194 inde din ſun he hat ſich underwnden.
0,2195 der werelde die ſin iſ bet rechte.
0,2196 inde he beſitcet dat menſchen geſlechte.
0,2197 want dat adel kint iſ he aleine.

0,2198 deſ alle dinc ſint algemeine.
0,2199 Nuͦ helpen diſer wandelungen.
0,2200 dat de boſe uurſte is geduungen.
0,2201 inde IH̄C̄ iſ herre wereſ du ercorn.
0,2202 ei edele roſe al ane dorn.
0,2203 wilich engel halp diſ alſe wale alſe du.
0,2204 edele muder deſ edelen IH̄Ū.
0,2205 du haſ her zu gedinet aleine.
0,2206 deſ reinen IH̄Ū muder reine
0,2207 Duͦ godes ſun uan himeleriche.
0,2208 wider wolde winnen ſin kunincriche.
0,2209 he wapende ſich in dineme liue.
0,2210 alleredelſte aller wiue.
0,2211 ſinen wapenroc he uan dir entfinc.
0,2212 da mide de kuninc zu ſtride ginc.
0,2213 in deme rocke behilt he den ſigen.
0,2214 inde dede den boſen uurſten erligen.
0,2215 Din iſ de lichame de an deme cruce heit.
0,2216 din iſ dat blut dat da uz geit.
0,2217 uan dineme liue ſint beide kumen.
0,2218 blut inde lichame unſes brudegumen.
0,2219 darumbe iſ it recht. dat dine edelcheit
0,2220 die engel%ſche wrſten uͦuergeit.
0,2221 want du haſ unſ den himelſchen uurſten braht.
0,2222 de den hellenſchen uurſten hat gare erlaht.
0,2223 du haſ gecrenket ſine boſe maht.
0,2224 ſine meʰtige boſheit iſ nider gelaht.
0,2225 [S]chone muder uol edelcheide.
0,2226 dines ſunes inde dine knechte geleide.
0,2227 diewile wir leuen up diſer erden.
0,2228 dat wir der ſunden knechte nit enwerden.
0,2229 wir muzen ure u[rie] knechte blíuen.
0,2230 des hilp unſ ei edele wr allen wiueN.
0,2231 Ale Engele die ſont in deme Seſteme chore.
0,2232 ſ[i] hauent me eren wan die uonf chore.
0,2233 darumbe ſi ſint herſachf genant.
0,2234 ire ere iſ wale uur gode bekant.
0,2235 [D]it iſ ir ambaht dat ſi ſenden.
0,2236 dere uonf chore Engele dat ſi uolle enden.
0,2237 godeſ wille bit der botſchaf.
0,2238 die on got heimeliche ce uerſtane gaf.
0,2239 dat ſi got heimeliche deit uerſtan.
0,2240 dat zounen ſi den die on ſint underdan.
0,2241 [D][it] [iſ ] deſ ſeſten choreſ ere.
0,2242 dat he iſ uͦue[r] [die] [u]onf chore here.
0,2243 wan he heldet groze otmudich[eit][.]
0,2244 [in] [diſer] eren. inde [ſt]edicheit.
0,2245 [S][i] en ſuche[nt] [ṙre]ſ ſelues ere nit.

0,2246 alſe lucifer den ſine ſtolzheit uerrit.
0,2247 wan ſi ſınͤt den herren ane.
0,2248 de dreget aller eren uane.
0,2249 ſi geuent ire ere deme herren.
0,2250 de ſi alſus ſere wolde eren.
0,2251 aleine durg ſine mildicheit.
0,2252 inde haldent groze otmu⸗dicheit.
0,2253 otmudicheit iſ der eren leuen.
0,2254 ane ſi enmach die ere nit leuen.
0,2255 [D]e ͤſ werden wir an godeſ worden gewis.
0,2256 d[e] [ſp]richet. “ſowe otmudich is.
0,2257 he ſal her na gewiſ ſin der eren.
0,2258 he uellet ſo we ſich ſeluen wilt eren.”
0,2259 Schin lichte mineſ hercen leideſterre.
0,2260 lere mich warumbe inde wie uerre.
0,2261 du in himelriche ſis geuaren.
0,2262 uuer die ſeſte engelſche ſcharen.
0,2263 I[ch] ſin. ich ruchen. diner otmude crut.
0,2264 aller ouerſte go⸗deſ brut.
0,2265 ich ruchen. dat crut des ſuze ruchen
0,2266 got in himele muſte ruchen.
0,2267 alſo groz waſ deſ crudeſ macht.
0,2268 dat got da [mide] [dar] [zu] [wart] bracht.
0,2269 dat he i[n] [dinen] [ſeligen] lif quam.
0,2270 inde ſinen li[chame] [uan] dir nam.
0,2271 [N][ie] [en] duanc on die engelſche [creature][.]
0,2272 dat [he] an ſich [neme] [die] engelſch[e] [n]ature.
0,2273 ane enſi groz ire otmudicheit.
0,2274 die dine otmude doch uerre uuergeit.
0,2275 Vnſ geuent dine wort diſ urcunde.
0,2276 die du ſprecheſ bit dineme munde.
0,2277 [D]uͦ dir de engel brachte die botſchaf.
0,2278 inde dir gutliche deſ underſcheit gaf.
0,2279 dat du godeſ muder ſoldes ſin.
0,2280 inde nit uerliſen des magetdumes ſchin.
0,2281 du uergezſes cehant der werdicheide.
0,2282 inde ſpreches alſus bit otmudicheide.
0,2283 “Ich bon derne unſes herren.
0,2284 mir muze geſchin na diner leren.”
0,2285 Al hie ſchein dine otmudicheit.
0,2286 die der engele otmude uuergeit.
0,2287 Wa wart ie creature ſo erhauen.
0,2288 dat ſi den herlichen namen muſte hauen.
0,2289 dat ſi godes muder hize inde were.
0,2290 inde doch deſ matdumeſ nit enbere.
0,2291 [D]it ſolde inde mochte dir einere geſchin.
0,2292 got hadde dich aleine her zu erſin.
0,2293 inde wanne kumet diſe otmudicheit.

0,2294 ſo dich erheue ſo groze werdicheit.
0,2295 wie nideres du dich ſelue ſo ſere.
0,2296 ſo dich unſe herre ſo ſere. [ere]
0,2297 Du biſ [ho] [inde] nider alſamen.
0,2299 alſ[e] it dine otmude aneſit.
0,2300 dat ſich umbe nit erheuet alle cit.
0,2301 Duͦ du wrdes godeſ muder genant.
0,2302 du nandeſ dich godes dirne alcehant.
0,2303 Ei godeſ muder uol otmudicheide.
0,2304 ei godes derne uol werdicheide.
0,2305 gif unſ diner dugede etcelich deil.
0,2306 wir werden ſelich. wir wer[den] heil.
0,2307 Wir ſin noch baz ane deſ ſeſten chores ere.
0,2308 inde ſin wie [uil]e dine ere waſ mere.
0,2309 duͦ d[u] noch wereſ in diſe[me] liue.
0,2310 [a]ller erſamiſte aller wiue.
0,2311 De ſeſte chor gebudet den [uonf ] [ch]oren.
0,2312 ſi muzen ie[me] alle ſamen gehoren.
0,2313 diſe ere hat groze w[erdic]heit
0,2314 die dine ere doch ſere uͦuergeit.
0,2315 mugen inde willen wir rechte uer[ſta]n.
0,2316 we de waſ de dir waſ underdan.
0,2317 Deme du gebudeſ he waſ got.
0,2318 got godes ſun he dede din gebot.
0,2319 alſe du gebudes he ſtunt inde ginc.
0,2320 gutliche he al din gebot entfinc.
0,2321 he waſ gehorſam dineme gebode.
0,2322 got waſ din knecht he waſ din bode.
0,2323 [it] en iſ en geine engelſche [cr]eature.
0,2324 ſ o groze ere enſi ime dure.
0,2325 Vmbe duſe ere inde [otmudic]heit.
0,2326 iſ irhauen dine werdicheit.
0,2327 uͦuer die herſchaf in himelriche.
0,2328 da du geeret biſ eweliche.
0,2329 [V]rowe uol otmuden inde eren.
0,2330 geruche dine duget unſe herce leren.
0,2331 dat wir mugen uerdinen die ere.
0,2332 die den otmudigen ſal geuen unſe herre. ameN.
0,2333 Die ſelige engele die da hoere.
0,2334 wanent in deme Siuendeme chore.
0,2335 ſi ſint ſchin inde ſi ſint ſchone.
0,2336 ſi ſint genāt die godeſ Throne.
0,2337 ſi ſint ſo heimiliche godes antlitce.
0,2338 rechte alſe got ſelue in on ſitce.
0,2339 ſi nement an godes heimilicheide.
0,2340 gerecht urdeil in ſenftmudicheide.
0,2341 [M]ineſ hercen urowede urowe reine.
0,2342 offenbare mineme hercen erſcheine.

0,2343 lere mich. gif mir recht underſcheit
0,2344 warumbe dine ere die throne uuergeit.
0,2345 hilp mir die warheit [b]it den worden duden.
0,2346 ei allerſchoneſte wr allen godes bruden.
0,2347 I ch ſin ı ͤ zuͦ inde ich bekennen.
0,2348 dat ich dich urowe godeſ tron mach nennen.
0,2349 want de ouerſte godeſ thro[n] [biſ ] [d]u.
0,2350 ſelige muder deſ ſeligen IH̄U.
0,2351 Du bis urowe de edele thron.
0,2352 den de wiſe ſalomon.
0,2353 mach de beide uaſt in̄ reine.
0,2354 uan deme reineme helpenbeine.
0,2355 He cleide den thron alſe he ſolde.
0,2356 bit deme allerpuriſteme golde.
0,2357 it enwaſ engeín wærc in allen kunincrichen.
0,2358 dat deme throne mochte gelichen.
0,2359 Wen bedudet diſ thron baz dan dich.
0,2360 ei muder inde maget ſuuerlich.
0,2361 Dine ſele iſ [dat] [wize] [helpenbein][.]
0,2362 wizere [dan] [ſi] en iſ engein.
0,2363 under allen creaturen.
0,2364 die got wolde reinigen inde puren.
0,2365 [N]iz [in̄] reine ſint alle dine ſinne.
0,2366 [du] [biſ ] [der] [rei]nicheide aneginne.
0,2367 ich [meinen] [den] [ma]getdum de uͦuergeit.
0,2368 uerre alle andere reinicheit.
0,2369 D[u] [brechtiſ ] [dat] [leuen] in ertriche.
0,2370 dat [e] [wa]ſ aleine in himel[ri]che.
0,2371 niman wr dir dat leuen [en][bekan]de.
0,2372 dan al eine in de engele lande.
0,2373 An dir entbrande eine nue kerce.
0,2374 die hat entfenget ſo manich herce.
0,2375 den matdū minnent beide man ind[e] [w]if.
0,2376 d[ie] [a]ne ſchowent dinen meget[lic]hen li[f ][.]
0,2377 [D]en magetdum erent alle lude.
0,2378 [on] [mīne]nt die ouerſte brude.
0,2379 [die] [in] [dinen] [u]uſporen ſint kumen.
0,2380 zu dineme ſune ureme brudegumen.
0,2381 Wale deit mir min herce alſe ich ſin.
0,2382 die megetliche ſcharen na dir cin.
0,2383 die couf․ent den aller ſeligeſten [c]ouf
0,2384 die louf․ent den aller beſten louf
0,2385 Die megede ſint ſeligeſte couflude.
0,2386 ſi uuercoufent alle lude.
0,2387 ſi [uer]coufent alle dinc umbe ein.
0,2388 ſi coufent dat wize [help]enbein.
0,2389 Si uerſmeent die uleiſch⸗liche man.
0,2390 inde allet dat ertriche ie gewan.

0,2391 gut inde ere iſ on unreine.
0,2392 wr deme wizeme helpenbeine.
0,2393 Coufet ſelige couferinnen.
0,2394 uolget der wi[ſe]ſter meiſterinnen.
0,2395 loufet na ire ſit [ire] [bi][.]
0,2396 nit engeine wiſ enbegeuet ſi.
0,2397 bizze ir bit ire muget kumen.
0,2398 zu deme reinem brudegumen.
0,2399 de ur worden iſ algemeine.
0,2400 bit ureme wizeme helpenbeine.
0,2401 dat iſ ure megetliche reinicheit.
0,2402 da inne de brude[gu]me raſte entfeit.
0,2403 Vrowe du da dr[e]geſ deſ. matduͦmeſ uane.
0,2404 bit dinen du[ue]n ouchen ſich ane.
0,2405 die reine duuechen die hauent ercoren.
0,2406 dat ſi uolgen dinen uuſporen.
0,2407 Wiſe on alle cit den reinen wech.
0,2408 in deme wege mache on gerech.
0,2409 behude ſi dat on nit enwerre.
0,2410 in dineme geleide ſchone leideſterre.
0,2411 Dine milde hant alle cit zu on recke.
0,2412 die tragen inde die muden trecke.
0,2413 die ſlafirge iungurowen gutliche wecke.
0,2414 engein ulecke ſi nit enbeflecke.
0,2415 ir helpenbein muze reine bliuen.
0,2416 deſ hilp on reine uur allen wiuen.
0,2417 Wiſe on ſtetliche iren ſon.
0,2418 urowe ouerſte godes thron.
0,2419 Alſe ſi den lon ſint ſi en mudent nit.
0,2420 ſi enhindert nit. ſo wat on geſchit.
0,2421 alſe der are ſin aſ er ſit.
0,2422 cleine iſ dat uelt. curt is die cit.
0,2423 die on uan ſineme aſe ſcheidet.
0,2424 nit he entraget. nit he enberdet.
0,2425 he ſit aleine ane dat he minnet.
0,2426 he ſuchet aleine de he geſinnet.
0,2427 alſo ſulen die megede reine.
0,2428 ilen zu deme brudegumen aleine.
0,2429 de ſi aleine geſaden mach.
0,2430 inde uan on geuerren al ungemach.
0,2431 Nimmer enſalt ir herce irligen.
0,2432 ſi ſulē loufen. ſi ſulen uligen.
0,2433 ſi ſulen ir aſ aleine ane ſtaren.
0,2434 ſi ſulen dare ilen. dare uaren.
0,2435 alſe ſi dich ſint uͦre uaren.
0,2436 wize leiderinne der wizer ſcharen.
0,2437 it ſint dumben die wider ulint.
0,2438 want ſi des lones nit enſint.

0,2439 Segen ſi den den dine minne.
0,2440 alle cit aneſtaret ſchone minnerinne.
0,2441 horden ſi ſine ſuze wort.
0,2442 die din reine h͛ce alle cit hort.
0,2443 ſmachden ſi wie ſuze he iſ.
0,2444 des du alle cit geſadet bis.
0,2445 gerurde ſin ſuze ruͦch ire herce.
0,2446 de in dir heilet allen ſmerce.
0,2447 ſicherliche ſi lifen ſere.
0,2448 ire enwere. engeine die trach were
0,2449 Engeine wiſ ſi nit en erlegen.
0,2450 bizze ſi dinen liuen geſegen.
0,2451 den ſin iſ der engele leuen.
0,2452 ſi en mochten den ſchonen nit begeuen.
0,2453 bizze ſi ime ſo na quemen.
0,2454 dat ſi ſine honichene wort uernemen.
0,2455 die in des inriſten hercen ſmachen.
0,2456 die geiſtliche welede kunnen machen.
0,2457 bizze de ruͦch ſiner ſuzer minnen.
0,2458 ir geiſtlich ruchen gelauede enbinnen.
0,2459 bizze ſi gelauet wrden bit deme brode.
0,2460 dat ſi eweliche hudde wr deme dode.
0,2461 Darumbe ei ſchone erluchte ire ſinne.
0,2462 mache on ſuze dines liuen minne.
0,2463 dat ſi ſuchen bizze an den dot.
0,2464 den grozen liuen wiz inde rot.
0,2465 dedeme din leuen waſ gelich.
0,2466 heilige maget inde heimelich.
0,2467 Du weres wiz alſe dat helpenbein.
0,2468 die rode uarwe da inne ſchein.
0,2469 die rode uarue iſ die minne.
0,2470 die machde dich wiz reine minnerinne.
0,2471 dine cuſcheit uan den mínnen ſchein.
0,2472 wiz inde rot alſe dat helpenbein.
0,2473 Du weres ouch alſe dat helpenbein uaſt.
0,2474 dir enneckede engein boſe gaſt.
0,2475 de dine dugede mochte crenken.
0,2476 an worden. an werken. of an gedenken.
0,2477 Dine reinicheit enbuzen inde enbinnen.
0,2478 an deme hercen in̄ an den ſinnen.
0,2479 dere enwart nie engeine uerlorn.
0,2480 ſchone uur allen urowen erkorn.
0,2481 Dat golt dan af dat helpenbein.
0,2482 ſchone uan naturen noch me ſchein.
0,2483 ich mach beduden dinen lichamen.
0,2484 de bit der ſelen is reine alſamen.
0,2485 Din lichame ciret dine ſele ſere.
0,2486 want uan deme lichamen unſe herre.

0,2487 ſinen lichame nemen wolde.
0,2488 wie wale din lichame gelichet deme golde.
0,2489 Dat golt dat pur iſ uan naturen.
0,2490 alſe mon dat noch me wilt puren.
0,2491 it wirt dicke gebrant alſo ſere.
0,2492 alſe it uan naturen unreine were.
0,2493 it entfeit ouch manige hamerſlege.
0,2494 e mon it an die cirheit lege.
0,2495 Alſo wart din lichame reine.
0,2496 de bit diner ſelen algemeine.
0,2497 gereiniget wart in diner muder liue.
0,2498 ei aller reineſte aller wiue.
0,2499 he enmochte die pinen nit u͛miden.
0,2500 die die ſundere cerechte ſulen liden.
0,2501 De hamer deſ armudeſ he ſluch dich.
0,2502 du wereſ durſtich inde hungerich.
0,2503 de ſumer heiz. de winter calt.
0,2504 ſi uͦueden an dir ire gewalt.
0,2505 ich wenen du wrdeſ dicke mude.
0,2506 duͦ dich duanc dineſ hercen gude.
0,2507 dat du uolgedeſ ſinen wſporen.
0,2508 de dich zu einer muder hadde erkoren.
0,2509 Du wrdeſ mude duͦ du ſpunnes.
0,2510 duͦ du nedes. dat du gewnneſ.
0,2511 dineme kinde inde dir dat brot.
0,2512 dat ir uerdriuet deſ hungeres not.
0,2513 Dich machde mude ouch andere arbeit.
0,2514 dar zu din lichame deme geiſte was gereit.
0,2515 dat du arbeideſ al geliche.
0,2516 alſe ein ſundere umbe dat himelriche.
0,2517 Dich brande dat wr deſ ruen ſere.
0,2518 dit wr enwart ni in menſchen mere.
0,2519 alſe ich bewiſet han an diner clagen.
0,2520 ich endarf dat nit anderwerue ſagen.
0,2521 Alſus waſ gemachet de edele thron.
0,2522 da inne ſaz unſe Salomon.
0,2523 ich meinen dich urowe uol reinicheide.
0,2524 minnen inde uerdoldicheide.
0,2525 Du bis die thrō den nie encebrach.
0,2526 noch wr noch engein hamerſlach.
0,2527 dat iſ noch rue. noch ungemach.
0,2528 dat dineſ kindeſ lichame durchbrach.
0,2529 Din herce brach inde encebrach nit.
0,2530 want dir dat cruce uile we gerit.
0,2531 da din drude ſun anehinc.
0,2532 inde da he die uonf wnden entfinc.
0,2533 Die ſlege die ſlugen dines ſunes backen.
0,2534 die ſlege die ſlugen ſinen nacken.

0,2535 ſi ſlugen dín herce bit grozen ſlegen.
0,2536 du muſtes ſi alle ce hercen legen.
0,2537 Die geiſleen die ſlugen den reinen lif.
0,2538 dines liuen kindeſ ei reineſte wif.
0,2539 der iuden in der heidenen zungen.
0,2540 wie ſere ſi din herce duungen.
0,2541 Drie hemere die die negele dríuen.
0,2542 durg hende inde wſe dines liuen herce.
0,2543 ſi queleden din gulden herce ſere.
0,2544 wilich wnder of it cebrochen were.
0,2545 It brach. des gíuet din trurich gedene.
0,2546 war urcunde inde dine trene.
0,2547 it brach. dat gemachde dine gude.
0,2548 wan it encebrach engein ungemude.
0,2549 Dín herce brach die bar⸗mhercicheit.
0,2550 nit encebrach it die un⸗uerdoldicheit.
0,2551 dine ſenftmudicheit inde dine uerdolt.
0,2552 hilt alle cit ganz dineſ hercen golt.
0,2553 Dine ſenftmu⸗dicheit lizeſ du ſcʰinen.
0,2554 in dineſ liuen kindeſ pinen.
0,2555 duͦ du ſeges al⸗le ſine not.
0,2556 alle ſine ſchande. inde ſi⸗nen dot.
0,2557 in dineme ruen enwart nie gehort.
0,2558 uan dineme munde einich boſe wort.
0,2559 Dine ſtarkheit wart duͦ beſin.
0,2560 du alle die íungere muſten ulin.
0,2561 noch rue noch uorte encebrach dich.
0,2562 ei ſtarke urowe inde ſuuerlich.
0,2563 Di edel thron uaſt. inde ſchone.
0,2564 geuuͦge inde ſenfte uͦuer alle throne.
0,2565 deſ himeleſ inde der erden riche.
0,2566 enhat nit dat dir geliche.
0,2567 godes ſun ſaz indir zueueltliche.
0,2568 uur allen engelen ſunderliche.
0,2569 Nie engewan geiſt godeſ geiſtes me.
0,2570 in alle․n creaturen ſont of e
0,2571 want he uͦuergroz in dich quam.
0,2572 duͦ got ſinen lichame uan dir nam.
0,2573 he ſaz lifliche in dineme liue.
0,2574 ei aller ſenftiſte aller wíue.
0,2575 nun manede uol ſaz he da inne.
0,2576 dat īſitcen uͦuergeit alle ſinne.
0,2577 he ſaz uile ſenfte in dir.
0,2578 ſuze geruche wiſen mir.
0,2579 wie dir were du he in dir ſaz.
0,2580 ei ſenfte tron. erwelet uaz.
0,2581 Wie waſ dineme hercen. duͦ din lif.
0,2582 on umbeuinc aller ſchoneſte wif.

0,2583 erſcheine mir ein lutcel durg dine gude.
0,2584 wie honigen were din gemude.
0,2585 duͦ du druges ouch uleiſchliche.
0,2586 alle dat honich uan himelriche.
0,2587 Wat mochteſtu ſprechten. wie mochteſtu geberen.
0,2588 duͦ du drugeſ den ſuziſten herren.
0,2589 des lif was bit dineme liue alein.
0,2590 gepuret golt. wiz helpenbein.
0,2591 Begrif mín trach herce inde zu it an dich.
0,2592 duͦ ſin u͛⸗nemen inde wlen mich.
0,2593 duͦ up cebegrifene mine ſinne.
0,2594 urowe diner uroweden aneginne.
0,2595 Sal ich ſi heizen din of min.
0,2596 ich wenen ſi ſulen gemeine ſin.
0,2597 want girheit inde haz ſint uan dir uerre.
0,2598 urowe mineſ hercen leideſterre.
0,2599 Van dir ſint uerre haz inde girheit.
0,2600 die machent ſcindiche ſunderlicheit.
0,2601 dine urowede enmach nit ſunderlich ſin.
0,2602 dine milde minne muz werden ſchin.
0,2603 Ouch minnen ich dich bit allen ſinnen.
0,2604 darumbe dar ich der uroweden geſinnen.
0,2605 die allen minneren gemeine iſ.
0,2606 nu wiſe mich dat du minneſam biſ.
0,2607 dineſ hercen heilichdum laz mich beſchowen.
0,2608 o aller heligeſte uuͦr allin urowen.
0,2609 Erluchte min herze an allen ſinnen.
0,2610 dat ich bekentniſſe muͦge gewinnen.
0,2611 weſ din geiſt uuͦlede bit dime lichamen.
0,2612 duͦ in dineme live ceſamene quamen.
0,2613 dvͦ uolle gotheit inde die menſcheit.
0,2614 da eruullede dich alle ſuzicheit.
0,2615 Al da wrdeſtu de werdeſte thron.
0,2616 da uppe da inne unſe Salomon.
0,2617 ſaz bit grozer otmudicheide.
0,2618 dat waſ ane⸗ginne unſer ſelicheide.
0,2619 Sin ſitcen waſ ſine otmudicheit.
0,2620 die engein herce nit umbeueit.
0,2621 da wart erhauen dine werdicheit.
0,2622 dar zu engeine creature engeit.
0,2623 die engelſche throne ſint dir underdan.
0,2624 ſi en mugen zu diner werdicheide nit gan.
0,2625 Dat gehoret ouch zu dineme loue.
0,2626 gelouede in deme ouerſte houe.
0,2627 dat din ſun de cleine inde de groze.
0,2628 dicke ſaz in dineme cucſcheme ſchoze.
0,2629 du druges on dicke up dinen armen.
0,2630 den richen godeſ ſun den godeſ armen.

0,2631 Inde wanne weres du ſin thron baz.
0,2632 wan duͦ he gemechliche up dir ſaz.
0,2633 duͦ du on haddeſ umbeuangen.
0,2634 darumbe has du die engele uͦuergangen.
0,2635 die genāt ſint. inde ſint godes throne.
0,2636 du bis uͦuer ſi alle ſchone.
0,2637 du biſ ſenftere dan ſi ſin.
0,2638 ſi uͦuergeit ſere diner eren ſchin.
0,2639 Schone muder uol ſenftmudicheide.
0,2640 uͦuer unſ armen dine gude breide.
0,2641 hilp unſ dat wir ſenftmudich werden.
0,2642 dat wir godeſ throne ſin up der erden.
0,2643 De echte cor iſ deſ lutercheit.
0,2644 alle andere chore uͦuergeit.
0,2645 he ſit he liſet an godeſ antlitce.
0,2646 uol weſ⸗heit. inde uolle witce.
0,2647 ime is offenbar godeſ heimelicheit.
0,2648 darumbe he cherubin den namen entfeit.
0,2649 de chor iſ anwiſheide uollekumen.
0,2650 lere mich urowe wie du ſis kumen.
0,2651 wie inde warumbe du ſis geuaren.
0,2652 uͦuer der wiſere engele ſcharen.
0,2653 De ſines hercen ouchen an dicʰ wilt cin.
0,2654 inde alle dine wiſheit rechte beſin.
0,2655 he wirt beſcheiden. he wirt deſ wſs.
0,2656 dat du it rechte uuer cherubin bis.
0,2657 We waſ up erden diner wiſheide gelich.
0,2658 we waſ gode ie ſo hemelich.
0,2659 [du] weres cherubin in diſeme liue.
0,2660 ei aller wiſeſte aller wiue.
0,2661 want godes wiſheit quam gare in dich.
0,2662 dat in kumen waſ ſunderlich.
0,2663 godeſ wiſheit quam in dich alle wis.
0,2664 darumbe wrdeſ du ſunderliche wis.
0,2665 du u͛nemes die heimelicheit.
0,2666 die engein engel nit enuerſteit.
0,2667 Godeſ wiſheit beſaz alſamē.
0,2668 dine ſele bit dineme lichamen.
0,2669 he eneruullede nie menſchen alſo.
0,2670 darumbe biſ du uͦuer Cherubin ho.
0,2671 Da ane wart ouch dine wiſheit ſchin.
0,2672 dat din herce wart der wiſheide ſchrin.
0,2673 duͦ du alle die werk da inne beuildeſ.
0,2674 inde alle die wort da inne behildes.
0,2675 die du uernemeſ. die du ſeges.
0,2676 ſint du dineſ líuen kindes geleges.
0,2677 ich wenen du uile deſ heimeliche druges.
0,2678 deſ du engeineme menſchen engewͦges.

0,2679 Want duͦ godeſ wiſheit waſ in dir entfangen.
0,2680 du quemeſ zuͦ ſente Elſeben gegangen.
0,2681 du enmerredeſ in deme wege nit.
0,2682 niman enwiſte wie dir waſ geſchit.
0,2683 du enhaddes nimanne dine werdicheit geſaht.
0,2684 du haddeſ ſi alleine in din herce gelaht.
0,2685 dat ſchrin waſ beide uaſt in̄ reine.
0,2686 nimanne enwaſ dine urowede gemeine.
0,2687 want din uile otmudich magetdum.
0,2688 en ſuchte an níemanne noch lof noch rum.
0,2689 du hildes beſlozen dines hercen ſchrin.
0,2690 du hildes enbinnen der uroweden win.
0,2691 bizze du die uundes den du ſoldes ſchenken.
0,2692 die diner uroweden win ſolde uerdrenken.
0,2693 it waſ wnder dat du mochteſ geſuígen.
0,2694 in̄ den edelen win ſtille lazen ligen.
0,2695 dat din herce die urowede groz.
0,2696 al ane beiden nit uzengoz.
0,2697 W an de dir die urowede gaf ſunderliche.
0,2698 he gaf dir ouch wiſheit al geliche.
0,2699 dat die wiſheit dine urowede behude.
0,2700 inde urolich waſ din wis gemude.
0,2701 Du burgeſ dine urowede uur den luden.
0,2702 die ſi nit rechte encunden duden.
0,2703 du machdes ſi cundich den guden urunden.
0,2704 die ſi nit uͦuele duden encunden.
0,2705 Gif ſuze. wiſe minnerinne.
0,2706 allen minneren die ſelue ſinne.
0,2707 gif on ſuze wiſ underſcheit.
0,2708 weme ſi ireſ hercen heimelicheit.
0,2709 wanne inde wa ſulen offenbare machen.
0,2710 duͦ urowe hie ane ir herce wachen.
0,2711 hilp on dat ir gut w͛de behud.
0,2712 dat ſi nit enuerliſen. dat geiſtlich gut.
0,2713 Si muzen dicke uan den diuen clagen.
0,2714 di iren ſchatz willent offenbare dragen.
0,2715 V rowe du cundeſ dine urowede bergen.
0,2716 bizze du quemes zu den herber[gen][.]
0,2717 da dine nichte cewanene plach.
0,2718 cehant duͦ du quemes undir ir dach.
0,2719 in̄ [ſi] [ge]horde dine ſuze gruze.
0,2720 die uͦuer aller engele ſtimme waſ ſuze.
0,2721 der heilige geiſt eruullede ſi cehant.
0,2722 geliche wart dine heilicheit bekant.
0,2723 dine uroliche gruze eruullede ſi ſo.
0,2724 dat ſi ſo wis wart inde ſo uro.
0,2725 ir herce begunde enbinnen ſo glimmen.
0,2726 dat ſi alſus rif bit ludere ſtimmen.

0,2727 “Du bis gebenediet uuer alle wif.
0,2728 inde die frucht die dreget din lif.
0,2729 ſi is gebenediet eweliche.
0,2730 uͦuer allen creaturen ſunderliche.
0,2731 inde wan af kumet mir diſe w͛dicheit.
0,2732 dat mineſ heren muder zuͦ mir gei[t][.]
0,2733 [S]intdat mine oren [dine] wort.
0,2734 an diner gruzen hauēt gehort.
0,2735 [min] kint is uro worden ī min[eme] líue.
0,2736 [ur]owe inde urowede aller wiue.
0,2737 Du bis ſelich umbe dinen gelouen.
0,2738 it ſal uolkumen deſ du woldes gelouen.
0,2739 it ſal allet werden uollebracht.
0,2740 ſo wat dir uan gode is uuͦre geſat.”
0,2741 [A]lſus ſprach ſente Elſebe.
0,2742 we. iſ ſo trach. weme is ſo we
0,2743 den diſe wort nit enbewegen.
0,2744 ich wil alle unnuze dar nider legen.
0,2745 inde willen na diſen worden gan.
0,2746 ei urowe duͦ mich ſi rechte uerſtan.
0,2747 ei wiſte ich wie ich dich ſolde nennen.
0,2748 dat du mich armen woldeſ bekennen.
0,2749 mochte ich [w]izzen bit wiligen dingen.
0,2750 ich din ſuze h͛ ce mochte beduingen.
0,2751 dat [din] herce inde din munt reine.
0,2752 ſprechen minen oren ein wort aleine.
0,2753 bit der gunſt inde bit der macht.
0,2754 dat dine gruze ſente Elſeben wart bracht.
0,2755 ei mochte ich dich alſo gehoren.
0,2756 ſuze uur allen engelſchen cho⸗ren.
0,2757 ich wrde wiſ. ich wrde wis.
0,2758 want du haſ der wiſheide priis.
0,2759 [E]i wat wiſheide da enbinnen lach.
0,2760 du dine zunge die gruze ſprach.
0,2761 inde muder inde ſun ſi wrden beide.
0,2762 al uol uroweden inde wiſheide.
0,2763 [S][pr]ich ſchone muder. ſp[ri]ch ein wort.
0,2764 la dine gruze mir w͛den gehort.
0,2765 la mich an dich diſe bede erweruen.
0,2766 la mich dich horen. inde la mich ſteruen.
0,2767 duͦ mich [da]re kumen da mine oren.
0,2768 dich ane en[de] [muzen] horen.
0,2769 Ei aller wiſeſte aller [wiue][.]
0,2770 [hadden] dine wort in diſeme liue.
0,2771 [inde] [in] [diſe]n iamerciden.
0,2772 da inne du den [dot] [muſtes] [liden][.]
0,2773 [ſo] groze urowede inde [maht][.]
0,2774 [dat] urowede [ind]e wiſheit wart bi[t] [o]n braht.

0,2775 der muder inde deme kinde e[nbinn]e[n][.]
0,2776 dat noch waſ uremede uan allen ſinnen.
0,2777 dat noch kume was leuende worden.
0,2778 wart it gerurt bit dinen worden.
0,2779 dat it ſich uan uroweden ruͦren begunde.
0,2780 inde die muder rif uzer deme munde.
0,2781 die wort die uns muͦgen beweren.
0,2782 dat ſi ī grozen uroweden weren.
0,2783 wie were mir of ich nu horde dich.
0,2784 urowe undotlich inde ſuu͛lich.
0,2785 Wie uol wiſheide inde wie ſuze.
0,2786 machde min h͛ce dine gruze.
0,2787 hizes du mich eines willekumen ſin.
0,2788 dine gruze wrde mir ein kiperſch win.
0,2789 ich wrde drunken der drunkenheide.
0,2790 die mich uol machde beſchei⸗denheide.
0,2791 ich uerneme die heimlicheit.
0,2792 dar zuͦ min herce nu nit engeit.
0,2793 Nu wiſe mich urowe la unſ uerſtan.
0,2794 dine anᵗwrde. la ſi unſ ce h͛cen gan.
0,2795 die din wíſ ſuze herce uz goz.
0,2796 die uzer dineme ſuzen munde uloz.
0,2797 [D]u enmacht ie zuͦ nit langere uerſuígen.
0,2798 den gu⸗den win den du weiſt in dir ligen.
0,2799 ſchenke den win ei edele ſchenkinne.
0,2800 mīneſam inde minnelich uͦuer alle [minne]
0,2801 Antwrde ie zu deme wa⸗ren urcunde.
0,2802 dat du hores uan diner nichten munde.
0,2803 ſi machet dich groz ſi louet dich ſere.
0,2804 bit dineme munde godeſ brude lere.
0,2805 wat hercen. wat worde ſi ſulen hauen.
0,2806 alſe mon ſi louet umbe godes gauen.
0,2807 Si hat gelere․t dine lere
0,2808 dat ſi nit enmach en mere.
0,2809 wiſet on got ſine heimlicheit.
0,2810 wan dat beceichēt deſ hercen idelcheit.
0,2811 wandat ſi ſtaden inde ſtunden beiden.
0,2812 inde der lude den mon ſal [br]eiden.
0,2813 inde offenbaren godeſ mergrizen.
0,2814 die ire kunnen inde willent genizen.
0,2815 want de ſchuddet die mergrezen uuͦ r die ſuin.
0,2816 beide ſchade inde ſchande [ſi] ſin․t ſin
0,2817 Inde darumbe dat du uernemes.
0,2818 dat Eliſabet zu dere du quemes.
0,2819 wizzen ſolde dine hei⸗milicheit.
0,2820 dich brachte zu ire dine ot⸗mudicheit.
0,2821 inde got wolde ire dine werdicheit wiſen.
0,2822 inde wolde dich bit iren worden priſen.

0,2823 nu antwrde ir[eme] loue.
0,2824 du da biſ gelouet in godeſ houe.
0,2825 Sprich inde gif uns ein gude lere.
0,2826 ſprich “mine ſele louet minen herre.
0,2827 inde min geiſt iſ geuro⸗wet ſere.
0,2828 in mineme gode mineme heilere.”
0,2829 Sprich wiſe urowe [Cheru]bin in erden.
0,2830 la uns dine geſellen werden.
0,2831 ſage uns umbe wilige ſache.
0,2832 din reine herce uan uroweden lache.
0,2833 Min dunket dat du ſpriches alſo.
0,2834 “ich louen got inde ich bin uro.
0,2835 ich muz got louen. ich muz mich urowen.
0,2836 [want] got ſelue wolde aneſchowen.
0,2837 ſiner dernen otmudicheit.”
0,2838 ſprich aller ſuzeſte dat da na geit.
0,2839 ſprich ſuze muder du ſpriches war.
0,2840 want got ſelue ruret dineſ hercen ſ [na]r.
0,2841 ſprich “darumbe uan diſer cit hude.
0,2842 [ſulen] mich ſelich heizen alle lude.”
0,2843 O ge[benedi]e[d]e muder inde maget.
0,2844 wie [war] hat din heilich munt geſaget.
0,2845 himel inde erde louent dich.
0,2846 ſi heizent dich ſelich inde louelich.
0,2847 V uer uol gmeſen heilich uaz.
0,2848 duͦ dich unſ up ie baz. in̄ baz
0,2849 ſage unſ warumbe die werelt al.
0,2850 dich imer ſelich heizen ſal.
0,2851 [S]prich rechte alſe dir cehercen is.
0,2852 ſprich alſe du enbinnen geleret bis.
0,2853 Sprich “want de aleine is geweldich.
0,2854 inde de deſ name is heilich
0,2855 groz ding hat bit mir gedan.
0,2856 ich ſal an ſineme loue beſtan.
0,2857 ich ſal ſelich werden genant.
0,2858 ce allen ciden uuer alle lant.”
0,2859 Dit is de ſchatz den du haddeſ beſlozzen.
0,2860 den du nu wiſliche haſ uz gegozzen.
0,2861 dit is der geiſtlicher uroweden win.
0,2862 he ſal den wiſen werden ſchin.
0,2863 [D][u] haſ gewiſet dine otmudicheit.
0,2864 dine wiſheit inde dine werdicheit.
0,2865 nu geruche uns ouch gutliche. beſcheiden.
0,2866 weſ wir arme ſundere ſulen beiden.
0,2867 want wir an unſ nit troſteſ enh[au]en.
0,2868 geruche uns bit dinen worden lauen.
0,2869 wir ſin bedrucket bit der uorten.
0,2870 ei [wie] [w]ale wir troſtes bedorten.

0,2871 [N]u i[ſ ] mir alſe mineſ hercen oren.
0,2872 die ſuze wort [din]es troſtes horen.
0,2873 alſe du ſpreches “ich en bon nit aleine.
0,2874 ſelich. die ſelicheit ſi is gemeine.
0,2875 want unſes heren barmhercicheit.
0,2876 uuer ſi alle gemeinliche geit.
0,2877 al uan aneginne bizze an dat ende.
0,2878 der herce dreget ſiner uorten bende.
0,2879 Vnſe herre hat geweltliche geuaren.
0,2880 he hat ceſtoret der ſtolcere ſcharen.
0,2881 bit ſines hercen willen aleine.
0,2882 he enhat andereſ der arbeide engeine.
0,2883 H e hat die geweldigen nider geſat.
0,2884 inde die otmudigen in die hoge ſtat.
0,2885 he hat geſadet bit alleme gude.
0,2886 ſiner [hungerge]r lude gemude.
0,2887 He hat die [richen] [idel] gelazen.
0,2888 die e ſat w[aren] [bit] [en]geiner mazen.
0,2889 H e hat enfangen ſine holden.
0,2890 die ime dinen inde geloͮuen wolden.
0,2891 he hat ſiner gnaden an on gedaht.
0,2892 alſe he unſen uederen uuͦre hadde geſaht.
0,2893 abrahe inde ſineme geſlechte.
0,2894 de barmhercige inde de warechte.
0,2895 dat iſ alle die criſteneit.
0,2896 die bit deme gelouuen na ime geit.”
0,2897 O aller wiſeſte inde aller meiſte.
0,2898 dit ſ int die wort die bit ſineme geiſte.
0,2899 got aller wiſheide aneginne.
0,2900 lerede enbinnen dineſ h͛cen ſinne.
0,2901 Dit ſint die wort die dine zunge ſprach.
0,2902 duͦ godes ſ[un] in dineme liue lach.
0,2903 we were nu ſo ſelich deme du geleide.
0,2904 geuen woldes bit diner wiſheide.
0,2905 we were [ſo] ſelich deſ hercen rachen.
0,2906 du geuen woldes dines hercen ſmachen.
0,2907 we mochte imer ſo wale gedien.
0,2908 dat du din herce ime woldes lien.
0,2909 de ſelige deme dit mochte geſchī.
0,2910 he mochte ſmachen. he mochte ſī.
0,2911 die heimliche wiſheit diner ſuzcheide.
0,2912 de wiſe ſuzcheit. diner heimilicheide.
0,2913 die ſuzliche heimelicheit diner wiſheide.
0,2914 bit diner uollicher ſelicheide.
0,2915 want din herce bekennet al eine.
0,2916 wie wiſ du ſis. wie ſuze. wie reine.
0,2917 Wis inde ſuze. gif uns ein deil.
0,2918 dines ſuzzen hercen. ſo werden wir heil.

0,2919 ſo mugen wir uernemen dinen ſuzen ſanc.
0,2920 der aller ſuziſter haʳpenclanc.
0,2921 den in dineme hercen ſanc die minne.
0,2922 ei aller minneſamiſte herperinne.
0,2923 Du has bit diner wiſer zungen.
0,2924 godes lof ſo lude geſungen.
0,2925 du has bit ſo wiſer mazen.
0,2926 uns din herce uerſtan lazen.
0,2927 du haſ bit ſo grozer otmudiche.
0,2928 gewagen diner werdicheide.
0,2929 du [has] gelouet ſo ſicherliche
0,2930 dine otmudicheit. inde ſo wiſliche
0,2931 dat dine werdicheit nimer engeuellet.
0,2932 inde dine otmudicheit gode beuellet.
0,2933 Dine werdicheit hat rechte geleide.
0,2934 inde hude uan der otmudicheide.
0,2935 dine otmudicheit is worden wert.
0,2936 [uan] der werdicheide die imer wert.
0,2937 We iſ it deme dit zu hercen ge.
0,2938 [we] [iſ ] it de dit wale uerſte.
0,2939 ſo groze wiſheit hauent dine wort.
0,2940 dat ni nit wiſeres en wart gehort.
0,2941 Du haſ die uortſamē inde die armen beide.
0,2942 getroſt bit godeſ barmhercicheide.
0,2943 du haſ alle die gelouich ſint.
0,2944 genant deſ heiligen abrahameſ kint.
0,2945 Du haſ den die hunger willent liden.
0,2946 inde otmudicheit in diſen ciden.
0,2947 ſadunge gelouet bit der erden.
0,2948 da mide unſe herre ſi ſal ʷerᵈen.
0,2949 Du haſ den geweldigen. ſtolcen. richen.
0,2950 den iamer deme ſi nit enmugen entwichen.
0,2951 uuͦre gecundiget bit warheide.
0,2952 ein iewelich uindet al bereide.
0,2953 an dinen worden ſine ſelicheit.
0,2954 of he dine wort werliche uerſteit.
0,2955 An dir lernent die geiſtliche lude.
0,2956 die ſunderliche godes brude.
0,2957 wie ſi ir herce halden ſulen.
0,2958 of ſi der ſunderlicher gratien uͦulen.
0,2959 Die armen kument zuͦ hoffenungen.
0,2960 die ſtolcē. die richen. [w]erdent geduungen.
0,2961 [D]ine wort hauent offenbare gezalt.
0,2962 godes gude. inde ſine gewalt.
0,2963 ſin recht gerichte inde ſine warheit.
0,2964 allet dit din curte ſang umbeueit.
0,2965 inde andere manige heimilicheit.
0,2966 die min c[ranc] herce nit enuerſteit.

0,2967 want we iſ [ſo] [wis] [un]der allen luden.
0,2968 de di[ne] [w]iſheit alle mugen geduden.
0,2969 Ei w[ie] [groz] waſ diner wiſheide ſchin.
0,2970 [ſo] [din]e wort ſo uol wiſheide ſin.
0,2971 die dar zuͦ nit geuͦuge enwaren.
0,2972 dat ſi alle dine wiſheit mugen offenbaren.
0,2973 I ch ſprechen nu na mineme gedunke.
0,2974 dine wort ſint alſe etcelich uunke.
0,2975 den deſ grozen uureſ maht.
0,2976 ce ouerſt uzer deme ouene hat braht.
0,2977 ſo wie cleine de uunke ſi.
0,2978 he urcundet dat groze uur da bi.
0,2979 dine wort ſint den uunken gelich.
0,2980 ei wiſe urowe inde ſuuerlich.
0,2981 ſi ſint uol ſchines ane ſint ſi cleine.
0,2982 ſchinere dan ſi enſint engeine.
0,2983 ſi wiſent uns dat du enbinnen.
0,2984 ſis uol wiſheide inde uol minnen.
0,2985 E i we mochte enuollen gelouen.
0,2986 dineſ wiſen hercen ſchinendē ouen.
0,2987 mineſ hercen ougen ſi enmugen nit.
0,2988 alſe ſi aneſint dines wiſen hercen licht.
0,2989 want ich en mach din uercien.
0,2990 ich enmach ane dich nit gedien.
0,2991 dinen armen knecht gebene[die][.]
0,2992 [e]dele muder. maget uʳie.
0,2993 De dach [wiſet] oͮ ch dine wiſheit.
0,2994 duͦ din líue ſun dat cruce leit.
0,2995 wie wiſliche druch dine wiſe gude.
0,2996 dat uile groze widermude.
0,2997 W ie leit. wie lif waſ dir ſine not.
0,2998 wie we wie wale dede dir ſin dot.
0,2999 mich wndert ſere wie in deme ſtride.
0,3000 din minneſam herce die not lide.
0,3001 wan ich ſin dat du bit grozer wiſheide.
0,3002 din herce haldes in grozeme leide.
0,3003 Du ſis beide den nutz inde die not.
0,3004 du ſis den ſigē inde den dot.
0,3005 du ſis dat dit rein[e] blut aleine.
0,3006 die unreine. werelt mach machen reine
0,3007 Dines ſelues loſunge waſ ſin blut.
0,3008 ſo wie reíne du weres inde gut.
0,3009 du biſ gel[oſet] bit deme lone.
0,3010 ane biſtu uͦuer alle cr[eatu]ren ſchone.
0,3011 enwere dineſ ſunes bltit nit gegozzen.
0,3012 en[hedd]es du ſelue nit des bludeſ genozzen.
0,3013 du wereſ zu den uinſterniſſen geuaren.
0,3014 bit der anderer heiligen ſcharen.

0,3015 dat blut mochte aleine uns weſſchen.
0,3016 it mochte aleine dat uurige ſuert leſſchen.
0,3017 dat hude den beſlozzenen paradis.
0,3018 dit wiſtes du urowe gut inde wis.
0,3019 Dit enſprechen ich dar umbe nit.
0,3020 dat enmochte wale ſin geſchit.
0,3021 dat din ſ un gut. wis. inde riche.
0,3022 dich hedde behalden ſunderliche.
0,3023 in merer uroweden inde merer eren.
0,3024 dan die heilige uedere weren.
0,3025 wereſtu e dot e unſe herre.
0,3026 an deme cruce gemartelet were.
0,3027 [I]ch en mach ouch deſ dages nit uerſuigen.
0,3028 duͦ din ſun wolde begrauen ligen.
0,3029 deſ dages wereſtu aleine wiſ.
0,3030 des dages haddeſtu der wiſheide pris.
0,3031 de ſelige ſchechere de in den pinen.
0,3032 ſines gelouen licht liz ſchinen.
0,3033 de an deme cruce din geſelle waſ.
0,3034 da he wnderliche ane genaſ.
0,3035 de ſeligeſte dif under allen diuen.
0,3036 he waſ dot. inde du weres aleine bliuen.
0,3037 wiſe urowe du wereſ duͦ aleine.
0,3038 alle die criſtenheide algemeine.
0,3039 De aller trurigeſte ſatirſdach.
0,3040 duͦ din ſun in deme graue lach.
0,3041 he enhadde nimanne de des gelohte.
0,3042 dat unſe dode up ſtan mochte.
0,3043 Die ſunderliche godes holden.
0,3044 die aleine unſeme IH̄V- uolgen [wol]den.
0,3045 ſi waren in grozen zuiuel geuallen.
0,3046 de ſuare miſſetroſt waſ in [on] allen.
0,3047 Die heilige Maria uan magdalo.
0,3048 godes wirdinne wert inde ho.
0,3049 die aller [ſeligeſ ]te ſunderinne.
0,3050 ſunderliche godes [minne]rínne.
0,3051 ſi waſ entuallen der hoffenungen.
0,3052 de ungeloͮue hadde ſi beduungén.
0,3053 [D]ar umbe hadde ſi die nacht gewachet.
0,3054 ſi hadde die dure ſalue gemachet.
0,3055 dat ſi den doden ſaluede der mide.
0,3056 alſe it waſ der iuͦden ſide.
0,3057 ſi wande [dat] [he] ſolde rozzen.
0,3058 he enwere bit den ſaluen begozzen.
0,3059 doch [h]at dit [ſaluen] [ſinen] [d]anc.
0,3060 dar zuͦ die mínne [die] u[rowede] [du]anc.
0,3061 ich enſal die minne [ireſ ] [l]oue[s] nit roͮuen.
0,3062 wan ich [beſchu]ldigen [de]n ungeloͮuen.

0,3063 Wan [du] enque[mes] [n]it zuͦ deme graue.
0,3064 [IHUm] [ce][ſaluene] [dat] [q]am dan aue.
0,3065 want du wale wiſtes dat he up ſolde ſtan.
0,3066 dit wiſteſtu wale ane ualſchen wan.
0,3067 Wan du ſaluedes on michel baz.
0,3068 uol geiſtlicher ſaluen heilich uaz.
0,3069 din groz geloͮue he uerwan.
0,3070 alle ſaluen die mon gemachen kan.
0,3071 Din wiſeſte herce it gelochte.
0,3072 dat de lichame nit uulen enmochte.
0,3073 bit deme die gotheit is worden ein.
0,3074 in diſeme dage dine wiſheit ſchein.
0,3075 De ſatirsdach iſ dir herumbe gewiet.
0,3076 du da bis ſunderliche gebenediet.
0,3077 durg den einen ſatirſdach.
0,3078 duͦ din geloͮue alleine nit enbrach.
0,3079 duͦ andir eine beſtunt die kirſtenheit.
0,3080 alle die kirſtenheit nu begeit.
0,3081 alle ſatirſdage in dine ere.
0,3082 dat ſi ane ende imer bewere.
0,3083 dine wiſheit inde dinen geloͮuen.
0,3084 diſer eren enſal dich niman rouen.
0,3085 Minne muder ich uolgen ouch deme geleide.
0,3086 miner muder der criſtenheide.
0,3087 ich offeren. urowe zuͦ diner eren
0,3088 dinen ſ un IH̄m unſen herren.
0,3089 ſineme uadere uan hemelriche.
0,3090 alle ſatirſdage nemeliche.
0,3091 alſe ich muz in̄ alſe ich mach.
0,3092 kere dich zuͦ mir mineſ hercen dach.
0,3093 ſich gutliche ane mich ſundigen man.
0,3094 want ich uͦuer dich níe lif engewan.
0,3095 ane got aleine. dit is dir ku[nd]ich.
0,3096 [ſich] [mͥ] ane. ane enſi ich [ſundich][.]
0,3097 [alſ ]e ich dinen ſun in miner [hant] [ha]uen.
0,3098 dan geruche [min] [herce] [lauen][.]
0,3099 dan erurowe al m[in] [gemude][.]
0,3100 [dat] ich geuule diner g[ude][.]
0,3101 [S][ich] [bit] [de]me offere. den offer [man][.]
0,3102 [ſich] [bit] deme beſteme den ſ [undigeſten] [mā][.]
0,3103 muder burne der b[a]r[mhercich]eide.
0,3104 uan dineme kinde [mi]ch nit enſcheide.
0,3105 [bit] eineme o[uch]en ſich uns beide ane.
0,3106 want in dir ſteit der mildecheide uane.
0,3107 Ich ſal [di]ch dich louen alſe ich mach.
0,3108 diewile ich leuen allen dach.
0,3109 alle ſati[r]ſdage nemeliche.
0,3110 die dir benumet ſ[i]nt ſunderliche.

0,3111 [uile] ſ [uze] mache mich ſo gedan.
0,3112 dat ich dinen dineſt ſo muge began.
0,3113 dat ich wirdich w ͛ de bekant.
0,3114 under den die [di]ne knechte ſint genant.
0,3115 Noch willen ich lof geuen diner wiſheide.
0,3116 want du weres der iungere geleide.
0,3117 du weres der apoſtolen meiſterinne.
0,3118 du erluchtdeſ ire ſinne.
0,3119 ſint dat unſe herre waſ zuͦ himele geuaren.
0,3120 bit deme dineſte der engelſcher ſcharen.
0,3121 Du geues on manigeſ dinges underſcheit.
0,3122 du ſagedes on dine heimelicheit.
0,3123 die niman enwiſte ane du aleine.
0,3124 muder inde maget wiſ inde reine.
0,3125 [S]uͦze hilp mir dat ich noch breide.
0,3126 werliche den lof diner wiſheide.
0,3127 dat bit rechte nie menſche up erden.
0,3128 alſe wis alſe du ſolde werden.
0,3129 noch ouch die geiſ te up himelriche.
0,3130 nu hilp mir urowe der wiſheide riche.
0,3131 I ch uolgen eineſ wiſen mannes worden.
0,3132 de deſ ſelue geware waſ worden.
0,3133 dat de burne geiſtlicher wiſheide.
0,3134 entſprunge an der reinicheide.
0,3135 Dar umbe ſprach he dat die reinen.
0,3136 die [uàn] aneginne got aleinen.
0,3137 geminnet hedden inde iren lichamen.
0,3138 bit ireme geiſte ime gegeuen alſamen.
0,3139 dat die wiſheit lichte were an on.
0,3140 die uerwnne der boſer geiſte ſon.
0,3141 die uile liſtich uan naturen ſont.
0,3142 ane enſint ſi zuͦ den dugeden blont.
0,3143 alle die werelt muz on noch entwichen.
0,3144 die meiſtere enmugen on nit gelichen.
0,3145 I an die reinen uzen inde enbinnen.
0,3146 ſi uuergeent ſi an iren ſinnen.
0,3147 want godeſ geiſt erheuet ſi
0,3148 dat ſi den engelen ku⸗ment bi.
0,3149 die got aneſint in himelri⸗che.
0,3150 an deme ſi lernent eweliche.
0,3151 inde ſo mere iſ ire reinicheit.
0,3152 mere iſ zuͦ on godeſ heimilicheit.
0,3153 uan di⸗ſer heiliger heimilicheide.
0,3154 kumet cunst bit uerſtendicheide.
0,3155 Die uer⸗ſtendicheit iſ geiſtliche wiſheit.
0,3156 die ander reinicheit anegeit.
0,3157 Wir uin⸗den diſ urcunde an den buͦchen.
0,3158 willen wir it bit ulize ſuͦchen.

0,3159 Die propheten uan aneginne.
0,3160 den got hat erluchtet ire ſinne.
0,3161 want ſi ein⸗ueldich inde reine waren.
0,3162 got he wolde on me offenbaren.
0,3163 dan ma⸗nigen engel in himelriche.
0,3164 want ſi ſagen beſcheidenliche.
0,3165 dat de ſchep⸗pere deſ himeles inde der erden.
0,3166 uan dir urowe geboren ſolde wer⸗den.
0,3167 alle ſine werc inde ſine pinen.
0,3168 liz got in ireme hercen ſchinen.
0,3169 an den ſunderliche reinicheit waſ.
0,3170 alſe daniel inde Iheremiaſ.
0,3171 inde etceliche uan merer einueldicheide.
0,3172 ſi hadden me godeſ heimilicheide.
0,3173 dan af had⸗den ſi wiſheide me.
0,3174 dit waſ ie. beide ſont inde e
0,3175 Dit mach uns ouch w͛⸗den offenbar.
0,3176 an den apoſtelen. dat it ſi war.
0,3177 IH̄C unſe meiſter der wⁱſheide brunne.
0,3178 de nimer endruget inde die ſunne.
0,3179 der ſchin nimer erſal erual⸗len.
0,3180 he gaf wiſheit ſinen iungeren allen.
0,3181 Wan ſi ſint unſ wale bekant.
0,3182 Iohanneſ inde Pauluſ ſint ſi genant.
0,3183 den he ſunderliche wolde ſchenken.
0,3184 ſiner wiſheide win. inde ſi uerdrenken.
0,3185 Si waren reine megede beide.
0,3186 die reinicheit waſ ir beider geleide.
0,3187 an deſ meiſters heimilicheit.
0,3188 al da lerneden ſi die wiſ heit.
0,3189 die nie engeine zunge en geſprach.
0,3190 die engein herce begrifeN enmach.
0,3191 Si wrden geuuͦret al leuende beide.
0,3192 zuͦ der himelſcher heimelicheide.
0,3193 da ſach paulus die heimliche ſachen.
0,3194 die he nit enmuſte offenbare machen.
0,3195 Iohanneſ ſchreif dat he da ſach.
0,3196 dat eingein ſon enuollen gegrunden enmach.
0,3197 Petruſ deſ groze enueldicheit.
0,3198 andere einueldigen uͦuergeit.
0,3199 he lernede enbinnen heimliche.
0,3200 uan deme uadere uan himelriche.
0,3201 deſ rechten geloͮuen ſtedicheit.
0,3202 alſe ĪHC unſe meiſter uns kundich deit.
0,3203 De unſes heren wort wilt uerſtan.
0,3204 he mach da ane bekentniſſe entfaen.
0,3205 dat Petruſ bit ſiner einueldicheide.
0,3206 gewan den ſchatz de grozer wiſheide.

0,3207 Want duͦ he louede ſente peters ſon.
0,3208 petrum der duuen ſun. hize on.
0,3209 die duue beceichent einueldicheit.
0,3210 die gewinnet godes heimlicheit.
0,3211 Nu beſin wir bit allen ſinnen.
0,3212 wie ie ſo groze wiſheit mochte gewinnen.
0,3213 up erden. of in deme himelriche.
0,3214 alſe du ei urowe aller dugede riche.
0,3215 inde der zueier nemeliche.
0,3216 den got is heimliche ſunderliche.
0,3217 dat iſ einueldicheit. inde reinicheit.
0,3218 wie wale die min herce an dir uerſteit.
0,3219 dat willen ich bit curten worden beweren.
0,3220 ſuze geruche mich die warheit leren.
0,3221 Noch biſ du die duue der de brudegume.
0,3222 ſo dicke ruͦfet dat ſi kume.
0,3223 “Stant up” ſpriche․t he “mine aller liueſte.
0,3224 mine ſuu͛liche. mine neſte.
0,3225 mine duue du waneſ inde weineſ.
0,3226 in den lochen des ſchiuerſteines.”
0,3227 V ir werden an diſen worden gewis.
0,3228 dat du [urowe] die duue bis.
0,3229 want du alle cit wrdeſ uunden.
0,3230 in den lochen der uunf wnden.
0,3231 dine wanunge waſ alle cit da inne.
0,3232 dar zu duanc dich deſ ſteines minne.
0,3233 dat iſ liue ſun de aleine.
0,3234 wale is beceichent bit deme ſteine.
0,3235 du biſ die duue durch die einueldicheit.
0,3236 die godes wiſheit aller meiſt entfeit.
0,3237 Die Turteldu․ue biſ oͮch du
0,3238 reine muder deſ reinen IH̄u.
0,3239 turtelduue al ane gegaden.
0,3240 du reiniliche leues ane allen ſchaden.
0,3241 Du biſ die turtelduue reine.
0,3242 die ich wenen dat die liue meine.
0,3243 da he ſprichet dat minneſame wort.
0,3244 “der turtelduuen ſtimme iſ gehort.”
0,3245 in unſeme lande it necket den ciden.
0,3246 dat man die wingarde ſal beſniden.
0,3247 Nu ſuſe biſtu die einueldiche duue.
0,3248 bis du die reine turtelduue.
0,3249 du biſ einueldich inde reine.
0,3250 dir engelichet aller ſelen engeine.
0,3251 An deme offere diner reinicheide.
0,3252 is gut ceichen diner einueldicheide.
0,3253 duͦ du wider alle gewonheit.
0,3254 offerdes gode diner reinicheit.

0,3255 Dine einueldicheit mach ich noch baz uerſtan.
0,3256 wil ich bit mineme hercen dare gan.
0,3257 da ich ſin dich des geſtaden.
0,3258 dat mon dir geue einen ge⸗gaden.
0,3259 Sit alle der herce mine wort uerſteit.
0,3260 wa wart ie gehort diſe eínueldicheit.
0,3261 We weiz wat din herce duͦ dahte.
0,3262 duͦ mon den brudegume zuͦ dir brahte.
0,3263 Aaller ſchoneſte under alle wiuen.
0,3264 woldeſtu reine maget bliuen.
0,3265 wie mochteſtu deſ uerhengen.
0,3266 dat man dich ſolde ce manne brengen.
0,3267 Woldeſ tu ouch zuͦ manne kumen.
0,3268 woldeſtu nemen einen brudegumen.
0,3269 wie woldeſtu behalden din cuſſche leuen.
0,3270 dat gode genziliche haddes gegeuen.
0,3271 Mir iſ alſe ich hore uan diner zungen.
0,3272 dat man einueldicheit bit hoffenungen.
0,3273 grozeliche mach pruͦuen in diſen ſachen.
0,3274 de ſi cepruͦuene bit ſinne wilt wachen.
0,3275 Du haddes dich genzliche up got gelazen.
0,3276 dat he dine dīc ſo ſolde mazen.
0,3277 dat du deſ alden ewen uluͦch uerwnnes.
0,3278 inde die ſenunge uan gode gewnnes.
0,3279 Du haddes gare bit deme geleide.
0,3280 der minneſamer einueldicheide.
0,3281 in got geworpen dine ſorgen alle.
0,3282 dat du weres ſicher uuͦr alleme ualle.
0,3283 Diſe einuel⸗dicheit waſ des wale wert.
0,3284 dat du der hoffenungen wrdeſ gewert.
0,3285 dat du imer maget ſoldes bliuen.
0,3286 ei gebenediede uur allen wiuen.
0,3287 Dine reine gerunge wart uollebraht.
0,3288 dine reinicheit bleif in irer macht.
0,3289 inde uermides doch den uluͦch.
0,3290 den allet dat iudiſſche geſlechte druͦch.
0,3291 ſo wilige urowe nit kindere enbrech⸗te.
0,3292 zuͦ ermerrene dat iudiſch geſlech⸗te.
0,3293 dat ſi alle ueruluchet weren.
0,3294 under anderen urowen die kint geberen.
0,3295 Herumbe enmuſten ſi nít megede bliuen.
0,3296 wan diſ uluch en mochte dir nit becliuen.
0,3297 an diner metlicher reinicheide.
0,3298 want du biſ muder in̄ maget beide.
0,3299 Wale iſ gelonet. wale iſ gelungen.
0,3300 diner einueldiger offenungen.
0,3301 dat du ſi haſ alceuerre uuͦrgangen.
0,3302 die kint uan mannen hauent entfangen.

Referenzkorpus Mittelhochdeutsch v2.0 (https://linguistics.rub.de/rem) 69

https://linguistics.rub.de/rem


M335: Rheinisches Marienlob Diplomatischer Lesetext

0,3303 Wat mach ich uan diner reinicheide ſa⸗gen.
0,3304 der izuͦ dicke hauen gewagen.
0,3305 di⸗ne reinicheit uͦuergeit allen lof.
0,3306 der wn dert ſich al de himelſche hof.
0,3307 wat reinicheide in deme lichamē were.
0,3308 dan af ſinen lichame nam got ir herre.
0,3309 [A]lle engele wndert der reinicheide.
0,3310 die dine ſele inde din lif beide.
0,3311 duͦ entfinc die godeſ craht.
0,3312 in dich quam bit aller maht.
0,3313 duͦ din geiſt uol reinicheide.
0,3314 hus wart der heiliger driueldicheide.
0,3315 wan ſunderliche quam in dinen lif.
0,3316 godes ſun aller reineſte wif.
0,3317 inde cleide. ſich bit deme cleide
0,3318 dineſ uleiſches uol reinícheide.
0,3319 Du got ſine reinicheit ſus in dich goz.
0,3320 duͦ wart dine reine rei⸗nicheit ſo groz.
0,3321 dat alle engelſche creature.
0,3322 wndert dat ie menſcheliche nature.
0,3323 ie an menſchen ſo reine wart.
0,3324 de reine Cherubin dich aneſtart.
0,3325 inde ſit an dir der reinicheide brunnen.
0,3326 da mide ſine reinicheit is uerwnnen.
0,3327 Inde want du einueldich inde reine bis.
0,3328 uͦuer allet dat geſchaffen is.
0,3329 got muſ⸗te dir billiche heimilicher ſin.
0,3330 inde in dir entfengen ſiner wiſheide ſchī.
0,3331 me dan in einiger creaturen.
0,3332 die he nit ſo ſere enwolde puren.
0,3333 dat ſi diner reinicheide gelich weren.
0,3334 he ſolde ſine muder cerechte eren.
0,3335 Mon mach uernemen an diſen wor⸗den.
0,3336 dat du biſ billiche hogere wor⸗den.
0,3337 dan Cherubin in himelriche.
0,3338 mine urowe all[er] [dugede] [ri]che.
0,3339 It iſ noch eine [heimli]cheit.
0,3340 die engeineſ engeleſ [wiſheit] [en][uer]ſteit.
0,3341 ſo wie wiſ ſi ſin inde wie reíne.
0,3342 got in̄ du ir bekennet it aleine.
0,3343 wie got inde menſche in d[ir] [wrde] [ein][.]
0,3344 des enuuͦlede der engele engein.
0,3345 du uuͦledes aleine der heimlicheide.
0,3346 heilige urowe uol wiſheide.
0,3347 Ei ſuze dine wiſheit bit uns deile.
0,3348 die dir is uͦuer wale uelͥe.
0,3349 unſe duſtere dumpheit erluchte.
0,3350 want du dregeſ der wiſheide luchte.

Referenzkorpus Mittelhochdeutsch v2.0 (https://linguistics.rub.de/rem) 70

https://linguistics.rub.de/rem


M335: Rheinisches Marienlob Diplomatischer Lesetext

0,3351 reinicheit gif uns inde einueldicheit.
0,3352 dat wir entfeen godeſ heimlicheit.
0,3353 die wiſheit uolge der heimlicheide.
0,3354 dis hilp uns muder der barmhercheide.
0,3355 De nunde chor is den got hat geſat.
0,3356 uͦuer andere chore in die ouerſte ſtat.
0,3357 he birnet algare uan godes uure.
0,3358 uͦuer alle engelſche creature.
0,3359 Serafin iſ he darumbe genant.
0,3360 want on gare entfenget der minnen brant.
0,3361 he birnet ſuzeliche inde ſere.
0,3362 deſ minneſamen godeſ groz minnere.
0,3363 alle die andere [en]gelſche ſchare.
0,3364 wirt ſines grozen uureſ [geware][.]
0,3365 [A]ller der geiſte die leuent al da.
0,3366 der en iſ engein gode alſo na.
0,3367 ſi minnent alle ſi birnent ſere.
0,3368 want ir engein en hat die ere.
0,3369 dat ſin brāt deme chore ſi gelich.
0,3370 [o]f der gotheide ſo hei⸗milich.
0,3371 entuſſchen Seraf[in] [in]de gode.
0,3372 en iſ engein engel middelbode.
0,3373 wan Sera[fin] iſ ein middelere.
0,3374 entuſſchen gode inde alleme herre.
0,3375 Die gotliche ulamme die on uerdrenket.
0,3376 den anderen choren he uuͦrwert ſchenket.
0,3377 he drinket ſuzliche den uurigen brunnen.
0,3378 he iſ entfenget uan der ewelicher ſunnen.
0,3379 Diſ chores ambaht is dat he minne.
0,3380 dat he uan minnen ſuzliche brinne.
0,3381 dit iſ ſin werc. dit is ſine arbeit.
0,3382 uuͦlen der minnen ſuzicheit.
0,3383 [C]um ſelue urowe dat du mich leideſ.
0,3384 dat du mich lereſ inde beſcheides.
0,3385 wilich ſi dines minneſamen hercen triſor.
0,3386 de dich hat braht uͦuer den ouerſten chor.
0,3387 nit enuerſage mir din geleide.
0,3388 muder inde burne der barmhercicheide.
0,3389 Aaller ſeligeſte aller wiue.
0,3390 uan diner ſeliger muder liue.
0,3391 iſ bit dir geboren die barmhercicheit.
0,3392 inde gewaſſen bit diner kindiſcheide.
0,3393 gif mir guͦde dat ich dir geue.
0,3394 nit dine gude mich enbegeue.
0,3395 min blode h͛ce tridet ſere upor.
0,3396 alſe it uernimet den ouerſten chor.
0,3397 du ennemeſ mich ſelue bit diner hant.
0,3398 inde leides mich durg der engele lant.

0,3399 mich wndert ſere alſæ ich nider ſin.
0,3400 dat miner crankhei⸗de dat mochte geſchin.
0,3401 dat ich durg die engele queme alſo uerre.
0,3402 aller luterſte leideſterre.
0,3403 nu geruche min trach herce entfengen.
0,3404 geruche mich zu deme ende brengen.
0,3405 gutliche uolliche ſtant mir bi.
0,3406 dat it ſchine dat ich din knecht ſi.
0,3407 Schone geruche mín herce erurowen.
0,3408 aller ſchoneſte aller urowen.
0,3409 erluchte inde ſterke mines hercen ouchen.
0,3410 dat ſi din uur ſin mugen inde dougen.
0,3411 Want dine clarheit ſi is ſo groz.
0,3412 in dere liue ſich got beſloz.
0,3413 dat mine ouchen ſich muzen erueren.
0,3414 alſe ich ſi an dich begunnen keren.
0,3415 Dit en iſ nit wnder deme de it uerſteit.
0,3416 want machet godes na wendicheit.
0,3417 die clar in̄ uurich die ire ſint bi.
0,3418 [ſo] [p]ruͦuen ich dat niman ſo uurich en[ſi][.]
0,3419 under allen guden alſe die eine.
0,3420 ſchone godes muder maget reine.
0,3421 Dat uur dat himel inde erde [e]ntfenget.
0,3422 die ſunne die licht der werelde bren⸗get.
0,3423 lach algenzliche in dineme liue.
0,3424 liue aller ſchoneſte aller wiue.
0,3425 Dine ſele. din lif. ſi branden beide.
0,3426 uan der gotlicher ſuzicheide.
0,3427 want die ſchrift ſi ſaget uns dat.
0,3428 dat got ein uur ſi. dat engeine ſtat.
0,3429 noch engeine cit begrifen enmach.
0,3430 dit groze uur in dineme li⁄ue lach.
0,3431 [D]it leret uns de kir%ſtene geloͮue.
0,3432 we iſ it. de got ſo beroͮue.
0,3433 dat he ſpreche dat alle godes macht
0,3434 inder ſtat der nider were gelacht.
0,3435 Waſ dat groze licht da uerleſſchen.
0,3436 waſ dat groze uur da worden ce eſſchen.
0,3437 of haddeſtu die die uuͦle uerlorn.
0,3438 du dar zuͦ aleine wereſ ercorn.
0,3439 dat got in dinen heiligen lif queme.
0,3440 inde Einen lichame uan dir neme.
0,3441 enuuldeſtu ſin die wile nit.
0,3442 ſo enweiz ich wie dir waſ geſchit.
0,3443 Wereſtu in deme meiſten uure.
0,3444 dat entfenget alle creature.
0,3445 dat entfenget alle gude geiſte.
0,3446 ſo du ſis die beſte inde die meiſte.

0,3447 wereſ tu da inne duſter inde calt.
0,3448 waſ in dir geuallen deſ uureſ gewalt.
0,3449 wan af quamen die meiſte colen.
0,3450 die in dineme liue waren uerholen.
0,3451 wan af quam die ulame ſo groz.
0,3452 die din hei⸗lich munt uz goz.
0,3453 duͦ du zuͦ eliſa⸗bet quemes gegangen.
0,3454 cehant duͦ du godes ſun haddes entfangen.
0,3455 wan af quam die ſtarke hitce.
0,3456 du muder inde kinde gaf nue witce.
0,3457 dat du got drugeſ in dineme liue.
0,3458 ei allerſchoneſte aller wiue.
0,3459 [I]ch muz alhie ein lutcel beiden.
0,3460 ich enmach hinne nit ſchire geſcheiden.
0,3461 ich werden ſere hie geleret.
0,3462 mine warheit wirt wnderliche beweret.
0,3463 M ich dunket dat nie engeine wort.
0,3464 uan menſchen munde enwrden gehort.
0,3465 noch ouch uan den engelſchen worden.
0,3466 da ane ſo groz uur ſi ſchin worden.
0,3467 Dine gruze waſ curt. dine wort cleine.
0,3468 die du muder inde kint algemeine.
0,3469 alſo entfengeden dat ſi ſo branden.
0,3470 alſo erluchtde dat ſi becanden.
0,3471 got den din reine lif beſloz.
0,3472 den umbegreif dines heiligen buches ſchoz.
0,3473 Groz wnder groz w[n]der begrifet mich.
0,3474 alſe ich beſin inde pruͦuen dich.
0,3475 dat on zuein ſo groz bekentniſſe quam.
0,3476 duͦ ir ein dine gruze uernam.
0,3477 W ale ſi dat. dat ſente Elſebe.
0,3478 uͦule uan dinen worden entfe.
0,3479 wie uernam dich dat cleine kint.
0,3480 dat noch douf waſ inde blint.
0,3481 ich meinen dat it bit ſinnen.
0,3482 nit underſcheides en mochte gewinnen.
0,3483 it enhorde noch duͦ noch enſach.
0,3484 want it in ſiner muder liue lach.
0,3485 Dit ſprechen ich darumbe dat ich wiſe.
0,3486 diner worde macht. dat ich ſi priſe.
0,3487 deme kinde deſ waſ curte ſtunde.
0,3488 dat it aller erſt leuen begunde.
0,3489 uuͦlunge gaf an ſinen ſinnen.
0,3490 in ſiner muder liue enbinnē.
0,3491 Ne ſaget. wie ſelich dat kint were.
0,3492 dat e it ſin muder gebere.
0,3493 ein ſo groz prophete waſ worden.
0,3494 uan diner gluͦender gruͦzen worden.

0,3495 Vie groz waſ it. inde wie ho.
0,3496 dat e it weinede mochte werden uro.
0,3497 dat ſo wís waſ wr ſiner geburde.
0,3498 dat it dineN worden ſo ſchire antwrde.
0,3499 It gaf diner heilicheide urcunde.
0,3500 dat it ſich wegen inde urowen begunde.
0,3501 it ꝓphetirde ruͦrende ſich.
0,3502 dat it dinen ſun bekende inde dich.
0,3503 ei wie ſchone ougenweide.
0,3504 duͦ ſi beide. bekanden uch beide
0,3505 It is rechte meineſ hercen mei
0,3506 alſe ich ſi zuei. ſin. inde ſi zuei
0,3507 din kint inde dich die da quamen.
0,3508 inde ſi zuei die uch ſo wale uernamen.
0,3509 Ei wie mochte mir dit wort geſagen.
0,3510 dat muder inde kint dede ſamen wagen.
0,3511 dat ſo ſchire bit ſo grozer macht.
0,3512 in ſi zuei godes geiſt hat bracht.
0,3513 Wie mochteſtu calt in diſeme uure ſin.
0,3514 dat ſo ſere wart in anderen luden ſchin.
0,3515 Nimanne de entfengen encan.
0,3516 de nit enbir⸗net ſprach ein wiſ man.
0,3517 Darumbe weiz ich dat du ſere brandes.
0,3518 duͦ ſi zuei uͦuleden dineſ brandes.
0,3519 Si branden inde ſchinen beide.
0,3520 dit ſagen ich bit diſeme underſcheide.
0,3521 die groze wiſheit waſ de ſchiN.
0,3522 die urowede mochte de brant wale ſin.
0,3523 W rden andere lude Cherubin.
0,3524 uan dinen worden inde Serafin.
0,3525 dat is gewnnen ſi wiſheit inde mínne.
0,3526 erſchinen inde branden ire ſinnen.
0,3527 weme ſal dine wiſheit werden bekant.
0,3528 we ſal uernemen dines hercen brant.
0,3529 Du birnes du birnes groze minnerínne.
0,3530 grozeliche birnent alle dine ſinne.
0,3531 wanne queme dinen worden ſo groz brant.
0,3532 of dat uur dineme hercen were umbekant.
0,3533 Din lif inde dine ſele is gare ein ouen.
0,3534 ich enmach din uur nit rechte gelouen.
0,3535 urowe mine krancheit uergif mir.
0,3536 die heilige driueldicheit birnet in dir.
0,3537 wan godes ſun hat ſunderliche.
0,3538 ſunderliche inde wnderliche.
0,3539 beſezzen dinen heiligen lichamen.
0,3540 he hat on ime geeidet alſamen.
0,3541 Sine macht hat dine zunge geduungen.
0,3542 dat ſi hat den nuen ſanc geſungen.

0,3543 du haſ geſungen: “Magnificat.”
0,3544 ich han in einer anderer ſtat.
0,3545 ein lutcel ge⸗breidet des ſanges lof.
0,3546 den louet al de himelſche hof.
0,3547 an deme ſange wirt bekant.
0,3548 eines guͦden deiles dines hercen brant.
0,3549 Were einich menſche de dine zale.
0,3550 uernemen mochte alſo wale.
0,3551 were ieman ſo geſunt deme enbinnen.
0,3552 dine wort in ſiner ſelen ſinnen.
0,3553 rechte alſo ſmachden. alſe dir.
0,3554 de mochte ſagen inde be⸗weren mir.
0,3555 wie ſchin. wie ſuze. in̄ wie guͦt.
0,3556 were dines minneſamen hercen gluͦt.
0,3557 wan we is de ſich ſo u͛gezze.
0,3558 we is de ſich deſ uermezze.
0,3559 dat he dine uuͦlunge hauen muͦge.
0,3560 want he ſich ſeluen ſere bedruͦge.
0,3561 Inde were iman des nit en is.
0,3562 de din ſo uͦulede alſe du bis.
0,3563 noch dan enmochte he mir nit beweren.
0,3564 wilich dine ulammen enbinnen weren.
0,3565 want du enmacht ouch ſelue nit genuͦch.
0,3566 geſagen wat uures din herce druͦch.
0,3567 duͦ din ſele inde din lif.
0,3568 got gedruch ei ſchone wif.
0,3569 Want wir die wanen up der erden.
0,3570 wir muͦzen der heimlicheide wiſ werden.
0,3571 an dinen werken. an dinen worden.
0,3572 der wir ander ſchrift wis ſin worden.
0,3573 Ich han hie uuͦre ouch dine rede gebreidet.
0,3574 die uns diner wiſheide wale beſcheidet.
0,3575 ſi giuet uns ouch cei⸗chen der minnen.
0,3576 die din herce beſaz enbinnen.
0,3577 Nu iſ it wiſheit. it iſ riat.
0,3578 dat. wir ouch pruͦuen dine dat
0,3579 dat wir unſe herce erheuen.
0,3580 an din minneſam heilich leuen.
0,3581 Dat waſ dines leuenes gut aneginne.
0,3582 duͦ du beſezes dine ſinne.
0,3583 inde du becandes dich in̄ got.
0,3584 du hildes genzliche godes gebot.
0,3585 du dedes ſo wat dir der ewe gebot.
0,3586 dan af endreif dich engeine not.
0,3587 zuͦ allen dugeden wereſtu gereit.
0,3588 ní dín uleiſch wider den geiſt engeſtreit.
0,3589 din geiſt hadde alle cit ouerhant.
0,3590 want adames ſunde dich nit enbant.

0,3591 du weres ledich uan ſiner ſunden.
0,3592 ane wereſtu bit ſinen pinen gebūden.
0,3593 du wereſ gereiniget in diner muͦder liue.
0,3594 ei aller reineſte aller wiue.
0,3595 [D]arumbe uiret man den heiligen dach.
0,3596 duͦ din dine heilige muͦder gelach.
0,3597 du ſi dich aller ſchonſte gebar.
0,3598 engeine ſunde an dir en[war][.]
0,3599 [D][ar] umbe weres du al ane ſtrit.
0,3600 zuͦ gode gerecket alle cit.
0,3601 der uient enwan engeine urſachen.
0,3602 dat he dich ſun[di]ch mochte machen.
0,3603 W an dir enge[m]ude nit bit den geboden.
0,3604 die de alde ewe hadde geboden.
0,3605 diner minnen brant he waſ ſo groz.
0,3606 den engein wazzer der [ſun]den enbegoz.
0,3607 dat he ſine ulamme muſte offenbaren.
0,3608 in dinen erſten kindiſchen iaren.
0,3609 Du dedes dat nie geſchit enwas.
0,3610 dat niman enſchreif noch engelas.
0,3611 du geues du gelouedes gode.
0,3612 wider deſ alden ewen geboden.
0,3613 dineſ matdumeſ reinicheit.
0,3614 diner minnen ceichen hie anegeit.
0,3615 M ich wndert weſ du reine duͦ gedehteſ.
0,3616 duͦ du gode dit offer brehteſ.
0,3617 want ich weiz wale dat dat gebot.
0,3618 dat in dineme aldeme ewen gaf got.
0,3619 it enmochte dir nit unwert ſin.
0,3620 want du wale wiſtes dat it waſ ſin.
0,3621 deſ minne din herce hadde beſezzen.
0,3622 du enmochteſ godeſ ſo nít uergezzen.
0,3623 dat dir einich ſin gebot were.
0,3624 licht ze uerſmene. of unmere.
0,3625 herumbe wolde ich of it mochte ſin.
0,3626 dat mir din ge⸗danc hie ane werde ſchin.
0,3627 Aaller ſuziſte ich muſ dich uragen.
0,3628 bit diner gude geruche mir ſagen.
0,3629 ſuze bit diner barmhercicheide.
0,3630 beſcheide mich miner unbeſcheidenheide.
0,3631 Du wiſtes wale dat Moyſes buͦch.
0,3632 allen den urowen drowede den uluͦch.
0,3633 die in allen den iuͦdeſchen geſlechten.
0,3634 engein kint zuͦ der werelde enbrechten.
0,3635 Ouch uerbudet die natu⸗[re][.]
0,3636 dat einige menſcheliche creature.
0,3637 bit deme matdume kint muge brengen.
0,3638 die nature enwilt deſ nit uerhengen.

0,3639 Nu ſage mir urowe inde lere mich.
0,3640 want du aleine bekennes dich.
0,3641 zuene ſtarke uiende ſint dir wider.
0,3642 ſi hauent alle urowen geworpen der nider.
0,3643 dat iſ de ewe. inde die nature.
0,3644 on iſ geuolget alle creature.
0,3645 nit lichte he an deme liue genaſ.
0,3646 de diſen zueín ſtarken wider was.
0,3647 De dridde uient iſ die gewonheit.
0,3648 die bit den zueín ſtarken wider dich ſteit.
0,3649 Nu has du gehort des ewen gebot.
0,3650 des ewen gebot gaf ſelue got.
0,3651 ane zuíuel he gehoret gode.
0,3652 ſo we gehoret des ewen gebode.
0,3653 Die nature ſi hat die macht.
0,3654 dat ſi nimer enwirt erlacht.
0,3655 Sowe die gewonheit ie begaf.
0,3656 he gewan uluͦch inde uientſchaf.
0,3657 Nu ſage mir wie dir cemude ſi.
0,3658 alſe du ſis diſe uiende alle dri.
0,3659 Si kument ouch bit grozen helperen.
0,3660 die níman enmach umbe gekeren.
0,3661 Got ſelue hilpet ſines ewen gebode.
0,3662 wale geciemet dat rechte gode.
0,3663 der gewonheide helpēt die lude alle.
0,3664 die nature is ſelue ſtarc uur deme ualle.
0,3665 Nu ſuze ſage mineme hercen ſtille.
0,3666 wilich is din gedanc wilich iſ din wille.
0,3667 Wilt du urowe ane geburt blíuen.
0,3668 wie ſalt du deſ ewen uluͦch uerdriuen.
0,3669 wilt du ouch maget ſin inde kint dragen.
0,3670 du muͦſt der naturen wider ſagen.
0,3671 Du muſt ouch in beiden ſiden.
0,3672 ſmaheit inde uluͦch der gewonheide liden.
0,3673 Drugeſtu oͮch kint al ane man.
0,3674 des nie urowe wille engewan.
0,3675 we were dat de dat beweren cunde.
0,3676 dat du weres ane uncuſche ſunde.
0,3677 du muſtes der iuͦden ſteine liden.
0,3678 alſe mon duͦ plach in den geciden.
0,3679 du muſtes dot ſin. want niman enwere.
0,3680 an diner unſcholt din beſchirmere.
0,3681 Dit uragen is lanc. inde it is ſuar.
0,3682 be⸗ſcheide mich ſuze inde ſage mir war.
0,3683 ich keren mines hercen ouchen an dich.
0,3684 ſuze. wis. gut. inde ſuuerlich.
0,3685 Alcehant duͦ ich dit gedachte.
0,3686 dine barmhercicheit mir helpe brachte.

0,3687 minneſame dine minne wart mir ſchin.
0,3688 ſi enliz mich nit in zuíuele ſin.
0,3689 du erluchtes mineſ hercen burden.
0,3690 bit diſer ſuzer wiſer antwrden.
0,3691 die du mir geues ceuerſtane.
0,3692 alſus huͦueſtu die rede ane.
0,3693 Ich ſal dich leren getrue knecht.
0,3694 dat ich dich lere dat is recht.
0,3695 ich ſal dich leren mine heimlicheit.
0,3696 die an den buchen eineſ deiles ſteit.
0,3697 ich ſal dich ouch leren dat is bliuen.
0,3698 an den buchen ungeſchriuen.
0,3699 mon machet doch allet andir ſchrift pruͦuen.
0,3700 de ſine ſinne da ane wilt uͦuen.
0,3701 Duͦ ich cleine was an den iaren.
0,3702 min herre wolde ſich mir offenbaren.
0,3703 he gaf mír wiſheit bit ſiner minnen.
0,3704 der dede he mich uͦulen da enbinnen.
0,3705 ſin ſuzlich uur inmin herce quam.
0,3706 min herce dan af ſchein inde glam.
0,3707 de ſchin gaf wiſheit allen minen ſinnen.
0,3708 dat glemmen entfengede mich bit ſiner minnen.
0,3709 I ch wart birnende alſo ſere.
0,3710 dat dit uur nie enmenſchen enwart mere.
0,3711 want it wart in mir ſeluere gemeret.
0,3712 duͦ min lif bit godes ſune wart beſueret.
0,3713 I ch wart beſueret inde nit ſuar.
0,3714 dat ich dir ſagen dat is war.
0,3715 die ſuze burden erlichte mich.
0,3716 ſi was ſo licht inde ſo ſuzelich.
0,3717 dat ich wale uuͦlede dat ich got druͦch.
0,3718 got dragen it hat ſuzheide genuͦch.
0,3719 Die minne enliz mich nit gereſten.
0,3720 ich en muſte mich keren an den beſten.
0,3721 ich kerede mich an on inde beſach.
0,3722 wat grozer cirheide an ime lach.
0,3723 Ich uant an gode ſo wat mach machen.
0,3724 gude geluſt an allen ſagen.
0,3725 ſo wat is ſuzlich allen ſinnen.
0,3726 dat muſte ich an deme liuen minnen.
0,3727 Ich ſach den ſchonen uuͦr on allen.
0,3728 die ie imanne mochten beuallen.
0,3729 ſine ſchonheit ſi alle uͦuer ginc.
0,3730 die himel inde erde ie umbeuinc.
0,3731 Engele inde lude ſi waren ein nit.
0,3732 duͦ ich aneſach ſines antlitces licht.
0,3733 [S]erafin birnet. he is ſchone algare.
0,3734 wan duͦ ich nam der ulammen ware.

0,3735 die is ſiner ulammen aneginne.
0,3736 dat is got ſelue inde ſine minne.
0,3737 ſo duchte mich Serafin dunkel ſin.
0,3738 alſo durg ſchone is godeſ ſchin.
0,3739 want got is rechte alſe die ſunne.
0,3740 got is rechte alſe de queckebrunne.
0,3741 uan deme alle ſchonheit uluzet.
0,3742 mildliche he ſine ſchonheit guzet.
0,3743 up alle ſine creaturen.
0,3744 die he wilt reinigen inde puren.
0,3745 Duͦ ſach ich alle creaturen ane.
0,3746 ſi machden mineme hercen eine bane.
0,3747 dat ich zu deme quecbrunnen queme.
0,3748 dat ich die ware ſchonheit uerneme.
0,3749 Ich ſach aller erſt ane die erde.
0,3750 ſi waſ ſchone na ireme werde.
0,3751 ich ſach ſo wat da ſchone waſ.
0,3752 boume inde blumē crut inde gras.
0,3753 Ich ſach in ire manichueldige ſteine.
0,3754 edele. creftich. ſchone. inde reine.
0,3755 ich pruͦuede in ire ſiluer inde golt.
0,3756 den der dumber lude ouchen ſint holt.
0,3757 der dire. inder lude lichamen.
0,3758 uͦuergingen mine ouchen alſamen.
0,3759 índe mír ſagede ire unſtedicheit.
0,3760 dat ſi nit enhedden die ware ſchonheit.
0,3761 Ich kerede mich zu den ríuíren.
0,3762 die ich ſach al ertriche ciren.
0,3763 ich ſach die wazzer. inde die brunnen.
0,3764 uan der ſchonheide die erde iſ uerwnnen.
0,3765 want des wazzeres lutercheit.
0,3766 der erden cirheit ſere uͦuergeit.
0,3767 ich ſach in den wazzeren reine.
0,3768 die ſchone uuͦgele. uiſche. inde geſteine.
0,3769 wan ich enmochte da nít reſten.
0,3770 ich enmochte min herce da nit ueſten.
0,3771 want die ſachen nit enmugen beſtan.
0,3772 ſi muzen uallen ſi muzen cegan.
0,3773 AN die lutere lucht kerede ich mich.
0,3774 minen ouchen louede ſi ſelue ſich.
0,3775 it is geluſtlich dat man ſi ſie.
0,3776 ſo ſi unſe ouchen ſelue an ſich cie.
0,3777 inde duͦ ſich der lude hercen uroͮen.
0,3778 alſe ſi ire lutercheit mugen beſchowen.
0,3779 Ich ſach den manen bit der ſunnen.
0,3780 die hauent alle ſchone dinc uerwnnen.
0,3781 ſi driuen mich upwert zu mineme herren.
0,3782 ſi ſprachen dat ſi min here nit enweren.

0,3783 ire unſtede wandelunge.
0,3784 waſ ire wort inde ire zunge.
0,3785 Groze clarheit hat ein iewelich ſterre.
0,3786 wan de himel is ſchonere uerre.
0,3787 de himel de ein ſenfte uur is algare.
0,3788 da inne wanet die engelſche ſchare.
0,3789 wie ſchone is die ſtat inde wie riche.
0,3790 wie ungelich is ſi unſeme ertriche.
0,3791 Van der erden bizze an die ſtat.
0,3792 da de luter himel is geſat.
0,3793 is groze cirheit an allen ſachen.
0,3794 die godes wiſheit wolde machen.
0,3795 Wan allet dat ich hauen gezalt.
0,3796 it en hat ſines ſelues engeine gewalt.
0,3797 it en hat an ime der ſelen nit.
0,3798 die erluchtet der wiſheide liit.
0,3799 engeinere ſachen dı ͤ ich hauen genant.
0,3800 en is wiſheit noch underſchæit bekant.
0,3801 Darumbe beſach ich die hogere creaturen.
0,3802 die die wiſheit hauent uan naturen.
0,3803 ich meinen die ſelen bit den geiſten.
0,3804 die aller beſten inde die meiſten.
0,3805 die geiſte die allecit uuͦr gode ſteent.
0,3806 in̄ ſin gebot nimer enuergeent.
0,3807 die ſelen inde die engele algemeine.
0,3808 hauent uan gode die wiſheit aleine.
0,3809 Dieſe ſint ſchone inde clar.
0,3810 wan ire clarheit en iſ nit offenbar.
0,3811 dieſen ouchen die andere ſachen.
0,3812 alſe wir ſi ſin uns mugen cundich machen.
0,3813 Die engele inde die ſelen reinen.
0,3814 ſi hauent einir hande clarheide aleine.
0,3815 die ſi ſcheidet uan naturen.
0,3816 uan anderen godes creaturen.
0,3817 Die clarheit ſint die dugede algemeine.
0,3818 ſi machent die geiſte clar inde reine.
0,3819 beide der engele inde der lude.
0,3820 godes kindere. inde godes brude.
0,3821 Dieſer geiſtlicher clarheide geluſte mich ſere.
0,3822 wan ſi wiſeden mich upwert zuͦ ireme ſcheppere.
0,3823 ſi enga⸗uen mir in on nit lange raſte.
0,3824 ſi drı⸗ͤuen mich alle upwert uaſte.
0,3825 alſe ſi ſprechen “wat macht du uns beſin.
0,3826 wat macht du din herce an uns cin.
0,3827 sucke den de uns gemachet hat.
0,3828 de hie enbouen iſ dat is rat.
0,3829 in deme is die clarheit al.
0,3830 inde alle ſchonheit ane nider ual.”

0,3831 Min herce uerſtunt die geiſtliche rede.
0,3832 na ireme rade ich ulizliche dede.
0,3833 ich enruͦede nit bizze ich on uant.
0,3834 bizze mir die ſchoneſte wart bekant.
0,3835 Duͦ ich eines den ſchonſten geſach.
0,3836 duͦ ich beſchowede ſines antlites dach.
0,3837 duͦ ſi ſchin eines min herce beſchein.
0,3838 erluchtet wrden miner ſelen bein.
0,3839 mine ſele ſmalz uan ſineme uure.
0,3840 inde mir wart hezlich alle creature.
0,3841 mir wart ein nit ſo wat he nit enwas.
0,3842 nimer mine minnede ſele engenas.
0,3843 bizze ſi in on gedrucket wart.
0,3844 inde bit ſineme bilede wart bewart.
0,3845 bizze ich ſin licht rechte aneſach.
0,3846 ane dat ſo was mir duſter al dach.
0,3847 aldage waren mir pine.
0,3848 die nit enſchine․n uan der ſunden ſchine
0,3849 der ſunnen der ſunnen die die aleine
0,3850 beſchowē mugen. der herce is reine.
0,3851 Dit is die ſunne die nit dunkel enwirt.
0,3852 die ires ſchines [nim]er e[n]birt.
0,3853 die nimer endrucket wolke noch nacht.
0,3854 die alle cit ſchinet in irer macht.
0,3855 Van duͦ ſin ſuziſte ſtarkiſte wort.
0,3856 mines hercen oren wart gehort.
0,3857 ſuzliche dat wort min herce ſluch.
0,3858 lifliche min herce die wnde druch.
0,3859 ſuzliche ſin wort min herce brach.
0,3860 min herce brach ane ungemach.
0,3861 it ginc up. inde it entfinc.
0,3862 deſ líuen ſtrale die mir nit entginc.
0,3863 it ent⸗finc den heimlichſten gaſt.
0,3864 it umbeuínc de lichſteten laſt.
0,3865 De gaſt is de heimlichſte wirt.
0,3866 wale ime deme he geherberget wirt.
0,3867 wale i⸗me in des huſ he wilt wanen.
0,3868 want he dreget aller dugede uanen.
0,3869 wale ime in des herce he bliuet.
0,3870 wale ime de diſen gaſt nit enuerdriuet.
0,3871 wale ime de on lezet ſelue wirt weſen.
0,3872 want he ſicherliche ſal geneſen.
0,3873 want diſ wirt bewaret ſin huſ ſo wale.
0,3874 dat engein dinc enbliuet in ſineme ſale.
0,3875 dat ſiner brut muge ce uͦuele cuͦmen.
0,3876 want it cuͦmet allet zuͦ ireme urumen.
0,3877 ſo wat ire in ertriche geſchin mach.
0,3878 beide gemach inde ungemach.

0,3879 beide gut. inde uͦuel wirt ire gut
0,3880 de gude wirt hat ſi ſo wale behut.
0,3881 des ioch ſenfte is inde licht ſine burden.
0,3882 wale on die da mide beſueret wrden.
0,3883 bit der burden die ſi ſo lude.
0,3884 dat ſi nimer enwrden mu⸗de.
0,3885 wandat ſi iemer die lich⸗tere wrden.
0,3886 ſo wie uile mere wrde die burden.
0,3887 Diſen ſuzen wirt herbergede ich.
0,3888 diſe ſenfte burden erlichtde mich.
0,3889 duͦ de liue wirt wider mich ſprach.
0,3890 duͦ ich erſach ſinen lichten dach.
0,3891 Inde duͦ ſin ruͦch min herce umbeuinc.
0,3892 ſo groz nit ſin mich aneginc.
0,3893 dat ich mich uan allen dingen wande.
0,3894 inde den liuen aleine bekande.
0,3895 Sin bekentniſſe is ſo ſuze.
0,3896 engein dinc mir der ſuzicheide buze.
0,3897 ſo wale. ſo wale ruchet de liue.
0,3898 wale on den ruchet ſine liue.
0,3899 Deſ liuen blumen ruchent aleine.
0,3900 alle blumen ruchent in ime algemeine.
0,3901 ſiner uiolen otmudicheit.
0,3902 alle uiolen ſere uͦuergeit.
0,3903 ſine lilie is reine aleine.
0,3904 uan ire ſint alle lilien reine.
0,3905 uan ſiner minnen. uan ſiner roſin.
0,3906 werdent geueʳwet alle roſin.
0,3907 [S][i]ne gecrude ſere dure.
0,3908 uerwvnnent alle creature.
0,3909 it iſ allet ein balſam dat uan ime uluzet.
0,3910 dat ſiner urunde herce beguzet.
0,3911 he begoz min herce ſo ſere da mide.
0,3912 da ich entbrande an ſinen uride.
0,3913 uan ſineme ruͤgche entbrande ich ſo ſere.
0,3914 dat mir alle ſac[he] waſ unmere.
0,3915 da ane ich go[t] [ni]t enuant.
0,3916 ane got enwaſ [mir] [nit] bekant.
0,3917 ane got enmochte mir in allen ſachen.
0,3918 engeine ſache geluſt machen.
0,3919 Wan duͦ godes honich quam in minen mūt.
0,3920 dat minen ſmachen machde geſunt.
0,3921 miner ſelen wart ſur alcehant.
0,3922 ſo wa ane ich godeſ nit enuant.
0,3923 mir wart ſur alle ſuzcheit.
0,3924 die uan gode machet einich geſcheit.
0,3925 mir wart alle ſuricheit ſuze.
0,3926 die zuͦ gode kerde mines hercen uuze.

0,3927 Wan duͦ got in mine ſele ginc.
0,3928 inde mich ſenefte al umbeuinc.
0,3929 inde mich ime gewiede gare.
0,3930 heimliche inde offenbare.
0,3931 duͦ ſin munt. cuſſede miner ſelen munt
0,3932 min herce wart ſo ſere wnt.
0,3933 dat ich der werelde ga⸗re ſtarf.
0,3934 inde mir die werelt gare uerdarf.
0,3935 Ich wart bekennende mi⸗ner ſelen leuen.
0,3936 de mir min leuen hadde gegeuen.
0,3937 Duͦ ich on bekan⸗de ich muſte on minnen.
0,3938 uan alle⸗me hercen. uan allen ſinnen.
0,3939 ane underlaz zuͦ aller cit.
0,3940 min herce wart ſo wnderliche wit.
0,3941 dat min ſcheppere duͦ ich on uant.
0,3942 raſte in mir ſuchte inde uant ſi cehant.
0,3943 he uant in miner ſelen raſte.
0,3944 mir was ſo wale bit gaſte.
0,3945 dat ich on machde miner ſelen wirt.
0,3946 ei wie arm is he de ſin enbirt.
0,3947 [I]ch machde on wirt. ich machde ime wirtſchaf.
0,3948 mich algare ich ime ergaf.
0,3949 it duchte mig uile alce cleine.
0,3950 ich engeue mich ime algemeine.
0,3951 Inde were ich ouch alle die werelt aleine.
0,3952 ich were lutcel ich were cleine.
0,3953 dat ich mich ergeue deme grozeme herren.
0,3954 ich enwiſte wie anderes mine minne beweren.
0,3955 ich engeue ime beide ſele inde lif.
0,3956 der gauen began ich ich arme wif.
0,3957 Inde wat dede ich grozes da mide.
0,3958 ane dede ich wider den iudeſſchen ſiden.
0,3959 dat ich gode gaf min reine leuen.
0,3960 de mir hadde ſele inde lif gegeuen.
0,3961 Wan die gewonheit die mir rit.
0,3962 dat ich man neme enmerrede mich nit.
0,3963 ich enofferde gode minen lichamen.
0,3964 bit miner reiner ſelen alſamen.
0,3965 want ich waſ ſo kune uan minnen worden.
0,3966 dat mich niman bit ſinen worden.
0,3967 noch ſchemede. noh uorte. erueren encunde.
0,3968 die minne ſo ſere min herce wnde.
0,3969 mich enbewegede noch uluch noch ſpot.
0,3970 durg dine minne min̄eſame got.
0,3971 al widermude creizede mich.
0,3972 dat ich des ce me minnede dich.
0,3973 Mich ſterkeden ouch die godes brude.
0,3974 bit iren biſpilen wider die lude.

0,3975 Ich laſ uan etcelichen heiligen urowen.
0,3976 die der ureiſlicher lude drowen.
0,3977 gerne lidden inde manige not.
0,3978 inde menliche ſtriden bizze an den dot.
0,3979 inde uerdineden den ewelichen lof.
0,3980 uͦuer deſ ewelichen kuningeſ hof.
0,3981 Wie menliche ein herce Iudith druch.
0,3982 die den ureiſlichen Olofernem erſluch.
0,3983 die bit grozer ires hercen maht.
0,3984 durg die uiende ginc alle naht.
0,3985 bizze ſi den ſigen uollebrachte.
0,3986 bit godes helpen alſe ſi gedachte.
0,3987 Iahel den ewelichen lof gewan.
0,3988 want ſi den ureiſlichen Siſaram uerwan.
0,3989 bit der grozer ireſ hercen gewalt.
0,3990 wart de uurſte uan deme wiue geualt.
0,3991 Der urowen enmach ich nit uergezzen.
0,3992 ſi is in mī herce ſo geſezzen.
0,3993 die ſeſwerue wart eine martelerinne.
0,3994 durg deſ ewen in̄ godeſ minne.
0,3995 Wie kuͦne inde wie ſtarc waſ ir herce.
0,3996 dat ſi uerdruch den hercilechen ſmerce.
0,3997 dat ſi uonf ire ſune ſach.
0,3998 ſunderliche liden manich ungemach.
0,3999 ſi ſach ſi uillen. ſi ſach ſi braden.
0,4000 ſi ſach on die heidenen we geraden.
0,4001 ſi ſach ſi ſteruen uur iren ouchen.
0,4002 den ureiſlichen dot ſach ſi ſi douchen.
0,4003 inde ſi troſte ſi zuͦ allen pinen.
0,4004 al da liz ſi ire manheit ſchinen.
0,4005 ce iungeſt nam ſi ouch ſelue den dot.
0,4006 durg minne deſ ewen den got gebot.
0,4007 Duͦ ich diſe inde andere urowen ſach.
0,4008 die durg got liden manich ungemach.
0,4009 alſe mon ſchriuet uan alden ciden.
0,4010 it duchte mich ein nit ſo wat ich mochte liden.
0,4011 da mide erlachte ich die gewonheit.
0,4012 die bit den luden wider mich ſtreit.
0,4013 Nit eneruerede mich ouch de uluch.
0,4014 da mide mir drowede Moyſes buch.
0,4015 want dat wart mineme hercen ſchin.
0,4016 dat he uluch nit enſolde ewelich ſin.
0,4017 inde ich wolde gerne den uluch liden.
0,4018 der lude in den curten ciden.
0,4019 dat ich aleine mochte reine bliuen.
0,4020 an ſelen ande an liue uuͦr allen wiuen.
0,4021 Ich wiſte ouch dat it geſchriuen waſ.
0,4022 want it ſchríuet yſaias.

0,4023 “eine maget ſal entfeen inde geberen.
0,4024 einen ſun inde ir matdum ſal weren.”
0,4025 dan af beuil mir de matdum ſo ſere.
0,4026 dat mich engein richdum noch ere.
0,4027 noch engeine ſache enmochte bewegen.
0,4028 dat ich min gelouede wolde nider legen.
0,4029 So groz hoffen machde mir die minne.
0,4030 die mir beſezzen hadde alle ſinne.
0,4031 dat ich deſ getruede mineme heren.
0,4032 de mich wiſen wolde inde leren.
0,4033 dat he mich mochte inde wolde behuͦden.
0,4034 bit ſiner gewalt. bit ſiner guͦden.
0,4035 dat ich ie⸗mer maget blíuen ſolde.
0,4036 noch dan dat he mich muͦder machen wolde.
0,4037 Dar umbe duͦ der engel zuͦ mir quam.
0,4038 in̄ ich die bodeſſchaf uan ime uernam.
0,4039 dat ich godes ſun ſolde gedragen.
0,4040 ich begunde on wider uragen.
0,4041 wie ſine bodſchaf uollegan ſolde.
0,4042 ſo ich alle cit maget blíuen wolde.
0,4043 Dat enſprach ich nit umbe die zale.
0,4044 ich engelochte werliche wale.
0,4045 dat ich beide muͦder inde maget mochte weſen.
0,4046 alſe ich an der ſchrift hadde geleſen.
0,4047 Wan ich wolde deſ werden wis.
0,4048 uan deme engele wilige wis.
0,4049 dat ſolde geſchin. deſ ich gelochte.
0,4050 deſ ich uan der ſchrift nit wizzen enmochte.
0,4051 Dat lerede der heilich engel mich.
0,4052 duͦ he ſprach “godes geiſt ſal kuͦmen in dich.
0,4053 in̄ dich ſal beſcheduen godeſ cracht.
0,4054 dat du ſalt dragen die heilige dracht.
0,4055 in̄ godes ſun ſal werden geboren uan dir.”
0,4056 deſ gelochte ich. inde alſo geſchide mir.
0,4057 die nature waʳt uan deme gelouen ueʳwnnen.
0,4058 der naturen here wolde mir deſ gunnen.
0,4059 alſo erlagen mine uiende alle.
0,4060 inde ich wart behuͦt uuͦr alleme ualle.
0,4061 Ich ſal dir noch den zuiuel af nemen.
0,4062 ich ſal dich die ſachen dun uernemen.
0,4063 dat ich dar zuͦ wolde kumen.
0,4064 dat mon mir geue einen brudegumen.
0,4065 Ich hadde mich ſo genzliche up got gelazen.
0,4066 dat ich on alle mine dinc liz mazen.
0,4067 ſo luterliche ſach ich ſine gude.
0,4068 dat ſo ſicher waſ min gemude.
0,4069 dat ich uolgede ſo wat mon mich hiz.
0,4070 want ich wiſte dat mich got nít enliz.

Referenzkorpus Mittelhochdeutsch v2.0 (https://linguistics.rub.de/rem) 85

https://linguistics.rub.de/rem


M335: Rheinisches Marienlob Diplomatischer Lesetext

0,4071 deme ich mine ſorgen hadde beuolen.
0,4072 mín herce druch die birnende colen.
0,4073 dat ſint die biſpel der godes holden.
0,4074 die ſich gode beuelen wolden.
0,4075 inde die he wnderliche hadde erloſt.
0,4076 an den nam min herce grozen troſt.
0,4077 Wie bihilt iudith ire reinicheit.
0,4078 wie menliche ſi wider olofernem ſtreit.
0,4079 zuͦ deſ bedde ſi kumen waſ.
0,4080 ſi rif got ane ende genaſ.
0,4081 ſi bleif reine inde ſluͦch on dot.
0,4082 wie gutliche got ende ire not.
0,4083 Wie wale ſtreit Ioſeph duͦ he ulo.
0,4084 duͦ on die uncuſche urowe zo.
0,4085 ſi behilt aleine ioſepes cleit.
0,4086 den michel baz cleide de reinicheit.
0,4087 De reine Daniel lach under den lewen.
0,4088 der lewen. nature uergaz ireſ ewen
0,4089 die hungerge lewen bliuen ungezzen.
0,4090 ſi muſten ireſ hungers an ime uergezzen.
0,4091 Nie ſal man die dri kindere louen.
0,4092 die de kuninc warp in ſinen ouen.
0,4093 ſo de ouen ſiuen ueldiche brende.
0,4094 he brande aleine der kindere bende.
0,4095 da míde ſi gebunden waren.
0,4096 it enrurde ſi noch an cleideren noch an haren.
0,4097 Alſus dachte ich in mineme mude.
0,4098 dat mich ſolde huͦde․n godeſ huͦde
0,4099 alſe ſi dede. inde ſont hat behut.
0,4100 manige íuncurowe. got reine inde gut.
0,4101 Inde of ich nu ſal mich ſeluen lou[e]n.
0,4102 we waſ mir an der minnen enbouen.
0,4103 da ane ſterkede. inde cuͦnheit beginnet.
0,4104 he is cune inde ſtarc ſo we minnet.
0,4105 Die minne waſ mine macht inde mine rat.
0,4106 die minne berichte alle mine dat.
0,4107 die minne wiſede inde leide mich.
0,4108 der minnen uan hercen uolgede ich.
0,4109 Die minne uerwinnet alle not.
0,4110 die minne ſi is ſtarc alſe de dot.
0,4111 ſi birnet alſe die uackelen groz.
0,4112 ſo wat wazzeres die uackelen ie begoz.
0,4113 engeine ulut enmochte ſi nit [uerl]eſ ſchen.
0,4114 nimer enwirt ir uur zuͦ eſſchen.
0,4115 niman enmach die werdicheit der minnen.
0,4116 bit engeineme lone nit gewinnen.
0,4117 Die minne uͦuergeit alle haue.
0,4118 ſo we ſi hat he is wale haue.

0,4119 Ich hadde ſi. ich hadde ſi uunden.
0,4120 ſi hadde mir gegeuen die dife wnden.
0,4121 ich waſ riche der edeler mergrizen.
0,4122 ich uͦuede ſi. ich wolde ire genizen.
0,4123 [S]i entfengede min herce ſo unmezliche.
0,4124 ni menſche enbrande mir geliche.
0,4125 ich brande uan minnen in ertriche.
0,4126 alſe Seraphin in himelriche.
0,4127 die minne machde mich ſerafin.
0,4128 die minne machde mich cherubin.
0,4129 want ſi entfengede inde erluchte mich.
0,4130 beide brande in̄ licht waren ſuzlich.
0,4131 darumbe bon ich nu wnderliche.
0,4132 uͦuer ſi beide in himelriche.
0,4133 want uͦuer Cherubin is mine wiſheit.
0,4134 mine minne ſerafin uͦuergeit.
0,4135 deſ willen ich dich curtliche beſcheiden.
0,4136 ich willen dich an die warheit leiden.
0,4137 Ich bon godes muder inde ſi ſint knechte.
0,4138 die muder iſ uͦuer die knechte cerechte.
0,4139 wilich knecht mochte ie ſo uile der minnen.
0,4140 alſe die gude muder gewinnen.
0,4141 It ſprach ein man inde he ſprach war.
0,4142 die warheit ſi is offenbar.
0,4143 “it wizzen aleine die muderliche ſinne.
0,4144 wie die muder dat einige kint minne.”
0,4145 [W]e iſ it de diſer warheide loͮne.
0,4146 ſo die nature diſe warheit zoͮne.
0,4147 [N]och willen ich dir ſagen eine ſache.
0,4148 die dir mine minne kundich mache.
0,4149 de dín herce dat rechte duͦ uerſtan.
0,4150 dat engeine minne zuͦ mir enmach gegan.
0,4151 dat ní engeine creature.
0,4152 ſo enbrande uan der minnen uure.
0,4153 alſe mine herce cinſer der mínnen.
0,4154 de der minnen colen hadde enbinnen.
0,4155 [W]at creaturen wart ie ſo wert.
0,4156 die ſo grozer gauen wrde gewert.
0,4157 die mir min here got ſo mildliche.
0,4158 gegeuen hat. inde ſunderliche.
0,4159 Van allen creaturen bon ich ercoren.
0,4160 dat min got uan mir wrde geboren.
0,4161 bit deme liue den he uan mir nam.
0,4162 duͦ he ſo otmutliche in mich quam.
0,4163 Wat creaturen dede got dat.
0,4164 wa gehordeſtu du it ie ineiniger ſtat.
0,4165 dat got ie gezoͮnede ſo groſe minne.
0,4166 einiger creaturen uan aneginne.

0,4167 Darumbe muſte ich godes minnerinne.
0,4168 gode minne. geuen um⸗be minne
0,4169 alſe he mich minnede min⸗nede ich on.
0,4170 unſer beider minne uͦuer⸗geit menſchlichen ſon.
0,4171 doch nimet ouerhant ſine minne.
0,4172 want ſi is mi⸗ner minnen aneginne.
0,4173 Alſus bon ich uͦuer ſerafin cumen.
0,4174 ich bon aller neſt mineme brudegumen.
0,4175 engeiner creaturen werdicheit.
0,4176 en machet entuſſchen uns engein geſcheit.
0,4177 ich bon aller neſ t ſineme ſchine.
0,4178 darumbe ſchinen ich uͦuer alle de ſine.
0,4179 Diſ hauen ich dich darumbe beſcheiden.
0,4180 want ich ſach du begundes arbeiden.
0,4181 wie die geuͦuge wort mochtes hauen.
0,4182 dat ich uͦuer ſerafin ſi erhauen.
0,4183 darumbe hauen ich dir me geſaget.
0,4184 dan mich din zuíuel hedde geuraget.
0,4185 Herceliche urowe uol barmhercicheide.
0,4186 ich geuen genade diner mildecheide.
0,4187 dat du mich woldes ſo gutliche beſcheiden.
0,4188 inde uͦuer die engele bit dir leiden.
0,4189 Nu ſint dir geuolget mine ſinne.
0,4190 ei aller ge⸗trueſte lederinne.
0,4191 ſo uerre uͦuer mich in dat lant.
0,4192 da mir leider niman en iſ becant.
0,4193 ich enweiz of mich da iman bekenne.
0,4194 ich enweiz of mich da iman nenne.
0,4195 ſuze muder ich bekennen dich da aleine.
0,4196 uͦuer alle engele ſchone inde reine.
0,4197 aller beſt iſ mir bekant din ſchin.
0,4198 ſchone laz mich in diner huͦden ſin.
0,4199 Nit engeſtade dat ich nider glide.
0,4200 hilp mir dat ich wale uol⸗liche lide.
0,4201 dine arbeit die ich hauen begunnen.
0,4202 ſchone muͦder der ewelicher ſunnen.
0,4203 Nuer alle engele ſchone.
0,4204 lere mich dat ich dine crone.
0,4205 dat ich dine cleidere muge geſchriuen.
0,4206 ei aller ſchoneſte uuͦr al⸗len wiuen.
0,4207 Hilp mir dat ich muge geduden.
0,4208 minen genozen. den dotlichen luden.
0,4209 din himelſch inde din geiſtlich gecleide.
0,4210 da mide dich din liue ſun cleide.
0,4211 in diner grozer uroweden dage.
0,4212 [ei] ſcho⸗ne dine ſchonheit mineme hercen ſage.
0,4213 it enweiz niman alſe wale alſe du.
0,4214 ſcho⸗ne muder deſ ſchonen Iheſu.

0,4215 Vrowe ich beſchowen alſe ich mach.
0,4216 di⸗ne groze ere inde din gemach.
0,4217 dat dir din liue kint hat gegeuen.
0,4218 de uan dir nam unſe menſchlich leuen.
0,4219 Ich ſin alſe ich mach wie he dir lone.
0,4220 wie he dich cleide. wie he dich crone.
0,4221 wie he dir antwrde diner arbeide.
0,4222 die du ime dedes in ſiner menſcheide.
0,4223 Dit het geſchriuen de reineſte man.
0,4224 deme din ſun dich beual ſente Johan.
0,4225 He ſach eine urowe in himelriche.
0,4226 der ſchin waſ ſchone ſunderliche.
0,4227 ſi waſ louelich inde walgedan.
0,4228 he ſach die ſunne ſi gare umbeuan.
0,4229 under iren uuͦvzen ſtunt de mane.
0,4230 hon af ſchein die wa⸗legedane.
0,4231 Diſe urowe ſchone inde ſuuerlich.
0,4232 ſchone urowe ſi beceichent dich.
0,4233 die dich umbeueit die ſunne.
0,4234 dat iſ din ſun aller ſchonheide brunne.
0,4235 uan deme alle die ſchonheit uluzet.
0,4236 der die erde inde der himel genuzet.
0,4237 Diſe ſunne dich gare umbeueit.
0,4238 want [ſine] ſchonheit dich uͦuergeit.
0,4239 want du haſ dine ſchonheit uan ime.
0,4240 de nie wolke engewan noch ſchime.
0,4241 Wan under dinen uuzen iſ de mane.
0,4242 da mide iſ unſ gegeuen ceuerſtane.
0,4243 alle die heiligen gemenliche.
0,4244 die got hat ercoren zu ſineme riche.
0,4245 O ſcho⸗ne du biſ enbouen on allen.
0,4246 want wie wale ſi gode beuallen.
0,4247 ſi muzen under dinen uuzen ſin.
0,4248 wie ſchone ſi ſin inde wie ſchin.
0,4249 Inde die ſchon․eſte bis enbouen on
0,4250 owi dat ich da nit enbon.
0,4251 dat ich uolliche dine ſchonheit uerne⸗me.
0,4252 ſo mochte ich ſchriuen dat dir gece⸗me.
0,4253 Wrowe dine ſchonheit iſ wnderlich.
0,4254 der ſelue de brudegume wndert ſich.
0,4255 he louet dine ſchonheit bit diner min⸗nen.
0,4256 in deme ſange der geiſtlicher min⸗nen.
0,4257 he giuet diner ſchonheide urcunde.
0,4258 alſe he ſus ſpreche bit ſineme mun⸗de.
0,4259 “Du biſ ſchone urundinne mine.
0,4260 du biſ ſchone uan zueíueldigeme ſchine.
0,4261 din geiſt iſ ſchone. ſchone is din lif.
0,4262 aller ſchonere ſchoneſte wif.”

0,4263 [H]e louet dich anderwerue offenbare.
0,4264 “mine liue du biſ ſchone algare.
0,4265 engein ulecke an dir en iſ.
0,4266 want du al gare uol ſchonhei⸗de biſ.”
0,4267 He louet dich zuͦ der drⁱdder ſtunt.
0,4268 he ſprichet. “ei min liueſte urunt.
0,4269 wie ſchone biſtu inde ſuuerlich.
0,4270 da du gare uro bis inde weledich.”
0,4271 Du weres ſchone inde lif. duͦ du wrdeſ geboren.
0,4272 want du die ſunde haddeſ uerloren.
0,4273 die adam up uns hat geeruet.
0,4274 die ſunde waſ an dir geſteruet.
0,4275 e dich dine ſelige muͦder gebere.
0,4276 unſe herre gaf dir die ſunderliche ere.
0,4277 Schonere wrdes du in̄ liuere alſamen.
0,4278 du godes ſun quam ín dinen lichamen.
0,4279 duͦ du den himelſchen brudegume.
0,4280 entfingeſ in diⁿᵉme matdume.
0,4281 Die ſchoneſte inde liueſte wrdeſtu duͦ.
0,4282 duͦ du quemeſ in die eweliche ruͦ.
0,4283 duͦ dine ſele bit dineme lichamen.
0,4284 alſo wenen wir. quamen alſamen.
0,4285 in den ewelichen himelſchen dach.
0,4286 dines ſunes inde dines herren gemach.
0,4287 da wart dine ſchonheit uollebraht.
0,4288 die ungeſprochen inde ungedacht.
0,4289 [I]t gehoret ouch zu diner ſchonheide.
0,4290 dat wir beſchowen din gecleide.
0,4291 dat lere mich ſelue dat ich it beſchriue.
0,4292 ei aller ſchoneſte aller wiue.
0,4293 Die ſchrift die got ceſchriuene gebot.
0,4294 ſi ſprichet din gewant ſi wiz inde rot.
0,4295 Dine reinicheit uerdinede dat wizecleit
0,4296 dat dir din ſun ſelue anedeit.
0,4297 we mach deſ cleideſ ſchin gelagen.
0,4298 dat du ſchone muſt ane dragen.
0,4299 da aller heiligen ſchare reine.
0,4300 wiz gecleide dreget algemeine.
0,4301 Wr allen wiz․en biſtu ſo wiz
0,4302 want din ſun ſinen meiſten uliz.
0,4303 ſunderliche hat an dat cleit geleget.
0,4304 dat din reineſte magetdum dreget.
0,4305 An deme cruce des roden IH̄V.
0,4306 ei rode roſe uirdinedeſtu.
0,4307 dat dich nu cleide de pelle rot.
0,4308 dat uirdinedeſtu an deſ cruces not.
0,4309 Du wrdeſ da rot uan deme blude.
0,4310 dat da uz goz de meiſte de gude.

0,4311 din ſun din here. din erloſere.
0,4312 ane den niman erloſt enwere.
0,4313 Sin blut dat uloz uan ſineme lichamen.
0,4314 dat waſ beide ſin inde din alſamen.
0,4315 it waſ genomen uan dineme liue.
0,4316 ei aller ſchoneſte aller wiue.
0,4317 Dich rodet din․eſ kindes blut. inde dat din
0,4318 ſin. cruce muſte ur beidere ſin
0,4319 ei wie bitter wart dir ſin dot.
0,4320 du lideſ bit ime deſ dodeſ not.
0,4321 du ſturueſ leuende. din herce it ſtarf.
0,4322 din wnt herce al da erwarf.
0,4323 dat dir de rode pelle da wrde gegeuen.
0,4324 da din ſun inde du ſulet eweliche leuen.
0,4325 Aue maria maget ſuuerlich.
0,4326 lilien inde roſen cleident dich.
0,4327 Min herce alle blumen umbe dich ſit.
0,4328 du blueſ alſe die meiſche cit.
0,4329 engeiner blumen gebrichet dir.
0,4330 ei ſchone dine blumen deile bit mir.
0,4331 deile ſi mir bit milder hant.
0,4332 ich werden albluͦende alcehant.
0,4333 gif mir dat ich werde becant.
0,4334 dat díne ſchone oͮgen ſín an mích gewant.
0,4335 Dauid de ꝓphete uzercoren.
0,4336 van des geſlehte du bis geboren.
0,4337 he gıuͤet ouch lof díneme gewande.
0,4338 ei wı ͤ lange he dich uuͦr becande
0,4339 He ſpriget: “here got du cuͦníngínne.
0,4340 dv zvͦ dír bíndet dv geiſlíche mínne.
0,4341 ſit ſteit zvͦ díner rechter hant.
0,4342 wale ís vͦverguldet ir gewant.
0,4343 ir umbecleít is manⁱgerhande”
0,4344 groz bedude is an deme gewande.
0,4345 hilp mír wrowe dat ich it vollebrenge.
0,4346 wide min h͛ce it is ſo enge.
0,4347 wat mach baz dín gulden cleit ſín.
0,4348 wan díner mínnen ouerſche ſchín.
0,4349 it enwart níe engein golt ſo ſchone.
0,4350 alſe dat díner mínnen wart celone.
0,4351 want díne mínne ſi verwan.
0,4352 alle creature dv ı ͤ mínne gewan.
0,4353 Inde wat is dat maních vare cleít.
0,4354 dat dich ſo wirliche vmbeveit.
0,4355 wan aller dugede manichveldicheit.
0,4356 dv dín reíneſte geiſt ane deit.
0,4357 Dı ͤ dugede ſint der ſelen gewant.
0,4358 ſo wedes gewandes is gepant.

0,4359 he is nachet uuͦr godes oͮgen.
0,4360 he muͦx dv groze ſchemede doͮgen.
0,4361 Lucifer der engel wis in̄ groz.
0,4362 de engeinen enhadde ſínen genoz.
0,4363 van nun geſteínen was ſin gewant.
0,4364 dvͦ he buͦede dat hımͤelſche lant.
0,4365 ſíne ſtolzheit roͮuede ín dis gewandes.
0,4366 ſi roͮuede ín des hımͤelſchen landes.
0,4367 in̄ warp ín in den helliſchen dal.
0,4368 ane up erſtaín is de engeſtliche val.
0,4369 Wan vrowe g díne groze otmuͦdicheit.
0,4370 hat dir gegewen dat hımͤelſche cleít.
0,4371 ſit hat dir gewnnen di edele geſteíne.
0,4372 ſi ſint dín gecleide al gemeíne.
0,4373 Lere mich vrowe di gemmen dvden.
0,4374 ſchone uuͦr allen godes bruden.
0,4375 Der erſte ſteín is Sardíus genant.
0,4376 sere cirhet he din reíne gewant.
0,4377 de ſteín is alſe eín bluͦt gedan.
0,4378 wir ſuͦlen da mide dy werdicheit ve͛ſtan.
0,4379 dv dír dines ſuͦnes martilie gaf.
0,4380 ſin bluͦdich cruce. ſin bluͦdich graf.
0,4381 alda wrdeſtu der martelere genoz.
0,4382 uͦver alle martelere wert in̄ groz.
0,4383 want dich des lıuͤeſten bluͦt begoz.
0,4384 dat vzer ſinen offenen wnden vloz.
0,4385 Dat ſcharpe ſwert gınͤc oͮch durch din h͛ce.
0,4386 dat was de ruwe in̄ oͮch de ſmerce.
0,4387 des bitterheit din herce durch ſneít.
0,4388 alſe it da uuͦre geſchriven ſteit.
0,4389 TOpaziꝰ is der and͛ ſteín.
0,4390 werdere dan de en is engeín.
0,4391 ſine uarewe ſi is zveiveldich.
0,4392 dv eíne ſi is deme hımͤele gelich.
0,4393 dv andere ſchínet alſe eín golt.
0,4394 dı ͤ kuͦninge ſint deme ſteine holt.
0,4395 Dv guldene varwe becechent di gotheit.
0,4396 durch ırͤe overſte werdicheit.
0,4397 Di hımͤelſche varwe beceichent di dvͦget.
0,4398 der he duͦſche name nıtͤ enuuͦget.
0,4399 ſi heizet Comtēplatio ín latín.
0,4400 dat mach enduſchen wale ſtarunge ſin.
0,4401 dat is alſe man di ſínne algare.
0,4402 vpzvet. dat man got ane ſtare.
0,4403 Inde we mvththe de menſche weſen.
0,4404 van deme wir ergen muͦgen leſen.
0,4405 de alle ſíne ſínne ſo wale moththe cíen.
0,4406 in got. in̄ got ſo genzliche ane ſınͤ.

0,4407 alſe die vrowe vol reínícheide.
0,4408 in̄ uol godeſ heímlícheide.
0,4409 Dit muͦſten wir hı ͤ uuͦre baz ſagen.
0,4410 da wir díner heimlicheide muͦſten gewagen.
0,4411 De dridde ſteín Js Jaſpis genant.
0,4412 de ſvnderliche cırͤet din gewant.
0,4413 dis ſtein Js gruͦne in̄ clar.
0,4414 he beceichent den geloͮven war.
0,4415 de nıtͤ durres an ımͤe enhat.
0,4416 noch van ungeloͮuen noch van der dait.
0,4417 Dis geloͮve was an dir vollekuͦmen.
0,4418 dat werden wir an deme willekumen.
0,4419 den dir eliſabeth gaf geleret.
0,4420 alſe vns di heliche ſchrift beweret.
0,4421 want duͦ dv ırͤe quemes bi.
0,4422 der heiliche geiſt eruuͦllede ſín.
0,4423 ſi wart entfenget ſi wart vro.
0,4424 ſi rıfͤ vͦuer lut alſo.
0,4425 “godes muder du bis ſelich worden.
0,4426 want du has gelofth des engels worden.
0,4427 an dir %ſᵃˡ werden vollebrath.
0,4428 ſo wat dir van gode is uuͦrgeſath.”
0,4429 dín geloͮue mochthe aleíne volle ende.
0,4430 di botſchaf die dír got wolde ſenden.
0,4431 De vierde ſtein heizet. Criſolitus.
0,4432 di buͦche heizent en alſus.
0,4433 du maht ſíne kunde gewinnen.
0,4434 he ſchinet uunken haven enbínnen.
0,4435 dı ͤ ſchínent alſe ſi uuͦrich ſin.
0,4436 geluſtlich is dis ſteínes ſchín.
0,4437 Dis ſteín beceichenet díne wíſheit.
0,4438 of man ſínen ſchín rechte verſteít.
0,4439 dine wiſe wort gelichent den uunken.
0,4440 de ſi vernımͤet des mach in dunken.
0,4441 alſe ezechiel van den vırͤ dırͤen ſprach.
0,4442 dı ͤ ſín geíſt vmbe godes thron ſach.
0,4443 Gelich deme uuͦre was ir antlitze.
0,4444 van ín uuͦren uunken bit deme blicke.
0,4445 dıſͤe dırͤ beceichenent dı ͤ lude.
0,4446 dı ͤ vns dı ͤ ſchrift ſagent zedude.
0,4447 de blicz inde dı ͤ uunken ſint ırͤe wort.
0,4448 dı ͤ uns van ırͤeme mude ſint gehort.
0,4449 vrowe díne wort muͦge beweren.
0,4450 wí ſchínende warin díne uunken weren.
0,4451 dit han ich oͮch geſaget da enbouen.
0,4452 da ich dine ſuͦze wort muͦſte loven.
0,4453 De vnfte ſteín Js. Onix genant.
0,4454 de cıͤret vrowe dín geiſtlich gewant.

0,4455 vrowe dis ſteín js ſunderliche dín.
0,4456 ſo wıͤ cleíne ſi dis ſteínes ſchín.
0,4457 wilt man ſíne varwe uerſtaín.
0,4458 he is alſe eínes menſchen nagel gedaín.
0,4459 dar umbe bedudet he dí otmuͦdicheit.
0,4460 di dich ſunderlichen anegeit.
0,4461 dat han ich oͮch da uuͦre bewiſet.
0,4462 da mine rede dine otmuͦdicheit priſet.
0,4463 Berillus heldet dı ͤ Seiſte ſtat.
0,4464 der gemmen dıͤ in dín cleít ſin geſat.
0,4465 he is gedan alſe dı ͤ ſunne.
0,4466 dı ͤ ırͤen ſchín ſendet ín eínen brunne.
0,4467 De ſteín mach ceichen der reínichede ſín.
0,4468 dı ͤ ín dich brachte de gotliche ſchín.
0,4469 dvͦ he dich ſo ſere aneſach.
0,4470 dvͦ he oͮch lıfͤliche ín dír lach.
0,4471 Dvͦ wrdeſtu reíne vͦver alle cræature.
0,4472 gereíníchet bit der ſunnen uͦure.
0,4473 dat dir lıhͤt índe mínne brahte.
0,4474 alſe ich oͮch da uͦure ſahte.
0,4475 dvͦ ich díner mínnen gedahte.
0,4476 De Safir ís de ſivende ſteín.
0,4477 der werdere gemmen is he eín.
0,4478 vrowe he cırͤet billiche dín cleít.
0,4479 want he beceichent dı ͤ lutercheit.
0,4480 índe dínes ſuͦzen hercen vrıdͤe.
0,4481 dit muͦgen wír verſtaín da mıdͤe.
0,4482 want he deme luterme hımͤele gelichet.
0,4483 alſe he ane alle wolken blichet.
0,4484 Inde wilich herce is ſo vol vrıdͤen.
0,4485 alſe dín. vrowe der beſter ſıdͤen.
0,4486 dvͦ diⁿ líf reíne got umbewant.
0,4487 índe he raſte ín díneme hercen vant.
0,4488 du weres ſín vol an ſelen índe líve.
0,4489 aller luteʳſte aller wíue.
0,4490 de ín nımͤanne gereſten enmach.
0,4491 ſin herce ínhave wridde ín̄ gemach.
0,4492 vmbe dínes h͛cen lutercheit.
0,4493 cırͤet de hımͤelſche ſafir dín cleít.
0,4494 De ehte ſteín is ein Carbunkel.
0,4495 des nahtes ſchinet ín̄ des dages is dunkel.
0,4496 he cırͤet ſere dín gecleide.
0,4497 want he is ceichen díner barmhercícheide.
0,4498 wír ſınͤ dat ſíme ſchínes drage.
0,4499 índ͛ naht wan ín deme dage.
0,4500 Dı ͤ naht ſınͤ wir arme ſvndere.
0,4501 díne barrmhercicheit ſi ſchínet mere.
0,4502 an vns dan an den gerehten luͦden.

0,4503 dı ͤ de dach wale mach beduden.
0,4504 want dı ͤ ware ſvnne erluͦthet ſi.
0,4505 ſi ſínt bi. gode. ín̄ he ís eín bi
0,4506 wan wír armen dı ͤ der ſvnden naht.
0,4507 des h͛cen oͮgen ſo hat erlaht.
0,4508 dat wír vns ſeluen ín̄ got nítͤ enſínͤ.
0,4509 wír muͦzen zvͦ díneme carbunkele vlınͤ.
0,4510 vrowe la ſchínen dínen edelen ſteín.
0,4511 edelre dan de enís engeín.
0,4512 an dir en is der duͦgede engeíne.
0,4513 dı ͤ vns ſo ervrowe al gemeíne.
0,4514 alſe dínes hercen barmhercícheít.
0,4515 dı ͤ vns ſundere ſo guͦtliche entfeít.
0,4516 De nvnde ſteín de dín gecleide.
0,4517 ſere cırͤet bit ſiner edelcheide.
0,4518 js ein Smaragdꝰ. he is ſo wert.
0,4519 dat alle werdicheít ſınͤ begert.
0,4520 he is ſo gruͦne. dat he andere ſachen.
0,4521 bit ſíner gruͦnheide mach gruͦnvare machen.
0,4522 ſo wıͤ duͤrre ſi ımͤer ſin.
0,4523 alſo gruͦne is ſiner gruͦnheide ſchín.
0,4524 Dis gruͦne ſteín beceichenᵗ dín leven.
0,4525 dat allen luͦden hat guͦt bilede gegeven.
0,4526 want ſowe wıͤ duͦrre he ſi.
0,4527 bi․t guͦder andaht dír kuͦmet bi
0,4528 díne heilicheit mach ımͤe leruͦnge geuen.
0,4529 dat gruͦne werde ſınͤ duͦrre leven.
0,4530 eín ıwͤelich ſund͛e muͦz heilich ſín.
0,4531 of ınͤ beruͦret diner heilicheide ſchín.
0,4532 wıͤ wale dı ͤ megede nai dír geínt.
0,4533 wıͤ wale ſi díner duͦgede ſchín enfeínt.
0,4534 dı ͤ dv zveveldige reínicheít.
0,4535 beide ſelen ín̄ lives vmbeveít.
0,4536 Sí ſint wale na dir gegangen.
0,4537 ſi hauent dı ͤ gruͦnheit van dír entfangen.
0,4538 dı ͤ gruͦnen ín̄ bluͦgen uuͦr gode ſal.
0,4539 zv allen cıdͤen ane nídder val.
0,4540 ſí ſuͦlen da ımͤer gruͦne ſin.
0,4541 dı ͤ nv entfeínt diner duͦgede ſchin.
0,4542 Wrowe wıͤ ſchone ſint dıſͤe geſteíne.
0,4543 dı ͤ dich ſuſ cırͤent ſchone ín̄ reíne.
0,4544 wıͤ ſchone biſtu ī dıſͤeme gewande.
0,4545 ī deme wareme vad͛lande.
0,4546 ei wı ͤ rehte ſchone biſtu.
0,4547 ſchone muͦder des ſchonen IH̄U.
0,4548 owi ſolde mír dat ımͤer geſchınͤ.
0,4549 dat dich míne oͮgen ſolden ımͤer aneſınͤ.
0,4550 da ich nımͤer enmohte geſcheiden.

0,4551 ín der raſten der ewelicher weiden.
0,4552 Ei ſuͦze nv hilp mír díne arbeít enden.
0,4553 geruͦche mír armen díne ſture ſenden.
0,4554 brenge mír ſelve díne ſture.
0,4555 ſchone vͦver alle creature.
0,4556 zvͦ der reden ende mich geleide.
0,4557 dı ͤ ich ſal ſagen von díner ſchonheide.
0,4558 Dine ſchonheit liget oͮch ane der cronen.
0,4559 da mıdͤe dín ſvͦn dir wolde lonen.
0,4560 da mıdͤe dín ſvn dich wolde eren.
0,4561 uͦurſte in̄ here. vͦver alle herren.
0,4562 he hat ínſíner kuͦnenclícher ſtat.
0,4563 der eren cron up dınͤ hoͮvet geſaht.
0,4564 dı ͤ crone is van deme reníſteme golde.
0,4565 da mıdͤe dín ſvn dich eren wolde.
0,4566 Dít golt is dı ͤ ſvnderliche werdicheit.
0,4567 dı ͤ dich al eíne vrowe vmbeveit.
0,4568 want díne werdicheit ín̄ díne ere.
0,4569 is vͦver alle heilegen gehoget ſere.
0,4570 alſe des goldes werdicheít.
0,4571 alle andere metalle vͦvergeít.
0,4572 Duſe guldene erſame crone.
0,4573 ſchinet van zvelif ſterren ſchone.
0,4574 dıſͤe zvelif ſterren ſínt cedude.
0,4575 zuelif ordene der engele ín̄ der luͦde.
0,4576 Wír hauent van der heilegen worden.
0,4577 dat nvne ſint der engele orden.
0,4578 dı ͤ alle cit buent dat oveſte lant.
0,4579 ich haven ſi alle da uͦur genant.
0,4580 Der lude orden der ſint dri.
0,4581 ich ſagen kuͦrtliche wıͤ dat ſi.
0,4582 Der erſte orden ſín man ín̄ wif.
0,4583 dı ͤ an deme wizde ſint eín líf.
0,4584 dı ͤ doch behaldent ırͤe reínicheit.
0,4585 alſe ſi íᵉn cebehaldene ſteit.
0,4586 dı ͤ boſer geluſte widderſteínt.
0,4587 ín̄ alle ırͤen willen nıtͤ enbegeínt.
0,4588 dı ͤ alſo ſint ín wereltlichen ſachen.
0,4589 dat doch allecit zvͦ gode wachen.
0,4590 dı ͤ got me m̄ínent dan ſich ín̄ kínt.
0,4591 wale ín dı ͤ alſus gedan ſint.
0,4592 Dı ͤ lude machen den anderen orden.
0,4593 dı ͤ na deme wizde ſín widuen worden.
0,4594 dı ͤ ırͤe genoze havent verloren.
0,4595 ín̄ got zvͦ genoze havent ercoren.
0,4596 dı ͤ na deme vleiſche hauent begeven.
0,4597 durch godes mínne ír vleíſlich leven.
0,4598 Den dridden orden halden dı ͤ reínen.

0,4599 ſi heícent megede dı ͤ ich meínen.
0,4600 dı ͤ van anegínne al ír leven.
0,4601 gode genzliche hauent begeven.
0,4602 dı ͤ ſint govvlget dínen uuͦzſporen.
0,4603 ín̄ dínen ſvn zvͦ manne hauent ercoren.
0,4604 der cleídere ſínt allecit reíne blıvͤen.
0,4605 alſe dín. Johan van ınͤ hat geſchríven.
0,4606 dı ͤ índeme gare wizeme gewande.
0,4607 deme lambe volgent ī deme lande.
0,4608 da ſi ſingen den nven ſancg.
0,4609 den ane dı ͤ megede nᵉí menſche engeſang.
0,4610 ín̄ dragen aleíne dı ͤ ſchone crone.
0,4611 dı ͤ deme mageduͦme wirdet celone.
0,4612 Dıſͤe zvelif ordene cronent dich.
0,4613 ei goder muͦder mager ſvverlich.
0,4614 Si cronent dich want ſi dich erent.
0,4615 engele ín̄ lude díne werdicheit merent.
0,4616 want dv vͦuer ſi erhauen bis.
0,4617 dan af dv mere díne werdicheit is.
0,4618 alſe dı ͤ crone me ſchines gewínnet.
0,4619 da ínne dat uur zuelff ſterren brínnet.
0,4620 Wan willen wir noch dıfͤere gaín.
0,4621 ín̄ dı ͤ zuelif ſterren cleínlichere verſtaín.
0,4622 dı ͤ ín díne crone ſínt geſat.
0,4623 bit warheide verſteín wír dat.
0,4624 dat der zuelif ordene ambaht. alſamen.
0,4625 dı ͤ alſund͛liche hauent ırͤe namen.
0,4626 ſchínent an diner werdicheide cronen.
0,4627 da mıdͤe dín ſvn dir wolde lonen.
0,4628 Ich han da uuͦre beſcheidenliche geleret.
0,4629 in̄ dı ͤ lere redeliche beweret.
0,4630 dat aller engele ambaht ſund͛liche.
0,4631 an dir ſínt vrowe aller eren riche.
0,4632 der nvn engelſcher chore ambaht.
0,4633 ſínt an dir vrowe uollebraht.
0,4634 dit leren ich da ich geſaget hauen.
0,4635 dat dv bis vͦver alle chore erhaven.
0,4636 Nv muͦz ich oͮcvh dat ſagen cedude.
0,4637 wıͤ dı ͤ ambaht der drierhande lude.
0,4638 ín díner cronen werdicheide ſin.
0,4639 dan af me ſchín․et díner eren ſchín
0,4640 An dir íſ ſchırͤe der lude ambaht uuͦnden.
0,4641 dı ͤ bit deme wizde ſínt gebunden.
0,4642 want dv haddes eínen man.
0,4643 de dich doch vleiſˡⁱche nı ͤ engewan.
0,4644 Dv nemes man in̄ blıvͤes doch maget.
0,4645 alſe vnſe geloͮve vns werliche ſaget.
0,4646 dv hılͤdes reínliche dat wizliche leven.

0,4647 dat hat díner cronen einen ſterren gegeven.
0,4648 Dv wͦrdes widue dvͦ Joſeph ſtarf.
0,4649 de widueduͦm den anderen ſterren erwarf.
0,4650 Ich mach oͮch ſpregen dat dv widue weres.
0,4651 dvͦ du dines lıvͤes ſuͦnes enberes.
0,4652 duͦ he dínen oͮgen den lichame beman.
0,4653 den he van díneme live man.
0,4654 duͦ blíueſtu widue ín̄ vngetroiſt.
0,4655 dv enwoldes engeínes mannes troiſt.
0,4656 wan alſe dich troiſte de reíne Johan.
0,4657 uuͦr dínen ſvn. ín̄ uuͦr dínen man.
0,4658 Ich han oͮch gegeven da uuͦre eíne lere.
0,4659 wíͤ gedan dvͦ dín leven were.
0,4660 dat díner cronen den ſterren gewan.
0,4661 dvͦ du levedes al ane man.
0,4662 De magetduͦm is aller ſterren beſt.
0,4663 ane ſchriven ich van ımͤe celeſt.
0,4664 du enhas engeinen ſterren ſo ſchone.
0,4665 de ſo ſunderliche cırͤet díne crone.
0,4666 alſe dín otmuͦdich magetduͦm.
0,4667 den dv hı ͤ druͦges al ane rvͦm.
0,4668 Darumbe ſchínet he ſunderliche.
0,4669 ín díner cronen ī deme riche.
0,4670 da dv gecronet bis euliche.
0,4671 uuͦr allen heilegen ſuverliche.
0,4672 Doch dan dregeſtu drierhande crone.
0,4673 dı ͤ dríer hande luden wirt celone.
0,4674 Dı ͤ erſten ſint dı ͤ rode martelere.
0,4675 dı ͤ hauent groze ín̄ ſund͛liche ere.
0,4676 ſi enhat nımͤan ane ſi aleíne.
0,4677 ſ o wıͤ guͦt he ſi ín̄ wı ͤ reíne.
0,4678 Wan dı ͤ martilie is drierkunne
0,4679 got geve dat ich ſi geſchríven kunne.
0,4680 hilp mír ſelve mínne leiderínne.
0,4681 want du bis oͮch eíne martelerínne.
0,4682 Dı ͤ erſte martilie ín̄ dı ͤ meiſte.
0,4683 is bede anme live ín̄ anme geiſte.
0,4684 dat is alſe des menſchen h͛ce.
0,4685 begeret der martilien ſmerce.
0,4686 índe oͮch der lif bizze ane den doít.
0,4687 volliche lidet d͛martilien noít.
0,4688 dit ſint dı ͤ overſte martelere.
0,4689 dı ͤ williche ſtervent dur vnſen here.
0,4690 de allereriſt williche durch vns ſtarf.
0,4691 ín̄ vns den eulichen lif erwarf.
0,4692 Doch endar ich dat nıtͤ beweren.
0,4693 dat dı ͤ daruen der martelere eren.
0,4694 índe dat ſi ırͤe crone nıtͤ enerwerven.

0,4695 dı ͤ gernere leveden dan ſi ſterven.
0,4696 ſo ſi doch gernere verlıſͤen dit leven.
0,4697 e ſi dı ͤ minne godes begeven.
0,4698 Dit mohte ich bit der ſchritf beweren.
0,4699 wan ich mohte den leſere beſveren.
0,4700 Der anderer martelere werdicheit.
0,4701 an deme willen aleíne beſteít.
0,4702 dat is alſe man der martilien begert.
0,4703 ín̄ man doch der gerungen nıtͤ enwírt gewert.
0,4704 alſe der menſche den natuͦrlichen doít.
0,4705 lidet an des víendes noít.
0,4706 wan ith ſint rethte in̄ guͦde ſachen.
0,4707 dı ͤ got nv nıtͤ enwilt ſchín machen.
0,4708 dat he nıtͤ enlızͤ gemartelt werden.
0,4709 dı ͤ der martilien ſere begerden.
0,4710 ſi suͦlen der martelere crone haven.
0,4711 ſi ſuͦlen zvͦ ınͤ werden erhaven.
0,4712 want ſi durch got gerne alle noit.
0,4713 gelıdͤen hedden. in̄ oͮch den doít.
0,4714 vnder dıſͤen marteleren biſtu.
0,4715 gecronede muͦder des gecronede IH̄V.
0,4716 wan nıtͤ vnwerdere en ís dine crone.
0,4717 dı ͤ díner martilien wírt celone.
0,4718 dan der overſter martelere.
0,4719 den got gıvͤet dı ͤ meiſte ere.
0,4720 want ſi bit willen in̄ bit deme lichamen.
0,4721 dı ͤmartilíe lidden alſamen.
0,4722 dıſͤen martelere biſtu gelich.
0,4723 muͦder ín̄ maget ſvverlich.
0,4724 Din ruͦe vͦver alle ruͦen groz.
0,4725 machet dich der meiſter martel͛e genoz.
0,4726 Dat ſvert dat durch dine ſele gınͤc.
0,4727 dvͦ dín ſvn an deme cruce hınͤc.
0,4728 des meiſten ruͦen ſcharpeſte ſvert.
0,4729 ít machet díne martilie wert.
0,4730 Díne crone is gelich. dineme ruͦen.
0,4731 dín ruͦe is gelich díner truen.
0,4732 in̄ der aller meiſter mínnē.
0,4733 dı ͤ dín guͦt herce druͦch enbínnen.
0,4734 zv díneme ſvͦne de den doit leit.
0,4735 wıͤ ſere ſin doit din h͛ce ſneít.
0,4736 We was under allen marteleren.
0,4737 den ſíne martilie ſo mohte beſweren.
0,4738 alſe díneſ ſvͦnes martilie dich.
0,4739 mínneſame muͦder inde ſuverlich.
0,4740 Dit muͦſte ich ſagen índiner clagen.
0,4741 da ich muͦſte van dinem ruen ſagen.
0,4742 It is noch eine andere ſache.

0,4743 dı ͤ mich des beſcheiden mache.
0,4744 warumbe díner martilien crone.
0,4745 ſi uuͦr anderen marteleren ſchone.
0,4746 Want we was ı ͤ de zvͦ der martelungen.
0,4747 me willen gewnne. in̄ me gerungen.
0,4748 dvͦ dv dat cruce muͦſtes beſchoͮen.
0,4749 dínes ſvͦnes. ei ſchone uuͦr allen vrowen.
0,4750 [E][i] wı ͤ gerne wereſtu geſtorven.
0,4751 wıͤ gerne wereſtu bit ımͤe verdorven.
0,4752 ei wı ͤ gerne heddeſtu din leven.
0,4753 vmbe dínes ſvͦnes leven gegeven.
0,4754 W at zvngen mohte díne gerunge ſagen.
0,4755 wıͤ gerne dv heddes dat cruce gedragen.
0,4756 dat dv bit ımͤe weres geuaren.
0,4757 de dich ſo wale mohte bewaren.
0,4758 Dı ͤ gerunge werde zvͦ allen cíden.
0,4759 dvͦ du dit leven muͦſtes liden.
0,4760 díne meiſte martilie was al dín leven.
0,4761 dat du ane dín kínt muͦſtes leven.
0,4762 Herumbe haſtu dıͤ crone in̄ ere.
0,4763 der aller meiſter martelere.
0,4764 dı ͤ crone ſi is roít ín̄ ſchín.
0,4765 ſi dreget den uuͦrígen edelen rubín.
0,4766 he is beide uuͦrich ín̄ roit.
0,4767 he beicechent der martilien noít.
0,4768 dı ͤ rodet des roden bluͦdes vluͦt.
0,4769 dat bluͦt entfenget der mínnen gluͦt.
0,4770 An der dridder martelungen.
0,4771 wir der lichame aleíne gedwngen.
0,4772 alſe der menſche des nıtͤ enbegert.
0,4773 dat helide der martilien ſvert.
0,4774 ín̄ doch dı ͤ martilie muͦzen entfeen.
0,4775 ſo ſi bit deme hercen dar zvͦ nıtͤ engeen.
0,4776 Dıſͤe drie martilien dı ͤ man ſus mach liden.
0,4777 ſi ſint beceichent an drín hogecíden.
0,4778 dı ͤ zvͦ middewíntere dı ͤ criſtenheít.
0,4779 na deme criſtdage aller neiſt begeit.
0,4780 Den erſten dach hat de groze ſtephan.
0,4781 de na vnſeme ihū dorſte gan.
0,4782 ín̄ aller erſt volgen ſínen uuͦzſporen.
0,4783 darumbe is he darzvͦ ercoren.
0,4784 dat he heize der erſte martel͛e.
0,4785 he hat der erſter martilíen ere.
0,4786 want he ſi wiliche wolde liden.
0,4787 in̄ ínſinen doit menliche ſtríden.
0,4788 Dı ͤ andere martilie dı ͤ an deme h͛cen.
0,4789 liget ane des lichamen ſmercen.
0,4790 dı ͤ hadde de aller reiniſte man.

0,4791 ſvnderliche godes druít din Johan.
0,4792 de bit deme willen was eín martelere.
0,4793 ſo de lichame vngedo[d]et were.
0,4794 ane martilie ende he ſín leven.
0,4795 darumbe is ımͤe de ander dach gegeven.
0,4796 doch enís nıtͤ minre ſine werdicheit.
0,4797 dan ſente ſtephanes den man e begeit.
0,4798 ſíne begerunge machet ín ſo ho.
0,4799 reíne muͦder it is oͮch bit dir alſo.
0,4800 der martelere crone. wirt uch beiden.
0,4801 dıͤ ere enſal man van uch nıtͤ ſcheiden.
0,4802 Dıͤ dridde martilie lidden dı ͤ kínt.
0,4803 dıͤ ane ıͤren [willen] gemartelet ſínt.
0,4804 want ir bluͦt durch IH̄m wart gegozzen.
0,4805 e ſi einich vnderſcheit mohte[n] wizzen.
0,4806 darumbe is ir de dridde dach.
0,4807 dı ͤ ame live aleíne liden vngemach.
0,4808 Dit muͦſte ich allet darumbe ſagen.
0,4809 want ich der cronen muͦſte gewagen.
0,4810 dı ͤ díner martilien is worden celone.
0,4811 muͦder vͦuer alle martelere ſchone.
0,4812 Dı ͤ and͛e crone is der predicheit.
0,4813 dı ͤ ſelue guͦt ſint ín̄ guͦde lerere.
0,4814 dı ͤ bit den worden dı ͤ warheit lerent.
0,4815 in̄ bit den werken. dı ͤ wort bewerent.
0,4816 ſvnderlich is ırͤe werdicheit.
0,4817 dı ͤ nımͤanne anders ane engeit.
0,4818 de godes volc nıtͤ en mohte ſterken.
0,4819 beide bit worden ín̄ bit werken.
0,4820 Inde we mach geſagen wıͤ ſchone du ſis.
0,4821 vnder den lereren ſchone ín̄ wís.
0,4822 ſo díne aller wiſeſte lere.
0,4823 lerede oͮch dı ͤ aller overſte lerere.
0,4824 dı ͤ heilige apoſtolen leredes du.
0,4825 ei wiſe muͦder des wiſen IH̄U.
0,4826 dv leredes ſi manige heímlicheit.
0,4827 dı ͤ aleine wiſte dine heilicheit.
0,4828 du erluͦthdes der apoſtolen ſínne.
0,4829 wiſe ín̄ ſuͦze meiſterínne.
0,4830 darumbe dreges du oͮch dı ͤ crone.
0,4831 dı ͤ den lereren wrrt celone
0,4832 Dı ͤ crone de guͦder p̄dichere.
0,4833 ſi ís ſchone ſi ſchinet ſere.
0,4834 de gruͦne Smagagdꝰ edel ín̄ ſchone.
0,4835 he cırͤet ſere dı ͤ guldene crone.
0,4836 Dat golt is ceichen in̄ loín der wiſheit.
0,4837 de Smaragdꝰ beicechent bit ſíner gruͦnheide.
0,4838 dat he deme geloͮven werde celone.

Referenzkorpus Mittelhochdeutsch v2.0 (https://linguistics.rub.de/rem) 101

https://linguistics.rub.de/rem


M335: Rheinisches Marienlob Diplomatischer Lesetext

0,4839 de der lude ſele machet gruͦne índe ſchone.
0,4840 Dı ͤ dridde crone is der reíner lude.
0,4841 der allerlıuͤeſter godes brude.
0,4842 der megede dı ͤ van anegínne.
0,4843 gedragen havent godes mínne.
0,4844 dı ͤ verſmeden dı ͤ werelt ere.
0,4845 dat ſi godes. in̄ got ırͤe were.
0,4846 dı ͤ de vient nıtͤ enmohte bedrıgͤen.
0,4847 dat he an ín behılͤde enígen ſıgͤen.
0,4848 an ırͤen ſelen of an ırͤen lichamen.
0,4849 dıſͤe dragent eíne crone alſamen.
0,4850 ſi dragent eíne ſchone crone aleíne.
0,4851 ſi en is engeínen luden gemeíne.
0,4852 dan den reiníſten godes bruden.
0,4853 den aller ſeligeſten uuͦr allen luden.
0,4854 Vrowe dv dreges dı ͤ vroliche crone.
0,4855 up díneme hoͮvede ſi is ſo ſchone.
0,4856 uuͦr aller anderer megede cronen.
0,4857 want ſi muͦz dineme magetduͦme lonen.
0,4858 deme nıͤ magetduͦm gelich enwart.
0,4859 it enwart nı ͤ magetduͦm alſo bewart.
0,4860 beide an ſelen ín̄ an líue.
0,4861 alſe der din ſchoneſte aller wíve.
0,4862 ſchoneſte uuͦr allen godes bruden.
0,4863 aller ſchoneſte uuͦr allen luden.
0,4864 ſchoneſte uuͦr allen creaturen.
0,4865 beide van gracien. in̄ van naturen.
0,4866 So we dine reínícheit mach geſagen.
0,4867 der godes oͮgen nı ͤ nıtͤ gelich engeſagen.
0,4868 de mach geſagen diner cronen ſchonheit.
0,4869 dı ͤ dín magetduͦm celone entfeit.
0,4870 Der maͤgede crone is gare van bluͦmen.
0,4871 ſi bluͦent uuͦr deme brudeguͦmen.
0,4872 he ſit ſi ane ſi ſint ſo ſchone.
0,4873 he gívet ín dı ͤ ſvnderliche crone.
0,4874 Ich ſınͤ dat zua blumen geluſtliche ſtriden.
0,4875 ire enwedere enwllt daᵗ liden.
0,4876 dat ſi der andere it entwíche.
0,4877 ſi bluͦent ſo ſchone in̄ ſo geliche.
0,4878 Dı ͤ roſe rodet. dı ͤ [lil]ie wizet.
0,4879 ırͤe ıwͤedere ſich ſere vlizet.
0,4880 dat ſi muͦge behalden den ſıgͤen.
0,4881 ırͤe ıwͤeder enwllt nıtͤ erligen.
0,4882 Dı ͤ roſe is dı ͤ birnende mínne.
0,4883 ſ i zuet ingot dı ͤ megetliche ſinne.
0,4884 dat ſi ırͤen lıvͤen mínnen aleine.
0,4885 der anderer minnen enruͦrt ſi engeine.
0,4886 ane dı ͤ dı ͤ ſi zvͦ gode bindet.

0,4887 dı ͤ ſich des brudeguͦmen vnderwindet.
0,4888 Dı ͤ lilie is dı ͤ renicheit.
0,4889 dı ͤ beide lif ín̄ ſele umbeveit.
0,4890 ſi is wiz enbuzen in̄ enbínnen.
0,4891 ſi enwllt engeínen vlecken nıtͤ gewínnen.
0,4892 dat ſi der roder roſen geliche.
0,4893 dat ſi ırͤe nergen ane entwíche.
0,4894 we is he de ſich wizze ſo wis.
0,4895 dat he ſage wilich ırͤe behalde den pris.
0,4896 Ich en wez noch nıtͤ we mich beſcheide.
0,4897 of dı ͤ lilie der reínícheide.
0,4898 of dı ͤ roſe der birnender mínnen.
0,4899 ander cronen den ſıgͤen ſuͦle gewínnen.
0,4900 Ave Maria maget ſuverlich.
0,4901 lilien ín̄ roſen cronent dich.
0,4902 Dı ͤ viole heldet dı ͤ niderſte ſtat.
0,4903 dı ͤ bluͦmen ſín da mıdͤe vnder ſat.
0,4904 dı ͤ lilie darf ırͤe nemeliche.
0,4905 ſo wıͤ ſchone ſi ſelve bliche.
0,4906 nıtͤ en ís dı ͤ lilie der reínícheide.
0,4907 ane dı ͤ viole der otmuͦdicheide.
0,4908 Nıtͤ lange dı ͤ lilíe ırͤe bluͦmen dreget.
0,4909 dı ͤ de ſtarke wínt allecit weget.
0,4910 nıtͤ wale enheldet ırͤe reínicheit dı ͤ maget.
0,4911 der herce allecit van ſtolzheide waget.
0,4912 dı ͤ viole muͦz ſín der lilien geſelle.
0,4913 dat ſi der ſtolzheide wínt nıtͤ envelle.
0,4914 Wan dı ͤ roſo dı ͤ beceíchent dı ͤ mínne.
0,4915 ſi is aller bluͦmen anegínne.
0,4916 de mıdͤe dı ͤ megede ſint gecronet.
0,4917 duͦſe ſchone crone deme magetduͦme lonet.
0,4918 Dıſͤe cronen dregeſtu alle.
0,4919 reíníſte duve al ane galle.
0,4920 Dv bis uͦver alle megede reíne.
0,4921 dír volgent dı ͤ megede algeímeíne.
0,4922 dv bis aller megede anegínne.
0,4923 dı ͤ megede ſint durch dı ͤ godes mínne.
0,4924 Díne lilie ſi ruchet ſo wale.
0,4925 dat dı ͤ megede al ane zale.
0,4926 menliche volgent dínen uͦuzſporen.
0,4927 ei maget uuͦr allen megeden ercoren.
0,4928 Ei aller ſchoneſte wıͤ ſchone dv bis.
0,4929 vnder allen creaturen. nıtͤ ſchon͛e en is.
0,4930 ane den de van dir wart geborn.
0,4931 ei rode roſe ane allen dorn.
0,4932 De edele Jachant de is hımͤelvare.
0,4933 he cırͤet dir hende ín̄ uuͦze algare.
0,4934 want alle díne werc. inde al din wille.

0,4935 de offenbare inde ſtille.
0,4936 waren zvͦ deme hımͤele gekeret.
0,4937 dat han ich ızͤvͦ lange beweret.
0,4938 Alſus gedan is dín geiſtlich gewant.
0,4939 alſus biſtu mir vrowe becant.
0,4940 mohte mir ımͤer dı ͤ ſelicheit geſchınͤ.
0,4941 dat ich dich noch baz mohte beſınͤ.
0,4942 in̄ wrde dan erluͦthtet mín ſin.
0,4943 dat ich wʳde wiſere dan ich bin.
0,4944 ich ſolde wnder van dir ſchriven.
0,4945 nv muͦz ich leider hı ͤ nidder bliven.
0,4946 in̄ muͦz dich crencliche van verrens beſchowen.
0,4947 ei gebenediede uuͦr allen vrowen.
0,4948 vrowe geruͦche vns trurigen ervrowen.
0,4949 Alſus gecronet alſus gecleidet.
0,4950 brenget dich din einich kint geleidet.
0,4951 bit grozeme ſchalle he zvͦ dir gınͤc.
0,4952 bit grozeme ſchalle he dich entfınͤc.
0,4953 vp ſinen thron ſatte he dich.
0,4954 ei muͦder in̄ maget ſuverlich.
0,4955 We mach is gedenken. we mach is gewagen.
0,4956 we mach it na ſíneme werde geſagen.
0,4957 wıͤ ſchone wıͤ dure ſi dis thron.
0,4958 dis thron de is des reinen ſchozes lon.
0,4959 da uppe godes ſun ſo dicke ſaz.
0,4960 wa mohte he ergen geſítzen baz.
0,4961 dan ín díneme ſchoze in dineme live.
0,4962 ei aller ſchoneſte aller wive.
0,4963 want ane en waren oͮch ander lude reíne.
0,4964 ſin muͦder wereſtu aleíne.
0,4965 Vmbe dat gemach umbe dı ͤ raſte.
0,4966 dı ͤ dv dvͦ geves deme lıvͤeſteme gaſte.
0,4967 deme werdeme wirde van hımͤelriche.
0,4968 de durch vns wart gaſt in ertriche.
0,4969 darumbe gıvͤet he dir dat gemach.
0,4970 dat engeín herce gedenken enmach.
0,4971 Dat gemach beceíchent de edel thron.
0,4972 de hımͤelſche thron. de gemelich lon.
0,4973 dat is dı ͤ vrıdͤeliche ſicherheit.
0,4974 der engeín bedruͦfniſſe zvͦ engeit.
0,4975 in dı ͤ ſtede ſicherheit bíſtu geſat.
0,4976 in der ſelicher vrıdͤelicher ſtat.
0,4977 da en geín víent zvͦ enmach.
0,4978 da nı ͤ nımͤan vngemach engeſach.
0,4979 Da is ere in̄ ſenftmuͦdicheit.
0,4980 da is mínne in̄ mildicheit.
0,4981 da is ſadunge ane overaz.
0,4982 da is gebruchínge ane vnderlaz.

0,4983 da is hvnger ane vngemach.
0,4984 de allecit ſat is ín̄ nı ͤ en erlach.
0,4985 Da is geluſt vol reínícheide.
0,4986 da is reinicheit. vol geluſticheide.
0,4987 Da is arbeit dı ͤ raſte machet.
0,4988 dan af beide ſele ín lif lachet.
0,4989 dı ͤ arbeit is godes mínne ín̄ lof.
0,4990 dı ͤ arbeit is vͦver allen des kvͦnínges hof.
0,4991 Svs arbeidet dine ſele ín̄ dín lif.
0,4992 ei aller lıvͤere liveſte wif.
0,4993 In dıſͤeme gemache. in dıſͤeme throne.
0,4994 den dír dín lıvͤe ſvn gıvͤet celone.
0,4995 vmbe dat gemach dat dv in ertriche.
0,4996 ımͤe geves ſo mín\neliche.
0,4997 lıͤ veſte vrowe ſvnderliche.
0,4998 nımͤan enſitzet dir geliche.
0,4999 want nı ͤ menſche godes ſo wale en geplach.
0,5000 nı ͤ menſche enmachde ımͤe ſuͦlich gemach.
0,5001 an ſíner gotheide ín̄ an ſíneme live.
0,5002 alſe dv ſuͦzeſte aller wíve.
0,5003 Darumbe biſ tu gemechliche geſezzen.
0,5004 dín gemach it is vngemezzen.
0,5005 vnſe ſín enmach dar zvͦ nıͤt [kuͦmen]
0,5006 [muͦ]der índe brut des bruͦdeguͦmen.
0,5007 ín deme hımͤelſchen willekuͦmen.
0,5008 Wı ͤ ſuͦze ſint vrowe díner vroweden gerıhͤte.
0,5009 dı ͤ du ín deme ewelicheme lıhͤte.
0,5010 nvͦtces bit diner ſelen munde.
0,5011 gebenediet is dı ͤ ſelige ſtunde.
0,5012 dı ͤ dich induſe vrowede hat braht.
0,5013 da dín dach ſchinet al ane naht.
0,5014 Dı ͤ ſuͦze gebruchinge unſes heren.
0,5015 de dich ín ertriche ſo wolde eren.
0,5016 dat du ſin. muͦder ſoldes ſin
0,5017 des antlitze dir nv wirdet ſchin.
0,5018 dat du nv eweliche ſalt ane ſtaren.
0,5019 dan af dv nımͤer enſalt geuaren.
0,5020 dat ſich nımͤer enſal van dír gekeren.
0,5021 dat ſal alle díne vroweden meren.
0,5022 Dat is dín dranc inde dine ſpiſe.
0,5023 indeme overſteme paradyſe.
0,5024 den aller lıvͤeſten ane ſınͤ.
0,5025 índe alle díne ſínne ín on cınͤ.
0,5026 ínſínen umbehalſvngen allecit reſten.
0,5027 des aller lıvͤeſten índe des beſten.
0,5028 índe allecit drínken den nven win.
0,5029 den dir ſchenket ſínes antlítces ſchín.
0,5030 dat dich ſo ſunderliche ane ſit.

0,5031 ane al vnderlaz alle cit.
0,5032 Wı ͤ ſuͦzliche hangeſtu ín [d]iſem[e] [antlítc]e.
0,5033 dat ſínen ſchin. índe ſine hitce.
0,5034 [aller] [neeſt] guzet inde aller meiſt.
0,5035 ín dinen lif. inde índínen geiſt.
0,5036 Darumbe bis dv ſo overſchone.
0,5037 want dit antlitce ſic dir gıvͤet celone.
0,5038 umbe dat ſınͤ dat du it aneſeges.
0,5039 dvͦ du godes inertriche pleges.
0,5040 He ſit dich ín̄ du ſis ín
0,5041 wan dín is gare dis ſınͤes gewin.
0,5042 vrowede in̄ cirheit gewínnes dv.
0,5043 van deme ſchineme antlitce dínes ihū.
0,5044 we is ít de dínen ſchín ſage.
0,5045 in deme aller heiligen dage.
0,5046 da du vͦver alle heiligen ſitces.
0,5047 ín̄ gebruches des antlitces.
0,5048 dat dich erluͦhtet bit aller maht.
0,5049 da noch wolke en is noch naht.
0,5050 Wı ͤ ſchíneſtu godes muͦder da.
0,5051 da dv aleíne bis gode alſo na.
0,5052 dat engeíne creature.
0,5053 dich ſcheidet van ſineme ſchinen uure.
0,5054 wıͤ ſchineſtu da da eínes iwelichen ſchín.
0,5055 der luterer ſvnnen gelich ſal ſín.
0,5056 dv dan ſal ſıvͤenveltliche ſchínen.
0,5057 dat hat got gelovet allen den ſínen.
0,5058 O aller ſchoneſte wıͤ ſchone du bis.
0,5059 engeíne creature ſo ſchonᵉ en is.
0,5060 ane dı ͤ menſcheit dínes kindes.
0,5061 want dv bis dı ͤ ſchoneſte alles des geſindes.
0,5062 dat kuͦmen is ín̄ kuͦmen ſal.
0,5063 indes overſten keiſeres ſal.
0,5064 Van deme throne dínes keiſerriches.
0,5065 da dv vrowe evliche riches.
0,5066 da dv ſo riche bis ín̄ ſo ho.
0,5067 da dvͦ ſo ſchone bis ín̄ ſo vro.
0,5068 díne barmhercige oͮgen an vns kere.
0,5069 dı ͤ dit ellende bedrucket ſere.
0,5070 aller ſchoneſte keiſerínne.
0,5071 duͦ vns up díne muͦderliche ſínne.
0,5072 ín̄ vͦver uns armen erbarme dich.
0,5073 muͦder ín̄ maget ſuverlich.
0,5074 Suͦze maria vol aller guͦde.
0,5075 alle vnſe not ín̄ wıdͤermuͦde.
0,5076 geruͦche barmherceliche ane ſınͤ.
0,5077 want wir zvͦ dineme vanen vlınͤ.
0,5078 wa ſuͦhten wir baz helpe in̄ raít.

0,5079 na vnſer grozer miſſedait.
0,5080 dı ͤ vile groz in̄ manichveldich is.
0,5081 wan an dir dv ſo barmhercich bis.
0,5082 dat du vns armen oͮch horen woltᵗ.
0,5083 du bis vns armen ſvnderen holt.
0,5084 in̄ hilpes vns dat wir wideʳkeren.
0,5085 zvͦ dineme kinde. zvͦ vnſeme heren.
0,5086 hilp vns vrowe bíz an dat ende.
0,5087 alle lange ſo weret dit ellende.
0,5088 biz gare zebrechent vnſer ſelen bende.
0,5089 inde dv vns brenges dare da dv bis.
0,5090 da volle vrowede índe ſelicheit is.
0,5091 da wir beſchowen dínen ſun in̄ dich.
0,5092 muͦder índe maget ſuverlich.
0,5093 O clemens O pia.
0,5094 O dulcis MARIA.
0,5095 VRowe míner vroweden anegínne.
0,5096 dı ͤ ich vͦver alle vrowen mínne.
0,5097 ſo dír al godes geſinde enwiche.
0,5098 ſich mich ſvnderen ſvnderliche.
0,5099 entfanc dit buͦch bit barmhercicheide.
0,5100 dat ich dír offeren van míner arbeide.
0,5101 dat bit díner helpen is vollebrath.
0,5102 vrowe entfanc mínes hercen andath.
0,5103 bedenke dat ich alle míne maht.
0,5104 an dínen lof vrowe haven gelaht.
0,5105 [I]t dunket mich ſelven alce cleíne.
0,5106 wan ſich mín herce wıͤ it dich meíne.
0,5107 ſich min herce wıͤ it dír getrue.
0,5108 vrowe uͦver alle vrowen getrue.
0,5109 beſchírme dínen kneth. beſchírme dín buͦch.
0,5110 dat wir veʳwínnen der lude vluͦch.
0,5111 dat wír der lude haz verwínnen.
0,5112 des hilp vns vrowe vol truen índe minnen.
0,5113 Díneme knehte geruͦche ſínen loín geven.
0,5114 alſe he wandelt dit dotliche leven.
0,5115 du muͦzes ín bedenken inder ſtunden.
0,5116 alſe ſíne ſele wírt entbunden.
0,5117 dín antlitce muͦze ich dan beſchowen.
0,5118 mínneſame vrowe uuͦr allen vrowen.
0,5119 dan muͦze mich begrífen díne hant.
0,5120 índe leiden in dat vaderlant.
0,5121 vol eren. vroweden. inde ſicherheide.
0,5122 dare brenge mich muͦder der barmhercicheide.
0,5123 Minneſame IH̄U getrue leidere.
0,5124 Aller warheide gewar lerere.
0,5125 Des ewigen levenes milde gevere.
0,5126 Díner guͦde geven ich lof inde ere.

0,5127 Want dv oͮch indıſͤer leſter arbeide.
0,5128 Geweſen bis mín reht geileide.
0,5129 Dv has mich geleret ín̄ gelevet beide.
0,5130 Bizze an dit ende in barmhercicheide.
0,5131 Ich heven here zvͦ dír up míne hende
0,5132 Min oͮgen. mín herce indıſͤeme ellende.
0,5133 Reht helpere hilp mír biz an mín ende.
0,5134 Dat ich al mín leven walle volle ende
0,5135 Dín muͦder uuͦr mich dir danken mvͦze.
0,5136 Der herce is reine. ırͤe ſtímme ſvͦze.
0,5137 Si muͦze mich brengen uuͦr díne uvͦze.
0,5138 Da mir díne guͦde alles uͦveles bvͦze.
0,5139 Here. IH̄V. durch díner muͦder ere
0,5140 Dine oͮgen guͤtliche zvͦ dıſͤen buͦche kere.
0,5141 Vnſe viende genedeliche vmbe kere.
0,5142 Inde díne geweldige guͦde an vns bewere.
0,5143 Ei ſuͦze ním guͦtliche dıſͤen leſten bv.
0,5144 Den ich arme díner guͦde geuen ever nv.
0,5145 Want min aller erſt aneginne weres dv.
0,5146 Du bis oͮch mín ende lıvͤe. ſuͦze. iheſ

